
ВОВЕД
ВО
ДИСПЕНЗАЦИИ 



I. ВОВЕД ВО ДИСПЕНЗАЦИИ			

А. Четири главни личности во Библијата 

1. Бог Таткото
2. Бог Синот
3. Бог Светиот Дух
4. Сатаната - Ѓаволот

Б. Три главни подрачја и народи

1. Небо, Земја и Пекол
2. Евреи, Пагани (сите што не се Евреи) и членови на “Христовото тело”

В. Библијата

1. составена во период од околу 1600 години (Пр. Хр. 1492 до По.Хр. 100)
2. 66 книги: 39 СЗ и 27 НЗ
3. 40 автори
а. Цареви 				- 	Давид и Соломон
б. Државници 			- 	Даниел и Неемија 
в. Свештеници 			- 	како Ездра 
г. Говедар 				- 	Амос 
д. Образуван човек 			- 	Мојсеј 
ѓ. Човек кој го знаел законот 	- 	Павле 
е. Рибари 				- 	Петар, Јаков и Јован 
ж. Лекар 				- 	Лука 
з. Собирач на данок 		- 	Матеј 
ѕ. Пророци 				- 	Исаија, Езекиел и Захарија 

4. Пишувана била на различни места
а. Пустината кај Синај 
б. Бреговите на Арабија 
в. Ридовите и градовите на Палестина 
г. Предворјата на Храмот 
д. Училиштето за пророци во Бетел и Ерихон 
ѓ. Палатата во Суса, Персија 
е. Брегот крај реката Кебар во Вавилон 
ж. Во зандана во Рим 
з. На островот Патмос во Егејското Море 

Г. Три начини да бидеш залажан при проучување на Писмата

1. Погрешно толкување
2. Погрешно применување
3. Дислокација

Д. Инспирација и авторитет

1. 2 Птр. 1:21 Зашто никогаш ниту едно пророштво не потекнува од човечка волја, туку луѓе поттикнати од Светиот Дух зборувале од Бога.

2. 2 Тим. 3:16 Целото Писмо е од Бог вдахновено и е полезно за поучување, за прекорување, за поправање и за воспитување во праведност.

3. Постојаноста на Божјото слово

a. Мт. 24:35 Та врз вас да дојде сета праведна крв, пролеана на земјата, од крвта на праведниот Авел до крвта на Захариј, синот на Барах, кого го убивте меѓу Храмот и жртвеникот.

б. Ис. 40:8 Тревата се суши, цвеќето свенува, а словото на нашиот Бог останува вечно.

в. Мт. 5:17-18 Немојте да мислите дека дојдов да ги укинам Законот и пророците! Не дојдов да ги укинам, туку да ги исполнам. Зашто вистина ви велам, додека не исчезнат небото и земјата, ниту најмалата буква, ни цртичка, не ќе ги снема од Законот, додека не се исполни сè.

Ѓ. Целта на нашето проучување

За подобро да се разбере Божјиот вечен план за човекот и причините за Неговиот сегашен и иден метод на справување со човекот.

2 Тим. 2:15 Труди се да се покажеш себеси проверен пред Бога како работник, кој не треба да се срами, кој правилно го образложува словото на вистината!

Проучување на Библијата од перспектива на диспензациите е еден начин на разгледување на Писмото, но не е единствениот начин да се подели Божјиот Збор. Друг метод е да се проучуваат на Писмата од перспектива на сојузот на Бог со Израел и со Христовото тело. Во овој курс ќе ја испитаме диспензационалната перспектива.

II. ВРЕМЕТО И НЕГОВАТА ПОДЕЛБА

А. Три поделби на времето

Алфа = (почеток)

1. Минато (Ефш. 3:5-6; Кол. 1:26)

Ефш. 3:5-6 Што во другите поколенија не им беше објавена на човечките синови, како што сега преку Духот им е откриена на Неговите свети апостоли и пророци: дека неевреите се сонаследници и органи на телото, и соучесници на ветувањето во Христос Исус, преку Евангелието.

Кол. 1:26 Тајната што беше скриена за векови и поколенија, а која им е откриена сега на Неговите светии.

2. Сегашно (Гал. 1:4)

Гал. 1:4 Кој се даде Себеси за нашите гревови, за да нè избави од сегашниот зол свет, по волјата на нашиот Бог и Татко.

3. Иднина (Мт. 12:32; Ефш. 1:21)

Мт. 12:32 И ако некој рече збор против Синот Човеков, ќе му се прости; но ако некој рече против Светиот Дух, нема да му се прости ниту сега, ниту во иднина.

Ефш. 1:21 Далеку над секое началство, власт, сила, господство и над секое име кое се спомнува, не само во овој век, туку и во идниот.

Омега = (крај)

Б. Клучен превод на зборот “Свет”

Често во Словото го среќаваме зборот “свет”. Тој најчесто е превод од грчкиот збор: Еон или Космос. Овие два збора со себе носат две различни значења: 

1. Еон треба да се преведе како “време”. Некои примери каде што “свет” е превод на еон и би било подобро да се користи изразот “време” се: 
Мт. 24:3, 13:39-40, 13:22, Гал. 1:4, 2 Кор. 4:4, Евр. 12:2, 11:3


Мт. 13:22 А посеаното меѓу трње е оној кој го слуша словото, но грижите за светов (еон) и измамливото богатство го задушуваат словото и станува неплоден.

Мт. 13:39-40 А непријателот што го посеа, е ѓаволот. Жетвата е крајот на времето (еон), а жетварите се ангели. Како што каколот се собира и се гори в оган, така ќе биде и при крајот на времето (еон).

Мт. 24:3 Кога седеше пак на Маслиновата Гора, Неговите ученици дојдоа кај Него насамо и Му рекоа: “Кажи ни кога ќе биде тоа и кој е знакот на Твоето доаѓање и на крајот на времето (еон)?”

2. Космос кој што е преведен како “свет”, во себе го носи значењето на “општество” или “општествен поредок”. Примери се: Мт. 4:8, 2 Птр. 3:5-6). 

Мт. 4:8 Ѓаволот пак Го одведе на многу висока гора, Му ги покажа сите царства на светов (космос) и нивната слава.

2 Птр. 3:5-6 Кога така сметаат, забораваат дека преку Божјото слово небесата одамна постојат, и дека земјата беше создадена од водата и преку водата, преку која тогашниот свет (космос) беше потопен со вода, и така беше уништен...

III. ДИСПЕНЗАЦИЈА

А. Терминот “диспензација” доаѓа од грчкиот збор “оикономиа” кој што се користи за да се објасни: 
“Раководењето на одредено домаќинство”. Ние го дефинираме на следниот начин: Диспензација е период на време во текот на кое човекот е тестиран во однос на неговата послушност кон одредено откровение на Божјата волја. 
Диспензацијата се одредува не преку поделба на време, туку преку Божјиот начин на справување со човекот. 

IV. ГЛАВНИ ПЕРИОДИ

А. Период на невиност (Едемска диспензација) – Бит. 1:26 – 3:24

1. Почнува со Божјата заповед за човекот да владее над обновената Земја до неговото истерување од Едемската градина. 
2. Должината на овој период не ни е познатам, но сметаме дека не бил многу долг. 

Б. Период на совест (Пред-потопна диспензација) – Бит. 4:1 – 8:14)

1. Од падот на човекот во Едем до потопот на Ное. 
2. Антеделувиален значи пред потопот. Анте = пред, делувиан = потоп 
3. Времетраење 1656 години 

В. Период на чoвечко владеење (Пост-потопна диспензација) – Бит. 8:15 – 11:9)

Од потопот до повикувањето на Авраам. (427 години)

Г. Период на ветувања (Патриархална диспензација) – Бит. 11:10 – Излез 12:51)

Од повикувањето на Авраам до излегувањето од Египет со Мојсеј. (430 години)

Д. Период на закон (Легална диспензација) - Излез 12:1 – Мт. 4:1

Од излегувањето со Мојсеј до проповедањето на Исус (околу 1761 години)

Ѓ. Период на благодат (Еклесиастичка диспензација) - Мт. 23:1 – Отк. 19:10

Од првото до второто Христово доаѓање. 

Е. Период на божествено владеење (Месијанска диспензација) – Отк. 20:1–15

1. Период од 1000 години одредени од Бог 
2. Од второто Христово доаѓање до последната побуна на човекот и Сатаната. 

Ж. Финален период (Време по сите времиња) – Отк. 21 и 22

Вечност со Бог 

V. КРЕАТИВНИ ВРЕМЕНСКИ ПЕРИОДИ

А. Дефиниција: 

Целото време кое Бог го поминал во создавање (Бит. 1:1 до 2:25). Започнува со почетокот на создавањето (време непознато) сè до комплетирање на создавањето на шестиот ден. Бит. 2:25. 

Б. Текстови кои ја покажуваат Божјата рака во создавањето:

Псалм 8:3-8, 90:2, 95:5, 19:1, 102:25; Исаија 40:26, 45:12, 48:13, и Изреки 26:10. Ова е важно за да разбереме дека создавањето има цел и дизајн кој што произлегува од Бог и дека не е резултат на некоја експлозија на материја во вселената. Ние постоиме преку Божјиот личен дизајн и сите супстанции имаат потекло во Него. Некои од примерите од претходната листа се: 

Псалм 8:3-8 Кога ќе ги погледам небесата, дела на прстите Твои, па месечината и ѕвездите, што си ги поставил Ти: што е тоа човек, та си спомнуваш за него, или син човечки, па се грижиш за него? Си го направил малку помал од ангелите, но со слава и чест си го овенчал, и си го поставил над делата од рацете Твои, и се си потчинил под нозете негови; овците и воловите сите, и ѕверовите полски; птиците небески и рибите морски, сè што се движи по морските патишта 

Псалм 95:5 Бидејќи Негово е морето, и Тој го создаде, а рацете Негови го создадоа и копното.

VI. ПЕТ ГЛАВНИ ВРЕМЕНСКИ ПЕРИОДИ

Диспензионалистите како што видовме ја делат Библијата на периоди на време во кое Бог се справува со своето создание според насоките кои Тој ги воспоставил. Некои диспензионалисти веруваат и ја промовираат теоријата позната како “Теорија на јазот”. ТЕОРИЈА е едноставно нечие верување или начин на гледање на нештата кое што не е докажан факт. Со други зборови: ТЕОРИЈА не е нешто што е докажано како вистина, туку е само начин на кој некои луѓе се обидуваат да објаснат одредени настани. Во ова проучување ја презентираме “Теоријата на јазот” за студентите да се запознаат со неа, воколку некој некогаш ги праша. Сакам само да додадам дека иако теоријата сама по себе е интересна, има слаби темели на веќе познати факти, често користи текстови надвор од контекст, што може да води до погрешно толкување. Не е моја намера да охрабрам било кого да ја поучува оваа теорија пред верните во црквите (всушност би препорачал да не се прави тоа) или да се прифати како било што друго освен како теорија, што всушност и е! 

A. Некои диспензионалисти го делат времето на 5 периоди кои се временски

1. Антехаотик (анте – пред хаотик - хаос)
2. Антедилувианен (анте – пред делувиан – потоп)
3. Сегашно време
4. Времето што доаѓа
5. Време после сите времиња

Б. Теоријата на jaзот е дел од Антехаотик времето

1. Теоријата на јазот - Оние кои веруваат во Теорија на јазот сметаат дека пред земјата да стане она што била во Бит. 1:3 до Бит. 2:25, Бог ја создал совршена и ставил живот на неа под водство на Луцифер (друго име за Сатаната). После некое време, поради корумпираност на општеството и побуната на една третина од ангелите предводена од Луцифер, Бог спровел суд над земјата и над сите кои биле дел од побуната. Овој суд се забележува во Бит. 1:2 каде што ја наоѓаме земјата во “хаос” покриена со вода и темнина, кои се знак на осуда... Името на оваа теорија “Теорија на јазот” доаѓа од идејата дека има поголем јаз на време меѓу Бит. 1:1 и 1:2 во кое време постоело царството на Луцифер на земјата. Според “Теоријата на јазот” земјата на која ние живееме денес е “повторно создадена” од оригиналната материја која постоела кога Луцифер владеел со земјата. Оваа теорија исто така предлага дека демоните се обестелени духови од оние форми на живот кои живееле на земјата за време на владеењето на Луцифер. Имајте на ум дека ова е ТЕОРИЈА и не е докажан факт. 

	Земјата создадена совршена
	
	Осудата
	Повторното создавање



		 				
а. Христос како член од божественото тројство кој што дејствувал како Создател
(Бит. 1:1 со Јован 1:1‑3)

Бит. 1:1 Во почетокот Бог ги создаде небесата и земјата.

Јован 1:1-3 Она што беше од почетокот, што го чувме, што го видовме со своите очи, што го гледавме и што го опипаа нашите раце, за Словото на Животот - тој живот се јави, а ние Го видовме и сведочиме и ви го објавуваме вечниот живот, Кој беше со Таткото и ни се јави нам; она што го видовме и чувме, тоа ви го навестуваме и вам, та и вие да имате општење со нас. А нашето општење е со Таткото и со Неговиот Син Исус Христос

б. Поборниците на теоријата на јазот во многу зависат од нивниот превод на Исаија 45:18

Исаија 45:18 Зашто вака вели Господ, Кој го создаде небото, Тој, Бог, Кој и даде облик на земјата и Кој ја создаде; Тој ја зацврсти, не ја создаде пуста, Тој ја создаде за живеење. Тој вели: Јас сум Господ, и нема друг
 
Хебрејскиот збор којшто овде се користи за “пуста” е “тоху” којшто тие го преведуваат како “празна”, па така фразата ќе индицира дека земјата на почетокот не била создадена празна. Сепак мора да се забележи дека “тоху” има и други значења кое исто можат да се искористат во овој текст, како што се: без облик, безвредна, нечиста или ненаселена. Ако се искористи било кое од овие други значења нема да се извлече истиот заклучок како оној нагласен во Теоријата на јазот. Всушност, ако внимателно го разгледаме стихот ќе забележиме дека тој укажува дека Бог “ја оформил за да ја насели”, кое ни е многу познато затоа што ние сме на неа, земјата е населена.

Оние кои ја поддржуваат Теоријата на јазот ги користат следните стихови за да објаснат дека Бог создал се совршено и дека кога Тој ја повикал земјата во постоење таа на почетокот била создадена во совршена состојба, а не каква што ја гледаме во Бит. 1:2, без облик и празна под темнина (како библиски вид на осуда). 

Пов. Зак. 32:4 Тој е тврдина; совршени се делата Негови, а патиштата Негови - праведни; Бог е верен и нема неправда во Него; Тој е праведен и вистинит.

Пс. 18:30 Бог мој, непорочен е Неговиот пат, Господовите зборови со оган се пречистени; Тој е заштитник на сите, кои се засолнуваат кај Него.

Проп. 3:11 Сето тоа Тој го направил да биде прекрасно во свое време. Ни дал и чувство за времето и просторот, но пак не може човекот да ги разбере докрај делата Божји што Тој ги врши од почетокот до крајот.

Како што можете да забележите од самото читање на текстовите, да се користат како основа за учењето дека Бог создал се совршено во неговата почетна форма е со сигурност користење на Писмата надвор од контекстот во кој се наоѓа, и се извлекуваат заклучоци кои никогаш не биле предложени од самиот текст.

Проповедник 3:11 јасно ни кажува дека Бог создал се прекрасно “во свое време” кое што исто така може да се разбере и дека е потребен период на време

Како што веќе видовме, Теоријата на јазот ја промовира идејата дека првотното создавање на земјата не билo “пуста” или “не празна” и дека Бог се создава совршено. Дури и Луцифер бил создаден совршен (Езк. 28:12-15). 

Езекиел 28:12-15 “Сине човечки, плачи за тирскиот цар и кажи му: - вака вели Господ Бог: ти си печат на совршенство, полнота на мудроста и венец на убавината. Ти беше во Едем, во Божјата градина; твоите облеки беа украсени со секакви скапоцени камења: рубин, топаз, дијамант, берил, оникс, јаспис, сафир, тиркиз, смарагд и злато, сите вешто исткаени и нанижани на тебе, приготвени во денот кога беше создаден. Ти беше помазан херувим - заштитник, и Јас те поставив за тоа; ти беше на светата Божја гора, одеше среде огнени камења.

Бит. 1:2 вели дека земјата била пуста = празна и без форма. Овде изгледа дека има контрадикторност освен, како што предлага Теоријата на јазот, не прифатиме дека има “јаз на време” меѓу Бит. 1:1 и Бит. 1:2. 

в. Теоријата на јазот вели дека зборот “беше” во Бит. 1:2 е глагол изведен од “да се стане” а не од глаголот “да се биде” и според тоа сметаат дека земјата станала празна, но дека на почетокот не била таква.

г. Теоријата на јазот го пручува следниот редослед:
1) Прво безвременото минато на создавањето (Иса. 45:18) и (Бит. 1:1).
2) Осуда на земјата и уништување на првиот живот, социјален поредок или општество (Бит. 1:2)
3) Повторното создавање на живот на земјата започнува во Бит. 1:3

2. Друг стих кои го користат во корист на својата теорија е 2 Петрова 3:5-7 “светот кој што тогаш беше”.

2 Птр. 3:5-7 Кога така сметаат, забораваат дека преку Божјото слово небесата одамна постојат, и дека земјата беше создадена од водата и преку водата, преку која тогашниот свет беше потопен со вода, и така беше уништен. А сегашните небеса и земјата, со истото слово се запазени и се чуваат за оган до денот на судот и погибелта на безбожните луѓе

а. Теоријата на јазот го испитува овој цитат во контекст на тоа дека опишува настан кој се случил во некој период меѓу Бит. 1:1 и Бит. 1:3 како резултат на побуна против Бог од страна на живите битија кои прво постоеле на земјата која Луцифер ја расипал. Следи објаснувањето: 

б. “Небесата и земјата од порано беа создадени... со силата на Божјото слово.” Ова зборува за тоа како Бог ги повикува во постоење сите оригинални материјали и материи, од кои Тој ги создал небото и земјата. 

в. “беа создадени од вода и преку вода”. Ова според Теоријата на јазот покажува дека почетното создавање на земјата како “од вода” или изразено на друг начин дека била “сува земја”, а не создадена мокра како што ја гледаме во Бит. 1:2, туку сува, потоа потопена и повторно обновена во состојба на сува (Бит. 1: 9-10). 

Бит. 1:9-10 И Бог рече: “Нека се собере водата што е под небото на едно место, и нека се појави копно!” И стана така. Копното Бог го нарече земја, а собраните води ги нарече - мориња; и виде Бог дека тоа е добро


г. “преку кое, тогашниот свет”. Зборот кој е даден овде “свет” е грчкиот збор “космос” кој значи “социјален поредок” или “општество”. Тоа индицира на организирана група на битија слични на човечкото општество во кое живееме. Ова општество често се нарекува “пред-адамско” општество, што значи “пред Адам”. Ова ја подразбира можноста за живот на земјата пред создавањето на мажот и жената какви што ги знаеме денес. 

д. "загина потопен од вода". Ова се однесува на претпоставката дека светот на пред-адамитите сосема исчезнал од глобален потоп кој е прикажан во Бит. 1:2 како резултат на Божјата осуда над Луцифер, ангелите кои го следеле Луцифер и живите битија над кои владееле.

Теоријата на јазот верува дека Ерм. 4:23-26 е цитат од пророкот за состојбата на постоење на светот после осудата врз цивилизацијата на пред-адамитите. Еремија вели дека видел дека нема ни човек, ни птица или било каков живот кој опстанал после потопот Ерм. 4:23-26. 

Ерм. 4:23-26 Ја гледам земјата - и ете, таа е разорена и пуста, - небесата, и нема на нив светлина. Ги гледам горите - и ете, тие треперат, и сите ридови се нишаат.  Гледам - и ете, нема човек и сите небески птици одлетале.  Гледам - и ете, плодното поле е пустина, и сите негови градови се сосипани од лицето Господово, од јароста на гневот Негов

ѓ. “...а сегашните небеса и земјата, пазени од истото слово”. Според теоријата на јазот, земјата за која овде се зборува е таа која постои од Бит. 1:3 - 2:25 затоа што земјата не се променила од состојбата да биде сосема пуста - празна од осудата во Бит. 1:2. Тие сметаат дека кај потопот на Ное живот беше сочуван, како на животни, така и на луѓе. 

е. “...се чуваат за оган на денот на судот и погибелта на нечестивите луѓе”. Ова се однесува на сегашната земја која е обновена преку оган (види II Птр. 3:10‑13) во некое идно време. Ова се случува пред воспоставување на Новото небо и Новата земја. (Отк. 21:1 ‑ 22:5).

2 Птр. 3:10-13 А Господовиот ден ќе дојде како крадец. Во тој ден небесата ќе поминат со голема бучава, а состојките ќе бидат уништени и земјата ќе изгори со сите нејзини дела. Бидејќи сето ова ќе се уништи така, какви треба да бидете во светото поведение и побожноста вие кои го очекувате и забрзувате доаѓањето на Божјиот ден, кога запалените небеса ќе се распаднат, состојките ќе се стопат со огромна жештина? А ние, според Неговото ветување, очекуваме нови небеса и нова земја, каде суштествува праведноста.


Пред да продолжиме понатаму, треба да забележиме дека повеќето библиски учители текстот од 2 Птр. 3:5-7 го сметаат за текст кој зборува за потопот на Ное. 

3. Заклучок: Теоријата на јазот тврди дека постоело општество пред создавањето на Адам. Ова општество или општествен поредок можеби во себе ги вклучувало ангелите или други битија или и двете. Ваквата претпоставка води до тоа дека има можност Луцифер или Сатаната да владеел со овој социјален поредок се додека не ја повел оваа група во побуна против Бог, поради неговиот копнеж да биде Бог, (види ги 5те “јас ќе” кои Луцифер ги кажал и се запишани во Исаија 14:14-15 и Езекиел 28:11-14, текстови кои подоцна ке ги проучуваме). Бог ги изгонува Луцифер и неговите побунети ангели назад на земјата. Тогаш во Бит. 1:2 ја гледаме земјата во состојба на осуда, затоа што темнина и вода ја покриваат земјата. Потоа како што е запишано во Бит. 1:3 до 2:25 ние го гледаме Бог како повторно ја создава земјата и ја обновува до совршенство ставајќи ги мажот и жената во Неговата градина. 

В. Антеделувианен период анте = пред, делувиан = потоп

1. Од потопот на Луцифер (Бит. 1:2) до потопот на Ное (Бит. глава 6‑8)

2. Почеток на Божјиот пробен начин на справување со човекот. Седум диспензации од Бит. 1:26 до Отк. 20:1. 

3. На Адам му е наредено да ја “до-населат” земјата (Бит. 1:28). Зборот “до-населат” се користи во некои традиционални преводи на Библијата. Ако ова е поточен превод на оригиналниот Хебрејски, тогаш тоа ќе укажува на тоа дека Адам и Ева требале “повторно да ја населат” земјата, што со себе носи идеја дека пред создавањето имало некаква поранешна форма на живот. Ова би одело во корист на Теоријата на јазот. 

Треба да се забележи дека повеќето други преводи го преведуваат овој стих на начин кој индицира дека тие едноставно требало да бидат плодни и да се множат и да ја наполнат земјата, без индикации дека тие требало “повторно да ја населат или до-населат” земјата

Бит. 1:28 И ги благослови Бог, и им рече: “Плодете се, и множете се, и наполнете ја земјата, и господарете над неа, и овладајте ги морските риби, и небеските птици, и сите животни што лазат по земјата.

Г. Сегашниот период
1. Од потопот на Ное (Бит. 6‑8) до второто Христово доаѓање и воспоставување на милениумското царство (Отк. 19:11‑20:7)
2. Во овој период е вклучено и времето на црквата

Д. Периодот што доаѓа
1. Милениумот, 1000 годишното владеење на Христос како Цар на земјата. 
2. Од второто доаѓање на Исус Христос за време на битката кај Армагедон (Отк. 19:11‑21) до Новото небо и Новата земја (Отк. 21‑22)

Ѓ. Периодот после идните векови
1. Вечност, време без крај
2. Ефш. 2:7 ...та, во идните векови да го покаже ненадминливото богатство на Својата благодат, во љубезност спрема нас во Христос Исус

VII. ДИСПЕНЗАЦИЈА НА АНГЕЛИ

A. Општо за ангелите
1. Теоријата на јаз предлага дека ангелите владееле над земјата и можеби над други планети (Кол. 1:15‑17), Престоли и царства на небесата како и на земјата, видливи и невидливи. Дали владееле или не, не знаеме, но знаеме дека се Божји служители, често наречени “гласници”, и дека одреден број (една третина) се побуниле со Сатаната. 

Кол. 1:15-17 Тој е лик на невидливиот Бог, Првороден на сето создание, зашто преку Него е создадено сè што е на небесата и на земјата; видливо и невидливо, престоли, господства, началства или власти - сè е создадено преку Него и за Него. И Тој е пред сè и сè суштествува во Него.

2. Тие се слободни морални агенти (според тоа значи дека имаат способност да “избираат”).

3. Библијата поучува дека 1/3 од ангелите го следеле Сатаната во побуна против Бог. Отк. 12: 3‑12; Мт. 25:41

Отк. 12:3-12 Се покажа и друг знак на небото, и видов голем црвен змев со седум глави и со десет рогови, а на неговите глави седум круни; неговата опашка збриша третина од небесните ѕвезди и ги фрли на земјата. А змевот стоеше пред жената која требаше да роди, за да ú го проголта детето кога ќе го роди. Таа роди машко дете, син, кој ќе ги води сите народи со железен жезол. И нејзиното дете беше однесено кај Бог и кај Неговиот престол. А жената избега во пустината каде што имаше место приготвено од Бог, за да ја хранат таму илјада двеста и шеесет денови. И настана војна на небото; Михаил со своите ангели завојува против змевот. Змевот, пак, и неговите ангели завојуваа, но не одолеаја и не се најде веќе место за нив на небото. Така големиот змев, старата змија, наречен ѓавол и сатана, кој го заведува сиот свет, беше исфрлен; беше фрлен долу на земјата, заедно со неговите ангели. И чув силен глас на небото како зборува: "Сега дојде спасението, силата и царството на нашиот Бог и власта на Неговиот Христос, затоа што е фрлен долу обвинителот на нашите браќа, кој ги обвинува пред нашиот Бог, дење и ноќе. А тие го победија заради крвта на Јагнето и заради словото на своето сведоштво,  и не зажалија да го дадат и својот живот. Затоа, веселете се небеса и вие кои живеете на нив. Тешко вам, на земјата и морето, зашто ѓаволот слезе кај вас со голем гнев, знаејќи дека има малку време.”

Мт. 25:41 Тогаш ќе им рече и на оние од левата страна: ,Одете си од Мене, проклети, во вечниот оган, подготвен за ѓаволот и за неговите ангели!

4. Бог ги обвинува некои од ангелите дека имаат недостатоци. 

Јов 4:18 Ете, Тој и на слугите Свои не им верува и во ангелите Свои наоѓа недостатоци.

5. Во 1 Кор. 6:3 ни се вели дека праведните ќе ги судат ангелите.

1 Кор. 6:3 Не знаете ли дека ние ќе им судиме на ангелите! А камо ли на делата од овој живот!
	
Б. Луцифер владее над земјата. Луцифер (Сатаната) бил создаден како помазан ангел, и бил совршен во неговите патишта сé додека не погрешил поради својата гордост. 
1. Кралот Тирски (Езекиел 28:11-19) Овде гледаме дека Бог зборува со земен цар, но од кажаното можеме да заклучиме дека Тој всушност зборува со друга личност затоа што овој земен цар не можел да ги исполни работите за кои се зборува. Ова е тоа што се нарекува “закон на двојна референца”. Овде Бог ги упатува своите зборови до еден земен цар, но всушност зборува со сосема друга различна личност, кој во овој случај е Луцифер или Сатаната. Најверојатно Сатаната го контролирал овој земен монарх или го користел за свои цели. Значи Бог ги упатува Неговите зборови до Луцифер. 

Езк. 28:11-19 И дојде слово Господово до мене: “Сине човечки, плачи за тирскиот цар и кажи му: - вака вели Господ Бог: ти си печат на совршенство, полнота на мудроста и венец на убавината. Ти беше во Едем, во Божјата градина; твоите облеки беа украсени со секакви скапоцени камења: рубин, топаз, дијамант, берил, оникс, јаспис, сафир, тиркиз, смарагд и злато, сите вешто исткаени и нанижани на тебе, приготвени во денот кога беше создаден. Ти беше помазан херувим - заштитник, и Јас те поставив за тоа; ти беше на светата Божја гора, одеше среде огнени камења. Ти беше совршен во патиштата свои, од денот кога беше создаден, се додека не се најде во тебе беззаконие. Од твојата обилна трговија се исполни со неправда и ти згреши; и Јас те соборив како нечист од Божјата гора, те истерав тебе, херувиме - заштитник, среде огнени камења. Од убавината твоја се возгордеа срцето твое, поради богатството твое си ја загуби мудроста своја; затоа Јас те соборив на земја, те предадов на потсмев пред царевите. Со многуте гревови свои во неправедната твоја трговија ти ги оскверни твоите светилишта; и Јас пуштив оган пред тебе, да те проголта; и Јас те претворив во пепел на земјата пред очите на сите, што те гледаат. Сите, што те знаеја меѓу народите, се згрозуваа над тебе, ти стана за ужас и исчезна засекогаш.”

а. Законот на “двојна референца” е кога текстот се повикува на видливо суштество (Тирскиот цар), но одредени изјави исто така се однесуваат и како алатка на невидливо суштество (Сатаната). 
б. Друг пример (Мт. 16:22-23) кога Христос ги укорува Петар и на Сатаната кога му се обраќа на видливиот Петар и на невидливиот Сатана кој го користи Петар. 

Мт. 16:22-23 А Петар Го тргна настрана и почна да Го прекорува, велејќи: “Не дај Боже, Господи; тоа никогаш нема да Ти се случи!” А Тој се обѕрна и му рече на Петар: “Тргни се зад Мене, сатано! Ти си Ми соблазнив, зашто не ти е на ум она што е Божјо, туку она што е човечко.”

2. Два Едема 
а. Некои веруваат дека постојат повеќе од една “Едемска градина” една која била дел од пред-адамитското општество (Теорија на јаз) и другата за време на Адам. Едем за кој се зборува во Езк. 28:13 можеби е местото каде што Луцифер владеел со совршенство и мудрост. Оние кои веруваат дека ова е друга градина од Едем на Адам така размислуваат затоа што сметаат дека “Секој скапоцен камен” најверојатно не е неговата покривка во Едем на Адам. Ова, повторно е претпоставка, и не е докажан факт. 
б. Предлагачите на Теоријата на јазот сметаат дека Едем каде што бил Адам е оној каде што се среќава Луцифер како Сатана; веќе во падната состојба во која бил фрлен на земјата и не владеел. Тој веќе не бил совршен и во него била најдена мана. Тој веќе не бил совршен на Божји начин и всушност дава сé од себе за да ги разруши Божјиот план и цел. 

В. Факти кои докажуваат дека Езекиел 28:11-14 се однесува на Сатаната
1. Тој бил полн со мудрост и совршен во убавина. 
2. Тој бил во Едем, Божјата градина. 
3.Тој бил владетел на Едем, но не и во Адамовиот Едем. 
4. Тој бил создадено битие, па така може да се однесува единствено на Сатаната 
5. Тој бил помазан херувим, кој владеел и ја заштитувал земјата 
6. Бог го поставил на таа позиција 
7. Неговата покривка била од секакви скапоцени камења. 
8. Неговото место било на светата Божја гора и одел нагоре и надолу меѓу скапоцените огнени камења. 
9. Бил совршен во неговите патишта сé додека не се возгордеал, како што пишува во Иса. 14:12‑14 & I Тим. 3:6
10. Тој бил создаден како совршен безгрешен ангел. 
11. Станал грешник преку гордоста. 
12. Неговата убавина била причина за неговата гордост. 
13. Тој се исполнил со неправда преку својата “трговија”, го обвинил Бог и ги натерал другите да се побунат исто така. 
14. Тој бил исфрлен од Божјата света гора и отстранет од својата позиција на слава. 
15. Неговата мудрост била помрачена поради неговиот сјај. 
16. Тој бил фрлен на земја. 
17. Тој имал светилиште кое го осквернил. Тоа најверојатно била долга и горчлива кавга меѓу Сатаната и Бог сé до последната побуна која Бог набрзина ја замолкнал. 
18. Луцифер доведен до краен пораз. (оганот кој го гори до пеплосување е фигуративно за да се покаже пораз – затоа што дух не може да биде изгорен од оган). 
19. Овие факти може да се однесуваат на Сатаната пред Адам, затоа што Сатаната не ја имал оваа позиција во времето на Адам. 

Г. Луцифер владеел над народите (Исаија 14:12) 

Иса. 14:12 Како падна ти од небото, Денице, сине на зората! Се разби од земјата ти, кој ги угнетуваше народите.

Во стх. 12 забележуваме дека Луцифер владеел над “народите” и ги ослабел. “Народи” е од хебрејскиот збор “гоиј” и се преведува како: пагани, народи, луѓе, неверници, но никогаш не бил преведен како ангели. Па така ако Теоријата на јазот е исправна, Луцифер владеел над социјален поредок кој што бил повеќе од ангели. 

Д. Луциферовите 5 “Јас ќе” - Гордоста довела до побуната и падот на Луцифер 

Иса. 14:12-15 Како падна ти од небото, Денице, сине на зората! Се разби од земјата ти, кој ги угнетуваше народите. А во срцето свое си велеше: “Ке се искачам на небото, ќе го издигнам престолот свој погоре од Божјите ѕвезди и ќе седнам на гората во соборот на боговите, на крајот од северот; ќе се искачам до висините на облаците, ќе бидам рамен на Севишниот.” Но ти си соборен во пеколот, во дното на јамата.

1. Причината (Езек. 28:17а; Исаија 14:12-15а) Неговото срце се возгордеа (гордост) поради неговата убавина, сјај, авторитет, итн. Од совршенство, до сé што е несовршено (зло) Езк. 28:15-17. Ст. 15 вели дека Луцифер бил совршен во неговата послушност кон Бог сé додека не се најде недостаток кај него (грев-зло-гордост-побуна). 

2. Неговите 5 “Јас ќе” Исаија 14:12-15
а. “Јас ќе се искачам на небото” – Ова ни кажува: 
1) Небото било над облаците; во стиховите 13, 14 се вели “да се воздигне” или да се подигне нагоре. 
2) Царството на Луцифер било на Земјата под облаците. 
б. “Јас ќе го поставам мојот престол над Божјите ѕвезди” стх. 13
1) Тој сакал да го превземе Божјиот престол 
2) Неговиот престол укажува на тоа дека бил владетел. 
3) “Божјите ѕвезди” – можеби се однесува на други ангели кои имаат престоли. Види Отк. 12:3-4
в. “Јас ќе седам на врвот на собирот на северната страна.” стх.13
1) Се чини дека север е позицијата или правецот на каде се наоѓа небото од Земјата. Псалм 75:6-7 вели дека помошта од Бог не доаѓа од исток, југ или запад. Ова е можеби затоа што небото е лоцирано на север. 

Пс. 75:6-7 Зашто издигањето не доаѓа ни од исток, ни од запад, ниту, пак, од пустината; но Бог е судија: едни унижува, а други возвисува.

2) Луцифер копнеел да седи на престолот, кој бил на планината каде што се собирала заедницата за да го прославува Бог. Тоа е Божјата света гора. (Езк. 28:14). 

Езк. 28:14 Ти беше помазан херувим - заштитник, и Јас те поставив за тоа; ти беше на светата Божја гора, одеше среде огнени камења.

3) Има две можности за значењето на “планина на заедништвото” во стх. 13. 
а) Се однесува на небесната планина каде што се наоѓа Божјиот престол 
б) Се однесува на планината Сион од која Христос ќе владее 
г. “Јас ќе се воздигнам над облаците” стх. 14
д. “Јас ќе бидам како Севишниот” стх. 14
1) Луцифер сакаше да биде како Бог на сметка на Бог 
2) Забележи дека се работи за истата копнеж за да се биде како Бог која предизвика човекот да падне во грев (Бит. 3:5). БЕЛЕШКА: низ историјата човекот во неговата падната природа се стреми да стане Бог, а сепак кога ќе се понижи и го прифати Христос, Бог во нас го всадува своето битие во форма на неговиот Свет Дух кој не преобразува да бидеме послични на Христос. Така ние стануваме дел од божественото без никаков напор од наша страна. 

Бит. 3:5 Но Бог знае дека оној ден кога ќе вкусите од него, ќе ви се отворат очите, па ќе станете како богови и ќе знаете што е добро, а што зло.

3. Предупредување на човекот против вакво чувство
а. 1 Тим. 3:6 – Во описот на квалификациите неопходни за бискуп на црквата, апостол Павле укажува на тоа дека бискуп не смее да биде некој што нема искуство, за да не биде лесно воздигнат од својата гордост како што беше Луцифер и да прими осуда од Бог иста како онаа на Луцифер и сите други кои се полни со гордост.

1 Тим 3:6 Да не е новообратен за да не се возгордее и да падне во осудата како ѓаволот!

б. Изреки 11:2 – Гордоста носи срам

Изр. 11:2 Ќе дојде ли гордоста, ќе дојде и срамот, но мудроста е со смирените.

Ѓ. Луцифер исфрлен од небото
1. Езк. 28:17 – Луцифер се побуни против Бог и тој и неговите побунети ангели се протерани од небото (одреден број на ангели Отк. 12:4) 

Отк. 12:4 Неговата опашка збриша третина од небесните ѕвезди и ги фрли на земјата. А змевот стоеше пред жената која требаше да роди, за да ú го проголта детето кога ќе го роди.

2. Ис. 14:12 – Луцифер бил истеран од небото назад на земјата. Ова било направено пред пред-адамитите (народот) над кој тој владеел. Тој бил понижен пред нив. (Езк. 28:17) и повторно ќе биде во иднина. 

3. Лука 10:18 Христос се повикува на тоа дека го видел Сатаната како паѓа од небото. 

Лука 10:18 А Тој им рече: “Го гледав сатаната како паѓа од небото, како молња!

Е. Состојбата на Луцифер по падот
1. Од погорната дискусија дознаваме дека Луцифер бил исфрлен од небото на сила откако со себе повел една третина од небесните ангели против Божјиот престол. 
2. Исто така гледаме дека Сотоната бил во состојба на пад додека престојувал во Адамовиот Едем и дека не владеел затоа што на Адам му била дадена власта (Бит. 1:26‑30)
3. Иако Сатаната бил исфрлен од небото, тој сé уште може да се врати, и како што знаеме тој сé уште се враќа пред Бог за да нé обвинува. (Јов 1:6‑12; 2:1‑8). Сатаната сé уште ја има способноста да дојде пред Божјото присуство. 

Јов 1:6-12 Се јави човек, испратен од Бог, по име Јован. Тој дојде за сведоштво, да сведочи за Светлината, та сите да поверуваат преку него. Тој не беше Светлината, туку дојде да сведочи за Светлината. Вистинската светлина, Која го осветлува секој човек, доаѓаше на свет. Тој беше во светот, и светот стана преку Него, но светот не Го позна. Дојде кај Своите, но Своите не Го примија. А на сите што Го примија, им даде право да станат Божји деца - на оние кои веруваат во Неговото име.

Ж. Сатаната сега се наоѓа во атмосферата.

1. Ефш. 2:2 Сатаната има титула: “Кнез на воздухот”. 

Ефш. 2:2 Во кои живеевте некогаш според образецот на овој свет, според принцот на силите на воздухот - духот кој дејствува сега во синовите на непокорноста.

2. Ефш. 6:11‑12 “Поднебесни духови на злобата” 

Ефш. 6:11-12 Облечете се во сето Божјо оружје, за да можете да устоите на лукавствата на ѓаволот. Зашто нашата борба не е против крв и месо, туку против управителите, против властите, против световните мрачни сили на овој свет, против духовните сили на злото на небесата.

3. Јов 1:7 Сатаната оди по земјата 

Јов. 1:7 И му рече Господ на ѓаволот: “Од каде дојде?” А ѓаволот Му одговори на Господ и Му рече: “Одев по земјата и ја обиколив.”


4. Бит. 1:6‑8 Просторот бил обновен (Бог не рекол дека е добро). Единствениот ден кога Бог не рекол “дека е добро”, можеби затоа што на денот кога Бог ја создал атмосферата над земјата, Сатаната како “Кнез на воздухот” ја направил атмосферата свое пребивалиште.

Бит. 1:6-8 Потоа Бог рече: “Нека има свод среде водата и тој да разделува вода од вода!” И создаде Бог свод; и ја одвои водата што е под сводот од водата што е над сводот. Така и стана. И сводот Бог го нарече небо. И настапи вечер и настапи утро - втор ден.

З. Силите или членовите на Сатанската војска. 

1. Флп. 2:9‑11 ни дава едно сознание дека има суштества на небото, на земјата и под земјата. Сите еден ден ќе го исповедаат Христос. 

Флп. 2:9-11 Затоа и Бог Го возвиши и Му подари име што е над секое име, та во името Исус да се поклони секое колено на оние кои се на небото, на земјата и под земјата; и секој јазик да признае дека Исус Христос е Господ, за слава на Бог Таткото.

2. Состав на Сатанските сили
а. Самиот Сатана – водач и организатор 
б. Паднати ангели – два вида:
1) Оние кои се врзани 
а) Отк. 9:13‑15 – четири ангели 

Отк. 9:13-15 И шестиот ангел затруби, и чув глас од четирите рога на златниот жртвеник пред Бог како му зборува на шестиот ангел, кој ја имаше трубата: “Одврзи ги четирите ангели кои се врзани кај големата река Еуфрат!” И беа одврзани четирите ангели, приготвени за часот, денот, месецот и годината, да ја убијат третината од човештвото.

б) Отк. 11:7 – Sверот од бездната 

Отк. 11:7 И кога ќе го завршат своето сведоштво, ѕверот кој ќе излезе од бездната, ќе завојува против нив, ќе ги победи и ќе ги убие.

в) 2 Птр. 2: 4 – Англеите кои згрешија – сега во Тартарус 

2 Птр. 2:4 Зашто ако Бог не ги поштеди ангелите кои згрешија, туку ги фрли во мрачните бездни и ги предаде да бидат чувани за суд.

2) Оние кои се слободни со Сатаната
а) Отк. 12:7‑12 Војна на небото	
Сатаната и неговите ангели 

Отк. 12:7 И настана војна на небото; Михаил со своите ангели завојува против змевот. Змевот, пак, и неговите ангели завојуваа.

б) Ефш. 6:12 – Началства и власти 

Ефш. 6:12 Зашто нашата борба не е против крв и месо, туку против управителите, против властите, против световните мрачни сили на овој свет, против духовните сили на злото на небесата.

в. Ѓаволи или демони (за нив подоцна ке зборуваме подетално) 
1) Еднаш се однесуваше на Јуда кога тој стана Христов непријател. (Јован 6:70)

Јован 6:70 Исус им одговори: “Зар не ве избрав Јас дванаесеттемина, и сепак еден од вас е ѓавол?”

2) користени 34 пати како противници на Христос
3) користени 76 пати како ѓаволи и демонски слуги

г. Од бездната
1) скакулци (Отк. 9:1-10)

Отк. 9:1-10 Затруби и петтиот ангел, и видов ѕвезда што падна од небото на земјата, на која ú беше даден клучот од јамата на бездната. И ја отвори јамата на бездната, и од неа се издигна дим, како дим од голема печка, а сонцето и воздухот потемнеа од димот на јамата. Од димот излегоа скакулци по земјата, па им беше дадена сила каква што имаат земните скорпии, и им беше речено да не ú наштетуваат на земната трева, ниту на кое да било зеленило, ниту на било кое дрво, туку само на оние луѓе кои немаат Божји печат на своите чела. И не им беше дозволено да ги убиваат, туку да ги мачат пет месеци, а нивното мачење беше како измачување од скорпија кога каснува човек. Во тие дни луѓето ќе ја бараат смртта, но нема да ја најдат; ќе сакаат да умрат, но смртта ќе бега од нив. А скакулците по својот облик прилегаа на коњи, приготвени за бој, а на своите глави имаа круни слични на злато, а лицата им беа како човечки лица. И имаа коси како жени, а забите им беа како на лавови. Имаа оклопи како од железо, а шумот на нивните крила беше татнеж на воени кочии со многу коњи кои итаат во бој. И имаа опашки и осила како скорпии; а во нивните опашки е нивната моќ да ги измачуваат луѓето пет месеци.

2) Коњаници 200.000.000 (Отк. 9:16-19)

Отк. 9:16-19 А бројот на војувачките коњаници беше двесте милиони - го чув нивниот број. И во привидение вака ги видов коњите и оние што ги јаваа: имаа огнени оклопи од хијацинт и сулфур, а главите на коњите личеа на глави од лавови, а од нивните усти излегуваа оган, дим и сулфур. Од овие три зла, од огнот, од димот и од сулфурот, што избиваа од устите на коњите, се сотре третина од човештвото. Зашто моќта на коњите беше во нивните усти и во нивните опашки; имено, опашките им се слични на змии и имаат глави со кои пакостат.

а) Овие суштества имаат сила да убијат една третина од човештвото
б) Убиваат на три начина
· Оган од устата
· Чад од устата
· Сулфур од устата
3) Забележи ‑ стх. 20‑21 ‑ Оние кои останаа сепак не се покајаа

Отк. 9:20-21 А остатокот од луѓето што не беа сотрени од овие зла, не се покаја за делата на своите раце: поклонување на демони, на златни, сребрени, бронзени, камени и дрвени идоли, кои не можат ниту да гледаат, ниту да слушаат, ниту да одат. И не се покајаа за своите убиства, ниту за своите гатања, ниту за своите блудства, ниту за своите кражби.

S. Ѓаволи: Нечисти духови наречени демони
1. Постојат 4 основни верувања за потеклото на демоните. Имајте на ум дека секоја од овие е само теорија и не е докажан факт. Библијата не ни кажува од каде потекнуваат демоните. 
а. Пред- Адамити – тие според Теоријата на јазот се обестелени души на суштествата кои постоеле пред Адам. 
б. Души на паднати ангели – ова само по себе би значело дека има ангели кои поради некој настан доживеале смрт. Затоа што не наоѓаме запис за таков настан, најверојатно оваа теорија не е точна. 
в. Душите на оние кои биле уништени во Ноевиот потоп
г. Душите на оние кои биле уништени во Содома 

2. Нивните сили се реални: ( Мт. 12:22, 15:22, Лука 4:35, 8:26‑36, 9:42). Тие 9 пати во Стариот Завет се спомнуваат како “семејни духови” Пов. Зак. 19:31, 20:6 и од Павле се наречени “измамливи духови” во 1 Тим. 4:1.

3. Природата на демоните	
а. Тие се злобни (Судии 9:23, 1 Сам. 18:9-10 &, 16:14‑23, 19:9)

Суд. 9:23 И испрати Бог лош дух меѓу Авимелех и жителите на Сихем, и почнаа жителите сихемски да не му се покоруваат на Авимелех.

б. Бог некогаш дозволува злите духови да ги вознемируваат отпадниците кои продолжуваат да се непослушни (1 Цар. 22:21‑24 или II Днев. 18:20‑23)

1 Цар. 22:21-23 Еден дух, пак, истапи, застана пред лицето на Господ и рече: ‘Јас ќе го наговорам!’ А Господ го праша: ‘Како?’; Тој одговори: ‘Ќе излезам и ќе станам дух што лаже во устата на сите негови пророци’ Господ рече: ,Ти ќе го наговориш и ќе го исполниш тоа’; оди и направи така. И, ете, Господ сега допушти лажлив дух во устата на сите тие твои пророци; но Господ искажа за тебе лошо.”

в. Тие се интелегентни и мудри особено за оние кои бараат нивно водство (Дела 16:16‑19). Тие се доволно мудри за да убедат луѓе да ги слушаат. (I Тим. 4:1)

Дела 16:16 А кога еднаш одевме на местото за молитва, нè сретна некоја девојка, робинка, која имаше змиски дух, и која со вражање им донесуваше голема печалба на своите господари.

г. Тие се силни – имаат голема физичка сила (Мк. 5:2‑5)

Мк. 5:2-5 А кога Тој излезе од коработ, веднаш му дојде во пресрет, од гробовите, еден човек со нечист дух. Тој живееше во гробовите и никој не можеше веќе ни со окови да го врзе, зашто многупати го ставаа во окови и вериги, но тој ги кинеше веригите и ги кршеше оковите, и никој не можеше да го скроти. И постојано, ноќе и дење, беше во гробовите и по ридовите, викајќи и удирајќи се самиот со камења.

д. Тие не се ангели (Дела 23:8-9 покажува дека има разлика меѓу дух и ангел.) 

Дела 23:8-9 Зашто садукеите велат дека нема воскресение, ни ангел, ни дух, а фарисеите го признаваат сето тоа. И така, настана голема врева. А некои од закониците на фарисејската група станаа и се препираа, велејќи: “Не наоѓаме никакво зло кај овој човек, можеби му зборувал дух или ангел.”

Ангелите имаат духовни тела, но не се зли духови или демони ако Му се послушни на Бог. Ние исто така треба да сфатиме дека ангелите имаат способност да се прикажат себе си во човечки облик, а за тоа дознаваме кога сме предупредени во Евреите 13:2 дека секогаш треба да внимаваме како се однесуваме кон другите затоа што некои примиле ангели во својот дом без да го знаат тоа. 

Евр. 13:2 Не запоставувајте ја гостољубивоста, зашто некои преку неа, без да знаат, примија ангели на гости!

ѓ. Демоните не се луѓе, но можат да опседнат луѓе и можат да бидет истерани од луѓе (Мт. 10:5‑8, исто Мк. 5:1-20) Забележи: 
1) стх. 6 – Човекот го бараше Христос (неговата волја сé уште функционирала) 
2) стх. 7 – Главниот демон го познавал Христос 
3) стх. 7 – Демонот ја знаел својата судбина – “измачување” 
4) стх. 9 – Името на главниот демон било Легион 
а) стх. 9 – Затоа што тие (демоните) биле многу 
б) стх. 9 – Легион = 6000 демони
в) стх. 10 – Легионот барал од Христос да не ги испрати … 

е. Демоните или ѓаволите се поинакви и одвоени личности (Мк. 16:9 – седум демона) (Мк. 5:9 – името Легион)

Мк. 16:9 А кога воскресна, рано во првиот ден на седмицата, се јави прво на Марија од Магдала, од која беше истерал седум демони.

Мк. 5:9 А Тој праша: “Како ти е името?” Тој Му рече: “Името ми е Легион, зашто многу нè има.”

ж. Тие имаат знаење (Дела 19:15)

Дела 19:15 Но злиот дух одговори, велејќи им: “Го познавам Исус, го знам и Павле, а кои сте вие?”

з. Тие веруваат (Јаков 2:19)

Јаков 2:19 Ти веруваш дека има само еден Бог. Добро правиш! И демоните веруваат и треперат.

ѕ. Тие имаат чувстав (Мт. 8:29)

Мт. 8:29 И ете, извикаа, велејќи: “Што имаме ние со Тебе, Божји Сине! Дали дојде за да нè измачуваш предвреме?”

и. Тие имаат заедништво (1 Кор. 10:20‑21)

1 Кор. 10:20-21 Не, туку дека она што многубошците го жртвуваат, им го жртвуваат на демони, а не на Бог; а јас не сакам вие да општите со демони. Не можете да ја пиете Господовата чаша и демонската чаша. Не можете да учествувате на Господовата трпеза и на демонската трпеза.

ј. Тие имаат свои доктрини (I Тим. 4:1)

1 Тим. 4:1 А Духот јасно вели дека во подоцнежните времиња некои ќе отпаднат од верата и ќе слушаат измамливи духови и демонски учења.

к. Тие имаат волја (Мт. 12:43‑45)

Мт. 12:43-45 Кога нечистиот дух излегува од човек, минува низ безводни места барајќи одмор, ама не го наоѓа. Тогаш вели: ,Ќе се вратам во својот дом од каде што излегов.' И кога ќе дојде, го наоѓа празен, изметен и суреден. Тогаш оди и зема со себе седум други духови, полоши од себе и тие влегуваат и живеат таму, а последната состојба на тој човек станува полоша од првата. Така ќе биде и со ова зло поколение.”

л. Тие имаат чудотворни сили (Отк. 16:13‑16)

Отк. 16:13-16 И видов како од устата на змевот, од устата на ѕверот и од устата на лажниот пророк излегуваат три нечисти духа како жаби; имено, тоа се демонски духови, кои прават чуда и одат кај царевите на целиот свет за да ги соберат за војна во великиот ден на Семоќниот Бог. (Ете, доаѓам како крадец. Блажен е оној кој бдее и ги пази своите облеки за да не оди гол и да не се гледа неговиот срам.) И ги собраа на местото на хебрејски наречено Армагедон.

љ. Тие имаат емоции (Дела 8:7)

Дела 8:7 Зашто од оние коишто имаа нечисти духови, тие излегуваа со голема викотница, а мнозина парализирани и сакати беа исцелени.

м. Тие имаат желби (Мт. 8:28‑31)

Мт. 8:28-31 И кога дојде на другата страна, во гадаринската земја, Го сретнаа двајца опседнати од демони, кои излегоа од гробовите, крајно опасни, така што никој не можеше да помине по патот. И ете, извикаа, велејќи: “Што имаме ние со Тебе, Божји Сине! Дали дојде за да нè измачуваш предвреме?” Недалеку од нив пасеше голем крдар свињи. А демоните Го преколнуваа, велејќи: “Ако нè изгониш, испрати нè да отидеме во крдарот свињи.”

 4. Дела на демоните 
а. Тие можат да бидат причина за глувост и немост (Мк. 9:25)

Мк. 9:25 А Исус, штом виде дека се собира народ, му се закани на нечистиот дух и му рече: “Духу, кој предизвикуваш немост и глувост, Јас ти заповедам, излези од него и повеќе не влегувај во него!”

б. Тие можат да бидат причина за слепило (Мт. 12:22)

Мт. 12:22 Тогаш доведоа кај Него еден опседнат од демон, кој беше слеп и нем, а Тој го исцели, така што немиот прозборува и прогледа.

в. Тие можат да измачуваат (Мт. 15:22)

Мт. 15:22 И ете, една жена, хананејка, се појави од тие краишта и извика кон Него велејќи: “Смилувај ми се, Господи, Сине Давидов! Мојата ќерка е тешко опседната од демон.”

г. Тие можат да дадат надприродна сила (Мк. 5:1‑4)

Мк. 5:1-4 И минаа од другата страна на морето, во Герасинскиот крај. А кога Тој излезе од коработ, веднаш му дојде во пресрет, од гробовите, еден човек со нечист дух. Тој живееше во гробовите и никој не можеше веќе ни со окови да го врзе, зашто многупати го ставаа во окови и вериги, но тој ги кинеше веригите и ги кршеше оковите, и никој не можеше да го скроти.

д. Тие можат да бидат причина за самоубиство (Мт. 17:15) 

Мт. 17:15 “Господи, смилувај му се на мојот син, зашто е месечар и се мачи многу, честопати паѓа во огнот и често во водата.”

ѓ. Тие можат да предизвикаат напади (Мк. 9:20)

Мк. 9:20 И Му го доведоа. А штом духот Го виде Него, веднаш го стресе момчето и тоа падна наземи, тркалајќи се со пена на устата.

е. Тие можат да предизвикаат лажно обожавање (Лев. Зак. 17:7)

Лев. Зак. 17:7 И да не принесуваат во иднина жртви свои на идоли, во кои самите блудствуваат. Ова нека биде вечна наредба и за поколенијата ваши.

ж. Тие можат да бидат причина за ерес (1 Јвн. 4:1‑6)

1 Јвн. 4:1-6 Мили мои, не верувајте му на секој дух, туку проверувајте ги духовите за да видите дали се од Бога, зашто многу лажни пророци излегоа во светот. По ова препознајте го Божјиот Дух: секој дух кој исповедува дека Исус Христос дојде во тело, е од Бог; а секој дух кој не Го признава Исуса, не е од Бог; тоа е духот на антихристот, за кого сте чуле дека ќе дојде, и сега е веќе во светот. Чеда, вие сте од Бога и нив ги победивте, зашто Оној Кој е во вас, поголем е од оној кој е во светот. Тие се од светот и затоа зборуваат световно и светот ги слуша. Ние сме од Бог. Оној кој Го познава Бога, нè слуша нас, а оној кој не е од Бог, не нè слуша нас. По тоа го познаваме духот на вистината и духот на заблудата.

з. Тие можат да бидат причина за болест и зарази (Мт. 4:23‑24)

Мт. 4:23-24 Исус одеше по цела Галилеја, поучувајќи во нивните синагоги и проповедајќи го Евангелието за царството и исцелувајќи секаква болест и секаква немош меѓу народот. Се разнесе глас за Него по цела Сирија, и ги доведоа кај Него сите болни кои страдаа од разни болести и маки, опседнати од демони, умоболни и парализирани, и Тој ги исцели.

ѕ. Тие можат да бидат причина за измама (1 Тим. 4:1‑2)

1 Тим. 4:1-2 А Духот јасно вели дека во подоцнежните времиња некои ќе отпаднат од верата и ќе слушаат измамливи духови и демонски учења, преку лицемерството на лажливци кои се жегосани во својата совест.

и. Тие можат да бидат причина за лага (I Цар. 22:21‑24)

1 Цар. 22:21-24 Еден дух, пак, истапи, застана пред лицето на Господ и рече: ‘Јас ќе го наговорам!’ А Господ го праша: ‘Како?’; Тој одговори: ‘Ќе излезам и ќе станам дух што лаже во устата на сите негови пророци’ Господ рече: ’Ти ќе го наговориш и ќе го исполниш тоа’; оди и направи така. И, ете, Господ сега допушти лажлив дух во устата на сите тие твои пророци; но Господ искажа за тебе лошо.” А ќенаановиот син Седекија се доближи, го удри Михеј по устата, и рече: “Како, зар излезе од мене Духот Господов за да говори во тебе?”

ј. Тие можат да бидат причина за световност (1 Кор. 2:12)

1 Кор. 2:12 А ние не го примивме духот на овој свет, туку Духот Кој е од Бог, за да ги знаеме нештата што Бог дарум ни ги дал.

к. Тие можат да бидат причина за насилство (Мт. 17:15)

Мт. 17:15 Господи, смилувај му се на мојот син, зашто е месечар и се мачи многу, честопати паѓа во огнот и често во водата.

л. Тие можат да бидат причина за љубомора (Саул спрема Давид 1 Сам. 16:14)

1 Сам. 16:14 А од Саул отстапи Духот Господов, и зол дух испратен од Господ, го мачеше.
	
5. Тие исто така можат да:
а. Поучуваат (I Тим. 4:1)

1 Тим. 4:1 А Духот јасно вели дека во подоцнежните времиња некои ќе отпаднат од верата и ќе слушаат измамливи духови и демонски учења.

б. Крадат (Лука 8:12)

Лука 8:12 Оние крај патот, тие го слушнале, потоа доаѓа ѓаволот и им го зема словото од нивните срца, за да не поверуваат и да не се спасат.

в. Се борат (Ефш. 6:10-13)

Ефш. 6:10-13 Најпосле, бидете силни во Господ и во силата на Неговата моќ! Облечете се во сето Божјо оружје, за да можете да устоите на лукавствата на ѓаволот. Зашто нашата борба не е против крв и месо, туку против управителите, против властите, против световните мрачни сили на овој свет, против духовните сили на злото на небесата. Затоа земете го сето Божјо оружје, за да можете да се противставите во лош ден и откако ќе свршите сè, да се одржите!

г. Делумно ја предвидува судбината (Дела 16:16)

Дела 16:16 А кога еднаш одевме на местото за молитва, нè сретна некоја девојка, робинка, која имаше змиски дух, и која со вражање им донесуваше голема печалба на своите господари.

д. Тие се “сродни” (Лев. Зак. 20:6,27) Поради нивната измама се наречени “сродни или познати духови” 

Лев. Зак. 20:6 И ако некој човек тргне по оние што повикуваат мртви, и по маѓесници, за да го следат нивното блудство, Јас ќе го свртам лицето Мое против тој човек и ќе го истребам од народот негов.

Лев. Зак. 20:27 Маж или жена, ако извикува духови на мртви, или вража, да бидат убиени; со камења да ги убиете, виновни се.

ѓ. Излегуваат и се враќаат, ако им се дозволи (Мт. 12:43‑45)

Мат 12:43-45 Кога нечистиот дух излегува од човек, минува низ безводни места барајќи одмор, ама не го наоѓа. Тогаш вели: ,Ќе се вратам во својот дом од каде што излегов.' И кога ќе дојде, го наоѓа празен, изметен и суреден. Тогаш оди и зема со себе седум други духови, полоши од себе и тие влегуваат и живеат таму, а последната состојба на тој човек станува полоша од првата. Така ќе биде и со ова зло поколение.”

е. Патуваат (I Цар. 22:21‑22)

1 Цар. 22:21-22 Eден дух, пак, истапи, застана пред лицето на Господ и рече: ‘Јас ќе го наговорам!’ А Господ го праша: ‘Како?’; Тој одговори: ‘Ќе излезам и ќе станам дух што лаже во устата на сите негови пророци’ Господ рече: ‘Ти ќе го наговориш и ќе го исполниш тоа’; оди и направи така.

ж. Зборуваат (Марк 1:34, 5:12)

Марк 1:34 И исцели мнозина, кои страдаа од разни болести, истера многу демони и не им дозволи на демоните да зборуваат, зашто Го знаеја.

Марк 5:12 И Го замолија, велејќи: “Прати нè кај свињине, да влеземе во нив.”

6. Немој да бидете заведени!
а. Тие се наречени
1) Ѓаволи (Марк 16:17)
2) “Сродни” духови (Лав. Зак. 20:6)
3) Нечисти духови (Мк. 1:27)
4) Зли духови (Лука 7:21)
5) Заводливи духови (I Тим. 4:1)
б. Тие мора да се препознаат, проверат, одбијат, отстранат (I Јвн. 4:1‑6; 1 Кор. 12:10; Ефш. 5:27, 6:10‑18; 1 Птр. 5:8‑9)

1 Јвн. 4:1-6 Мили мои, не верувајте му на секој дух, туку проверувајте ги духовите за да видите дали се од Бога, зашто многу лажни пророци излегоа во светот. По ова препознајте го Божјиот Дух: секој дух кој исповедува дека Исус Христос дојде во тело, е од Бог; а секој дух кој не Го признава Исуса, не е од Бог; тоа е духот на антихристот, за кого сте чуле дека ќе дојде, и сега е веќе во светот. Чеда, вие сте од Бога и нив ги победивте, зашто Оној Кој е во вас, поголем е од оној кој е во светот. Тие се од светот и затоа зборуваат световно и светот ги слуша. Ние сме од Бог. Оној кој Го познава Бога, нè слуша нас, а оној кој не е од Бог, не нè слуша нас. По тоа го познаваме духот на вистината и духот на заблудата.

в. Демонска опседнатост и демонско влијание се различни нешта (Мт. 4:23‑24 опседнатост, и 16:21‑23 каде што Петар беше под влијание на Сатаната)

Мт. 4:23-24 Исус одеше по цела Галилеја, поучувајќи во нивните синагоги и проповедајќи го Евангелието за царството и исцелувајќи секаква болест и секаква немош меѓу народот. Се разнесе глас за Него по цела Сирија, и ги доведоа кај Него сите болни кои страдаа од разни болести и маки, опседнати од демони, умоболни и парализирани, и Тој ги исцели.

Мт. 16:21-23 Оттогаш Исус почна да им кажува на Своите ученици дека мора да замине за Ерусалим и многу да пострада од старешините, првосвештениците и закониците, да биде убиен и на третиот ден да воскресне. А Петар Го тргна настрана и почна да Го прекорува, велејќи: “Не дај Боже, Господи; тоа никогаш нема да Ти се случи!” А Тој се обѕрна и му рече на Петар: “Тргни се зад Мене, сатано! Ти си Ми соблазнив, зашто не ти е на ум она што е Божјо, туку она што е човечко.”

г. Тие имаат сознанија за:
1) Нивната судбина (Мт. 8:29‑31)

Мт. 8:29-31 И ете, извикаа, велејќи: “Што имаме ние со Тебе, Божји Сине! Дали дојде за да нè измачуваш предвреме?” Недалеку од нив пасеше голем крдар свињи. А демоните Го преколнуваа, велејќи: “Ако нè изгониш, испрати нè да отидеме во крдарот свињи.”

2) Кој има власт над нив (Дела 19:13‑17; I Јован 4:1‑6)

Дела 19:13-17 А некои од еврејските истерувачи на демони, кои одеа од место во место, почнаа над оние кои имаа зли духови да го повикуваат името на Господ Исус, велејќи им: “Ве истеруваме преку Исус, Кого Павле Го проповеда!” Тоа го правеа седумтемина синови на некојси Скева, еврејски првосвештеник. Но злиот дух одговори, велејќи им: “Го познавам Исус, го знам и Павле, а кои сте вие?” Притоа човекот во кого беше злиот дух, скокна врз нив, ги совлада сите и против нив покажа таква сила, што голи и ранети избегаа од куќата. Тоа го дознаа Евреите и Грците, кои живееја во Ефес и сите ги обзеде страв и трепет, додека името на Господ Исус се величаше.

За овој текст е важно да се забележи дека синовите на Скева не беа исполнети со Божјиот дух. Тие биле егзорцисти, луѓе кои заработувале преку магични дејствија и клетви за да предизвикаат соработка со духовите. Овде тие сакале да заработат пари користејќи го името на Исус. Природно, името Исус не може да биде злоупотребено. Интересно е исто така да се забележи дека демонот бил свесен за авторитетот кој го имале и Исус и Павле над него, но со сигурност немал да им се покори на овие луѓе кои немале никаква сила сами по себе. 

3) Тие се плашат од Бог (Јаков 2:19)

Јаков 2:19 Ти веруваш дека има само еден Бог. Добро правиш! И демоните веруваат и треперат.

Забележи дека иако демоните знаат за Бог, тоа не ги спасува. Ние мора да се покаеме за нашата грешна состојба и да ја примиме Христовата жртва за нашите гревови ако сакаме да бидеме спасени. Спасението е по благодат преку вера (Ефш. 2:8-9) Самото разбирање на вистината без прифаќање на Исус во срцето нема никаква вредност. 

VIII. СОЗДАВАЊЕ ИЛИ ПОВТОРНО СОЗДАВАЊЕ

A. Дали навистина биле 6 дена од по 24 часа?
1. Да – Бог го создаде (Бит. 1:1) небото, кое во себе вклучува Сонце, Месечина и Sвезди. 

2. Бит. 1:5 “И настапи вечер и настапи утро – прв ден”. Хебрејскиот збор за вечер е “ЕХРЕД” залез, квечерина. Зборот за утро е од хебрејскиот “БОКЕР” изгрев, утро. 

3. Сите 6 дена се забележани по ред и почнуваат со квечерина и утро. (Бит. 1:5, 1:8, 1:13, 1:19, 1:23, 1:31) “Ден” е користен 2,182 пати и секогаш се однесува на буквални 24 часовен ден, освен ако не е назначен или одреден на некој начин да покаже исклучок од некој природен закон – овие денови не се опишани како такви само се означени од 1 до 7. Пример за тоа каде се опишува ваков “посебен” ден е: 

2 Птр. 3:8 Но едно не смее да ви биде непознато, мили мои: дека за Господ еден ден е како илјада години, и илјада години се како еден ден.

Изл. 20:9,11 “Шест дена работи..” и Изл. 31:14‑17, “Во шест дена ги создаде Господ небото и земјата.” Би било неразумно да се каже дека еден ден е 1000 години овде. Зарем на човекот му е одредено да работи 6000 години и потоа да се одмара 1000 години? 

Б. Разбирање на зборовите
1. “Бара” хебрејски за “Создавање”– значи да се создаде нешто од непостоечка материја. Овој збор го гледаме дека се користи во: 
а. Бит. 1:1 – материјата на светот 

Бит. 1:1 Во почетокот Бог ги создаде небото и земјата.

б. Бит. 1:21 – Природен живот, издишува живот 

Бит. 1:21 И Бог создаде големи риби и секаков вид животни влекачи што живеат во водата, според нивниот род, како и секаков вид крилати птици, според нивниот род. И виде Бог дека тоа е добро.

в. Бит. 1:27 – Духовен живот претставен од човекот 

Бит. 1:27 И Бог го создаде човекот според образот Свој, според образот Божји го создаде; машко и женско ги создаде.

г. “Бара” се користи 7 пати во Бит. 1 и 2

2. “АСАХ” хебрејски за “да се направи” – да се направи од веќе постоечки материјал - да се “реставрира” 

3. “Нека” се користи 13 пати во Битие 1 и изразува како Бог дава дозвола и цел за поврзување со веќе постоечки работи. Зборот “нека” не се користи за да укаже на креативно дејствие туку повеќе да “излезе од” материја или материјал кој веќе постои. 

В. Првиот ден (Бит. 1:2-5)

Бит. 1:2-5 Земјата беше неоформена и пуста; имаше темнина над бездната и Божјиот Дух лебдеше над водата. И Бог рече: “Нека биде светлина!” И настана светлина. И Бог виде дека светлината е нешто добро; и ја оддели Бог светлината од темнината. Бог светлината ја нарече ден, а темнината ја нарече ноќ. И настапи вечер, и настапи утро - прв ден.

1. Космичка светлина или електрицитет која не е истата како сончевата светлина која доаѓа дури четвртиот ден. 

2. Ова светло може да се спореди со она што ние го знаеме како Северно светло, кое што може да се види нас северната хемисфера на земјината топка. 

Г. Вториот ден (Бит. 1:6-8) 

Бит. 1:6-8 Потоа Бог рече: “Нека има свод среде водата и тој да разделува вода од вода!” И создаде Бог свод; и ја одвои водата што е под сводот од водата што е над сводот. Така и стана. И сводот Бог го нарече небо. И настапи вечер и настапи утро - втор ден.

1. Прилагодување на атмосферата за да е добра за новата земја

2. Сводот кој ги дели водите на земјата од водите на небото (испарувањата во воздухот). Сега сводот е нашата атмосфера. 

3. Забележи: Само во овој ден Бог не рекол дека е добро. Можеби Сатаната “Кнезот на воздухот” ја населил атмосферата веднаш штом била прикладна за живот. (Ефш. 2:2, Ефш. 6:12)

Д. Третиот ден (Бит. 1:9-13)

Бит. 1:9-13 И Бог рече: “Нека се собере водата што е под небото на едно место, и нека се појави копно!” И стана така. Копното Бог го нарече земја, а собраните води ги нарече - мориња; и виде Бог дека тоа е добро. И Бог рече: “Нека израсте од земјата зеленило - трева што дава семе, плодоносни дрвја кои во себе имаат семе!” И стана така. 3емјата пушти од себе зеленило: трева што дава семе според својот род, а и дрвја што раѓаат плод, чие семе е според нивниот род. И Бог виде дека тоа е добро. И настапи вечер, и настапи утро - трет ден.

1. Две работи:
а. Бит. 1:9‑10. Бог предизвикал земјотреси кои овозможиле да се појави сува земја и да се оформат мориња. Земјата во ова време најверојатно била една голема маса
б. Бит. 1:11‑13. Се појавила вегетација. Теоријата на јазот вели дека семињата веќе биле во земјата од времето на пред-адамитите. 

Ѓ. Четвртиот ден (Бит. 1:14-19)

Бит. 1:14-19 Потоа Бог рече: “Нека се појават светила на небескиот свод, за да го делат денот од ноќта и да бидат знаци, и за времињата, и за деновите, и за годините; и нека бидат тие светилници на небескиот свод, за да ја осветлуваат земјата!” И стана така. Бог создаде две големи светила: поголемо светило да управува со денот, и помало светило да управува со ноќта; ги создаде и ѕвездите; и ги постави Бог на небескиот свод да ја осветлуваат земјата, и да управуваат со денот и ноќта, и да ја одделуваат светлината од темнината. И Бог виде дека тоа е добро. И настапи вечер, и настапи утро - четврти ден.

1. Соларно светло

2. Светла (сонце, месечина, ѕвезди) за да го одвојат денот од ноќта и да ги регулираат знаците – годишните времиња – деновите – годините. Природните закони стапуваат на сила. 

3. Две големи светла – едното да владее со денот, а другото со ноќта. 

Е. Петтиот ден (Бит. 1:20-23) Риби и птици 

Бит. 1:20-23 Потоа рече Бог: “Водата нека се исполни со живи суштества, а низ небескиот свод над земјата нека полетаат птици!” И Бог создаде големи риби и секаков вид животни влекачи што живеат во водата, според нивниот род, како и секаков вид крилати птици, според нивниот род. И виде Бог дека тоа е добро. И ги благослови Бог, велејќи: “Плодете се и множете се, и наполнете ја водата во морињата, и птиците нека се намножат на земјата!” И настапи вечер, и настапи утро - петти ден.

1. Овде зборот “создава” се користи повторно после Бит. 1:1. 

2. Животните беа ново создадени

3. Теоријата на јазот вели дека сите фосили од големите водени животни, огромните птици и другите се дел од пред-Адамовиот свет

Ж. Шестиот ден (Бит. 1:24-28) Две работи 

Бит. 1:24-28 Пак рече Бог: “Нека изведе земјата од себе разни суштества според родот нивни: добиток, лазачи и ѕверови земни според нивниот род!” И стана така. И Бог создаде ѕверови земни, според родот нивен, и добиток според родот негов, и секакви гадинки земни, според родот нивен. И Бог виде дека тоа е добро. Потоа Бог рече: “Да создадеме човек според Нашиот образ, според Нашето подобие како што сме Ние, кој ќе биде господар над морските риби, над небеските птици, и над добитокот - над целата земја и над сите гадинки што лазат по земјата!” И Бог го создаде човекот според образот Свој, според образот Божји го создаде; машко и женско ги создаде. И ги благослови Бог, и им рече: “Плодете се, и множете се, и наполнете ја земјата, и господарете над неа, и овладајте ги морските риби, и небеските птици, и сите животни што лазат по земјата!”

1. Бит. 1:24‑25 Овде го гледаме зборот “прави” кој се користи за да се укаже дека телата на животните биле направени од веќе постоечки материјал, од земјата. Животните направени “секој според својот вид” – не евоулирање. 
а. Со вкрстување на различни видови се добиваат стерилни младенчиња (Коњ со магаре се добива мазга која е стерилна).
б. Нема фосили за видови кои се меѓуврсти, па според тоа ни процес на еволуција. Ако еволуцијата постоеше, до сега сите ќе бевме супермени. 

2. Човекот е создаден според обликот Божји, а не мајмунски. (Бит. 1:26‑28)
а. Исус рече дека човекот е создаден, а не дека еволуирал (Мрк. 10:6)
б. Ни најразвиеното животно нема совест, што е непремостива разлика меѓу човечкиот и животинскиот живот. 
в. Човекот е од еден вид (Дела 17:26). Кога човек од црната и од белата раса ќе тапат во брак, нивните деца не се стерилни, што докажува дека ние сме од ист вид. 
г. На човекот му е дадена власт над сите животни (Бит. 1:26)
д. Забележете дека Адам и Ева биле вегетерјанци (Бит. 1:29; 9:3) и не станале месојади се до 9 глава. (Бит. 9:3)

Бит. 1:29 И Бог рече: “Еве, ви дадов секакви билки што даваат семе по целата земја, и секакви дрвја што во себе имаат семе според својот род и вид; тоа да ви биде за храна!

Бит. 9:3 Сè што се движи и живее, ќе ви биде храна; сè ви давам, како што ви ги бев дал зелените билки.

ѓ. Бит. 2:7 Тело-дух-душа

Бит. 2:7 И Господ Бог го создаде човекот од земен прав и му дувна во лицето дух животен; и човекот стана жива душа.

1) Tело обликувано од земниот прав 
2) Дух “му дувна во носот дух на живот”. Ова не е Светиот Дух, туку духот на природниот човек којшто мора да биде населен/ опфатен од Светиот Дух пред да бидеме новородени. Тоа е природата на човекот која е свесна за Бог. 
3) Душа – Тој стана жива душа со самосвесна природа, сеќавања и чувства. 
е. Кога човекот паднал во грев неговата душа станала војно поле за Сатаната и Бог за контрола над неа. Кога Сатаната е во можност да влијае врз душата на човекот , тогаш човекот ќе се предаде на недолично однесување. Кога некој го сака Господ Бог со сето свое срце и сета душа, тогаш неговото однесување ќе го отсликува Божјиот карактер. Душата е врската меѓу телото и духот. 

З. Седмиот ден (Бит. 2:2-3) “Ден на одмор” 

Бит. 2:2-3 Седмиот ден Бог ги заврши делата Свои, што ги направи; и си отпочина во седмиот ден од сите дела Свои, што ги создаде. И Бог го благослови седмиот ден, и го освети, зашто во тој ден си отпочина од сите дела Свои, што ги направи и создаде.

1. На Бог не му треба одмор – но веќе ја завршил работата 

2. Бог го благослови седмиот ден и го освети
 
IX. ДИСПЕНЗАЦИЈА НА НЕВИНОСТ (Бит. 2:15; 3:21)
	
АНТЕДЕЛУВИАНЕН ПЕРИОД (ПРЕД ПОТОПОТ) (Бит. 1:3; 8:14)

Квалитетот да се биде без свесност за зло, неповредивост, слобода од криминал, вина или грев. Невина е онаа личност која е слободна од вина или непочитување на било кој закон, без вина, без грев, чиста, исправна и неповредена

A. Адам требаше да владее наместо Бог со земјата, тој беше сосема невин (Бит. 2:25) Дури до степен на голотија. 

Бит. 2:25 И беа обајцата голи, Адам и жената негова, и не се срамеа.

Б. Гревот влезе во светот (Бит. 3:7)

Бит. 3:7 Тогаш им се отворија очите на обајцата, и разбраа дека се голи; па исплетоа лисја од смокви и си направија опашала.

1. Човекот ја имал свесноста за Бог – но преку гревот тој добил самосвесност. 

2. Човековата свест била разбудена. Тие станале грешници, свесни како за добро така и за зло. 

В. Времетраењето е непознато 

1. Познавајќи го Сатаната и начинот на кој тој не го остава човекот на мира за подолго време, тој најверојатно не чекал долго за да го нападне Божјото дело, па затоа веруваме дека оваа диспензација не траела многу долго. 

2. Ние го слушаме Божјиот глас – Бог се одморил на Сабат (Бит. 2: 1‑3). Следната изјава за Бог е кога го гледаме како оди низ градината после падот на човекот (Бит. 3:8)

3. Ниту Адам ни Ева се уште немале време да јадат од Дрвото на животот. Најверојатно не биле во градината долго пред падот. Во Бит. 3:22‑24 тие биле истерани надвор, за да не јадат од Дрвото на Животот додека се во состојба на грев и засекогаш да живеат како грешници. 

4. Падот на човекот бил пред тој сексуално да ја запознае својата жена и нивните деца сите биле родени со нагон или наклоност кон грев. 

Г. Создавање на жената (Бит. 2:15‑24)

Бит. 2:15-24 И го зеде Господ Бог човекот, го насели во Едемската градина, за да ја обработува и да ја чува. И му заповеда Господ Бог на човекот, велејќи: “Од секое дрво во градината можеш да јадеш, освен од дрвото за познавање на доброто и на злото; од него не јади; зашто во оној ден кога ќе вкусиш од него, ќе умреш.” И Господ Бог рече: “Не е добро за човекот да биде сам; да му создадеме помошник, сличен на него!” Тогаш Господ Бог ги создаде од земјата сите полски животни, и сите небески птици, и ги доведе кај човекот за да види како ќе ги нарече тој, па, како што човекот ќе го нарече секое живо суштество, така да му биде и името. И им даде човекот имиња на сиот добиток, и на небеските птици, и на сите полски ѕверови; но за човекот не се најде помошник, сличен на него. Затоа Господ му прати на човекот длабок сон; па кога заспа, му извади едно ребро, и местото го пополни со месо. Од реброто, што го зеде од човекот, Господ Бог создаде жена и ја доведе кај човекот. А човекот рече: “Еве тоа е коска од моите коски, и плот од мојата плот. Нека и биде името жена, зашто е земена од мажот!” Затоа човекот ќе ги остави татко си и мајка си и ќе се прилепи кон жената своја; и ќе бидат едно тело.

1. Адам е во длабок сон додека Бог отстранува едно негово ребро и ја создава жената. Зборот “направи” кој овде се користи на хебрејски е “Панах” кој значи “вешто обликување”. Интересно е да се забележи дека Бог ја направи жената откако Адам им дал имиња на сите животни. Адам не нашол соодветно битие во животинското царство со кое можел да има заедништво. Така Бог ја создал жената како “помошник” соодветен за мажот.

2. Адам знаел од каде дошла таа (Бит. 2:23) (“Коска од моите коски, тело од моето тело”) 

3. Адам мора веднаш да ја засакал Ева инаку не би рескирал смрт заради неа преку јадење на забранетото овошје

Д. Добар почеток ‑ (Бит. 1:26‑30; 2:8‑24)
1. Мажот и жената имале физички, духовен и вечен живот. Тој имал добар почеток на секој начин. 
а. Заедништво со Бог и сите созданија на земјата (во ова време немало дивост меѓу животните)
б. Човекот имал власт и доминација над земјата и над се што Бог создал.
в. Имале вистинско спознание за Божјата волја и Неговиот закон, имале знаење за казните и наградите. 
г. Биле невини – запомнете невиноста не е праведност и не може да стане праведност сé додека не е тестирана. 
д. Тој имал моќ на избор.

2. Човекот бил создаден според Божја слика (приказ) 
а. Создаден според слика и приказ Божји 
б. Бил нерасипан – слободен од предрасуди и секакво зло. 
в. Телото на човекот било совршено – убаво, чисто и во хармонија со природата. 

Ѓ. Тест – Проверката (Бит. 2:16‑17)

Бит. 2:16-17 И му заповеда Господ Бог на човекот, велејќи: “Од секое дрво во градината можеш да јадеш, освен од дрвото за познавање на доброто и на злото; од него не јади; зашто во оној ден кога ќе вкусиш од него, ќе умреш.”

1. Да види дали човекот ќе му остане верен на Бог. 
2. Човекот беше без изговор – Бог му ја кажал казната за непослушност. 
3. Казната за гревот – смрт (одвоеност од Бог); послушност – вечен живот. 
4 . Специфичен текст – да не јаде од Дрвото на познавање на Добро и Зло. 

Е. Цел
1. Целта на Сатаната – да ја задобие земјата за себе и да го запре Бог да ја насели земјата преку тоа што ќе го предизвика Божјиот гнев над Адам и Ева со надеж дека Тој ќе ги убие. 
2. Божјата цел – да го тестира човекот за да види дали ќе посака да биде како Бог, како што посакал Луцифер. Човекот бил невин и можел да биде праведен, но не успеал и бил непослушен на Божјата заповед. Сега тие станале грешници и можеле да се оправдаат преку благодат.

Ж. Средства за постигање на оваа цел

1. Забраната за јадење на плодот од дрвото за Познавање на Добро и Зло. Тестирање на човековата амбиција да стане како Бог (Бит. 3:1‑6)

2. Методот на Сатаната се гледа при падот на Адам и Ева.
а. Ева со љубопитност размислувала за дрвото и зошто единствено тоа им било забрането. 
б. Сатаната предизвикува сомнеж (Бит. 3:1). Првите зборови кои ги изговорил биле во спротивност со Божјите зборови. Сатаната дури и денес нé прави да се сомневаме во Божјиот Збор = зарем Бог навистина ќе ги казни грешниците со вечна казна, и др.? 

Бит. 3:1 Но змијата беше полукава од сите ѕверови полски, што ги создаде Господ Бог; па ú рече на жената: “Вистина ли е дека Бог рекол да не јадете од ниедно дрво во рајот?”

в. Ева погрешно ги цитира Божјите зборови и додава на нив. Нејзината желба за плодот мора да е многу голема. (Бит. 3:2‑3). Бог не рекол ништи за допирање на дрвото. 

Бит. 3:2-3 А жената ú рече на змијата: “Ние јадеме род од секое дрво во рајот; - само од родот на она дрво среде рајот, - рече Бог, - не јадете од него и не допирајте сè до него, за да не умрете!”

г. Спротивставување на Божјиот Збор (Бит. 3:4) Змијата рекла “нема навистина да умрете”. Го нарекува Бог лажго. (Не е исто со тоа што Бог го рекол во Бит. 2:16‑17). Ние мора да одлучиме дали ќе го слушаме Бог или Сатаната. Бог вели во: (Рим. 6:23; 2 Тим. 2:12; Езк. 18:4.)

Бит. 3:4 Тогаш змијата ú рече на жената: “Не, нема да умрете!

Бит. 2:16-17 И му заповеда Господ Бог на човекот, велејќи: “Од секое дрво во градината можеш да јадеш, освен од дрвото за познавање на доброто и на злото; од него не јади; зашто во оној ден кога ќе вкусиш од него, ќе умреш.”

Рим. 6:23 Зашто заслуженото за гревот е смрт, но бесплатниот дар од Бога е вечен живот во Христос Исус, нашиот Господ.

2 Тим. 2:12 Aко издржиме, со Него и ќе царуваме; ако се откажеме од Него, и Тој ќе се откаже од нас...

Езк. 18:4 Зашто, ете, сите души се Мои; како душата на таткото, така и душата на синот се Мои: која душа греши, таа ќе умре.

д. Погрешно толкување на Божјото слово (Бит. 3:5) Овој пат змијата дава погрешно толкување на Божјото слово дека ако јадат од плодот ќе станат како богови. Бог го познава злото затоа што го видел во бунтовниците, но Тој самиот никогаш не згрешил. 

Бит. 3:5 Но Бог знае дека оној ден кога ќе вкусите од него, ќе ви се отворат очите, па ќе станете како богови и ќе знаете што е добро, а што зло.

ѓ. Непослушност кон Божјото слово (Бит. 3:6) Копнежот да се стане како Бог не е грев, затоа што треба да се стремиме да бидеме како Бог, но не на себичен начин како Луцифер. 

Бит. 3:6 Кога жената, виде дека родот на дрвото е добар за јадење, и убав на изглед, и дека дрвото е пожелно поради тоа што дава знаење, набра род од него и го изеде, па му даде и на мажот свој, та и тој јадеше.

1) “Добро за јадење” – “Претвори ги овие камења во леб”. Но Христос рече: “човекот не живее само од леб…” Желби на телото. 
2) “Пријатно за гледање” - Христос бил искушуван да си го сочува телесното совршенство, но Тој рекол: “Не го искушувај Господ својот Бог.” Желбите на очите во област на моќ. 
3) “Желба за да се стане мудар” – Сатаната на Христос му ветува се, но Христос рекол дека само Бога ќе го обожува. Гордоста на животот “ќе ти ги дадам сите овие работи ако ...” 

е. Секој човек е искушуван (Јаков 1:13‑16)

Јаков 1:13-16 Никој, кој се наоѓа во искушение, да не рече: “Бог ме искушува.” Зашто, Бог не може да биде искушуван од зло, и Тој Самиот никого не искушува. Туку, секој е искушуван кога го влече и го мами неговата сопствена похота. А откако ќе зачне похотата, таа раѓа грев, а извршениот грев раѓа смрт. Не мамете се, мили мои браќа.

З. Неуспехот на човекот ‑ Падот – кога човекот ја изгуби власта и стана бунтовник како Сатаната тој стана дел од малцинството и беше надвладеан. 

1. На човекот му недостигаше вера во Божјиот Збор, го слушаше гласот на змијата и падна во искушение. 

2. Рим. 5:12‑21. Гревот влезе преку Адам, но животот преку Исус Христос. Адам умре во моментот кога погреши (смртта е одвојување од Бог), и мора да дојде до верата за да биде “нановороден” духовно. Ова е тоа што значи за човек да е “во Адам” и дека ние, пред да поверуваме сме “од Адам” и имаме дел во истиот грев кој го одвоил Адам од Бог. 

Рим. 5:12-21 И, како што гревот влезе во светот преку еден човек, а преку гревот - смртта, така смртта премина на сите луѓе, бидејќи сите згрешија. Зашто, гревот беше во светот уште пред Законот; но грев не се припишува кога нема Закон. Смртта, пак, царуваше од Адам до Мојсеј, дури и над оние кои не згрешија со сличен престап како Адам, кој е претслика на Оној што требаше да дојде. Но бесплатниот дар не е како престапот; зашто ако преку престапот на еден изумреа мнозина, многу поизобилно се излеа на мнозина Божјата благодат и дарот преку благодатта на еден човек, Исус Христос. А дарот не е како она што се случи кога згреши еден; зашто пресудата произлезе од еден престап кој доведе до осуда, а бесплатниот дар произлезе од многу престапи и води до оправдување. Зашто, ако смртта зацари заради престапот на еден, тогаш многу повеќе оние кои го примаат изобилството на благодатта и дарот на праведноста ќе царуваат во животот преку Единствениот, Исус Христос. И така, како што преку еден престап дојде осудување на сите луѓе, така и преку едно дело на праведност за сите луѓе дојде оправдувањето кое донесува живот. Зашто, како што со непослушноста на еден човек мнозина станаа грешници, така и со послушноста на Еден, мнозина ќе станат праведни. А Законот дојде за да се зголеми престапот, но каде што гревот се зголеми, таму благодатта стана уште поизобилна, та како што гревот царуваше во смртта, така и благодатта да царува преку праведност за вечен живот, преку нашиот Господ Исус Христос!

Целото човештво е потомство на Адам и Ева. Друг начин да се изрази тоа е дека ние сме биле во бедрата на Адам и сме негово потомство. Кога Адам погрешил, тој умрел, и од тогаш ние сме одвоени од Бог, кој е живот. Иако неговот тело било живо, иако под осуда на смртта, тој бил во целост мртов за Божјите работи. Грешната природа и смртната казна, тој ги пренел на целото свое поколение. Така човекот е роден како грешник, одвоен од Бог, со потреба за откупување, кое откупување е овозможено преку еден човек, Исус Христос, за сите кои ќе ја прифатат Неговата жртва како плата за нивните гревови. Така ние сме родени “во Адам” и “новородени” во Исус Христос. Кога ќе му ги предадеме животите на Исус Христос, и сме “новородени”, ние стануваме Негово потомство. Според тоа ние сме “во Христа” и сме дел од Неговото тело. Не само што сме “во Христа”, туку како што го примаме Светиот Дух од Христос, сега Христос е во нас. 


3. Без јасно разбирање на падот, човекот не може во целост да го разбере Божјиот план за откупување – Светиот Дух не пресведочува за нашиот грев за да дојдеме до вера во Христос. За да бидеме “во Христос” ние мора да веруваме. (Римјаните 1:16)

Рим. 1:16 Зашто, јас не се срамам од Евангелието, бидејќи тоа е Божја сила за спасение на секој кој верува, првин за Евреинот, а и за Гркот.

4. Човекот изгубил поради непослушност кон Божјиот Збор (Бит. 3:7‑19)
а. Духовен и физички живот со Бог (Ефш. 2:1‑3)

Ефш. 2:1-3 И вие, кои бевте мртви поради вашите престапи и гревови, во кои живеевте некогаш според образецот на овој свет, според принцот на силите на воздухот - духот кој дејствува сега во синовите на непокорноста, меѓу кои и ние живеевме некогаш во своите телесни страсти, извршувајќи ги желбите на телото и на умот, и бевме по природа чеда на гневот како и останатите.

б. Заедништво со Бог (Ис. 59:2)

Ис. 59:2 Но беззаконијата ваши ве разделија од вашиот Бог, и гревовите ваши прават да го сокрива лицето Свое од вас, за да не слуша.

в. Заедништво и уживање со животните (Бит. 2:19-20, 9:2)

Бит. 2:19-20 Тогаш Господ Бог ги создаде од земјата сите полски животни, и сите небески птици, и ги доведе кај човекот за да види како ќе ги нарече тој, па, како што човекот ќе го нарече секое живо суштество, така да му биде и името. И им даде човекот имиња на сиот добиток, и на небеските птици, и на сите полски ѕверови; но за човекот не се најде помошник, сличен на него.

Бит. 9:2 А сите земни животни и сите небески птици, и сè што лази по земјата, и сите морски риби да се плашат од вас: во ваши раце се предадени.

г. Владение над земјата и Божјите созданија

Бит. 1:26 Потоа Бог рече: “Да создадеме човек според Нашиот образ, според Нашето подобие како што сме Ние, кој ќе биде господар над морските риби, над небеските птици, и над добитокот - над целата земја и над сите гадинки што лазат по земјата!”

Бит. 3:17-19 Па потоа му рече на Адам: “Бидејќи ја послуша жената твоја и вкуси од дрвото, од кое ти забранив и реков: - не јади од него - затоа земјата нека биде проклета за тебе; со мака ќе се храниш од неа сè до крајот на својот живот; трње и бодлики ќе ти раѓа; и ти ќе јадеш трева полска. Со пот на лицето свое ќе јадеш леб, сè дури не се вратиш во земјата, од која си земен; зашто си земја, и во земја ќе се вратиш!”

д. Невиност (Бит. 2:25, 3:7,10)

Бит. 2:25 И беа обајцата голи, Адам и жената негова, и не се срамеа.

Бит. 3:7 Тогаш им се отворија очите на обајцата, и разбраа дека се голи; па исплетоа лисја од смокви и си направија опашала.

Бит. 3:10 А тој одговори: “Го чув одењето Твое низ рајот, па се уплашив, бидејќи сум гол, и се сокрив.”

ѓ. Моќ секогаш да се прави добро (Ефш. 2:1‑3, Рим. 7)

Ефш. 2:1-3 И вие, кои бевте мртви поради вашите престапи и гревови, во кои живеевте некогаш според образецот на овој свет, според принцот на силите на воздухот - духот кој дејствува сега во синовите на непокорноста, меѓу кои и ние живеевме некогаш во своите телесни страсти, извршувајќи ги желбите на телото и на умот, и бевме по природа чеда на гневот како и останатите.

е. Божјиот совршен лик и приказ (Флп. 3:20‑21)

Флп. 3:20-21 А нашето граѓанство е на небесата, од каде и Го очекуваме Спасителот Господ Исус Христос, Кој ќе го преобрази нашето понижено тело - да се сообрази со Неговото славно тело, според дејството на Неговата сила, со која може да покори сè под Себе.

ж. Целосна контрола над желбите (Гал. 5:19‑22)

Гал. 5:19-21 А делата на телото се познати; тоа се: блудство, нечистота, бесрамност, идолопоклонство, вражање, непријателства, препирки, љубомора, излив на лутина, расправии, несогласувања, делби; завист, пијанство, срамни гозби и слични на овие, за кои однапред ве предупредив, како што ви реков и порано, дека оние што прават такви работи нема да го наследат Божјото царство.

з. Право на Дрвото на Животот (Бит. 3:22‑24)

Бит. 3:22-24 И Господ Бог рече: “Ете, Адам стана како еден од Нас, знаејќи што е добро и што е зло; но сега, да не ја испружи раката своја и да земе пак од дрвото на животот, и да вкуси, па да заживее вечно!” Тогаш Господ Бог го изгони од Едемската градина, за да ја обработува земјата, од која беше земен. Откако, пак, го изгони Адам, постави на исток пред градината Едем херувим и огнен меч, кој се вртеше и натаму и наваму, за да го пазат патот кон дрвото на животот.

ѕ. Вечен дом во Едемската градина (Бит. 2:15, 3:22‑24)

Бит. 2:15 И го зеде Господ Бог човекот, го насели во Едемската градина, за да ја обработува и да ја чува.

и. Божјата слава (Рим. 3:23)

Рим. 3:23 Зашто сите згрешија и лишени се од Божјата слава.

ј. Праведност и вистинска светост (Ефш. 4:22‑24)

Ефш. 4:22 -24 Та во однос на своето поранешно поведение да го соблечете од себе стариот човек, кој пропаѓа според измамливите похоти, и да се обновувате во духот на својот ум, и бидете облечени во новиот човек, кој според Бог е создаден во вистинска праведност и светост.

к. Слобода од болести, тага, маки, страдање (Бит. 3:16‑19)

Бит. 3:16-19 А на жената ú рече: “Кога ќе бидеш бремена, ќе ти ги умножам и преумножам маките; со болки ќе раѓаш деца, и ќе се приклониш кон мажот свој, и тој ќе ти биде господар!” Па потоа му рече на Адам: “Бидејќи ја послуша жената твоја и вкуси од дрвото, од кое ти забранив и реков: - не јади од него - затоа земјата нека биде проклета за тебе; со мака ќе се храниш од неа сè до крајот на својот живот; трње и бодлики ќе ти раѓа; и ти ќе јадеш трева полска. Со пот на лицето свое ќе јадеш леб, сè дури не се вратиш во земјата, од која си земен; зашто си земја, и во земја ќе се вратиш!”

S. Осуда (Петтострано)

1. Проклетство над змијата (Бит. 3:14‑15) Змијата е вистинска змија: Хебрејски за змија (начаш) = Змија се користи во буквална смисла освен во Исаија 27:1 и Отк. 12:3-17 каде “змија” се користи симболично.

Бит. 3:14-15 На змијата, пак, ú рече Господ Бог: “Затоа што си го направила тоа, проклета да си меѓу сите животни и сите полски ѕверови; помешечки ќе се влечеш и прав ќе јадеш сè до крајот на својот живот! И ставам непријателство меѓу тебе и жената и меѓу родот твој и породот нејзин. Тој ќе ти ја смачкува главата, а ти ќе го каснуваш во петата.”

а. Бит. 3:1 Бог за него зборува како за полски ѕвер. 
б. Ни еден дел од писмото не зборува дека Сатаната како ангел, може да се преобрази во животно.
в. Проклетството трае и низ милениумот, кога ќе биде тргнато од другите животни (Иса. 65:25)

Ис. 65:25 Волк и јагне ќе пасат заедно, а лавот ќе јаде слама како вол, а на змијата правот ќе и биде храна: тие нема да причинуваат зло и штета по целата Моја света гора”, вели Господ.

г. Јазикот во Бит. 3 не е симболичен. Обиди се да ставиш Ѓавол, наместо змија. 
д. Ева се запознала со змијата, но најверојатно не знаела ништо за Ѓаволот. Ние не знаеме дали Бог воопшто им кажал за Сатаната. 
2. Проклетство над Сатаната (Бит. 3:15)
Сатаната ќе биде поразен од Христос, семето на жената. Семето на Сатаната е “Синот на погибелта”, 2 Сол. 2:3.	
3. Проклетство над жената (Бит. 3:16) Таа била следна за да биде проколната затоа што втора после змијата му се приклонила на Сатаната. 

Бит. 3:16 А на жената и рече: “Кога ќе бидеш бремена, ќе ти ги умножам и преумножам маките; со болки ќе раѓаш деца, и ќе се приклониш кон мажот свој, и тој ќе ти биде господар!”

	Пред
	После

	Еднаква со мажот
	Подчинета на него “Тој ќе владее над тебе”

	Пороѓајот требало да биде задоволство
	Болно

	Радост и среќа
	Умножена тага



4. Проклетство над мажот (Бит. 3:17‑19)

Бит. 3:17-19 Па потоа му рече на Адам: “Бидејќи ја послуша жената твоја и вкуси од дрвото, од кое ти забранив и реков: - не јади од него - затоа земјата нека биде проклета за тебе; со мака ќе се храниш од неа сè до крајот на својот живот; трње и бодлики ќе ти раѓа; и ти ќе јадеш трева полска. Со пот на лицето свое ќе јадеш леб, сè дури не се вратиш во земјата, од која си земен; зашто си земја, и во земја ќе се вратиш!”

Мажот бил третиот кој му се препуштил на Сатаната. (Бит. 3:12) Адам го обвинува Бог и жената. Човекот е истеран од градината и натеран да работи за да преживее. Осуден на физичка смрт како резултат на гревот и уште поважно казна со вечна смрт. Одвојување од Бог. 

5. Проклетство над земјата (Бит. 3:17‑19) 
а. Да расте коров ‑ какол ‑ трње итн. Со што му се отежнува да човекот да обработува за да преживее. Сега животните се диви. 
б. Земјата влегува во својот грешен период и ќе остане во него сé до милениумот кога и пустините ќе процветаат како рози (Ис. 35) 
в. На крајот на 1000 годишно владеење на Христос, земјата ќе биде прочистена со оган. (II Птр. 3:5‑7)

И. Божјото провидение за спасеие (Бит. 3:15)

1. Отстранување од градината (Бит. 3:20‑24)

Бит. 3:20-24 Адам ја нарече својата жена Ева, бидејќи таа стана мајка на сите живи. А Господ Бог им направи на Адам и на неговата жена облеки од кожа, и ги облече во нив. И Господ Бог рече: “Ете, Адам стана како еден од Нас, знаејќи што е добро и што е зло; но сега, да не ја испружи раката своја и да земе пак од дрвото на животот, и да вкуси, па да заживее вечно!” Тогаш Господ Бог го изгони од Едемската градина, за да ја обработува земјата, од која беше земен. Откако, пак, го изгони Адам, постави на исток пред градината Едем херувим и огнен меч, кој се вртеше и натаму и наваму, за да го пазат патот кон дрвото на животот.

а. Бог на човекот од кожа му направи покривка за гревот – Пролевање на крв за покривање на гревовите – претслика за Христовата крв. (стх. 21), Евреите 9:22
б. Избркани од градината пред човекот да може да јаде од Дрвото на Животот и засекогаш да живее грешно (стх. 22)
в. Поставил херувим и огнен меч да го чуваат пристапот до Дрвото (стх. 24)

2. Семето на жената. Преку семето на жената Божјото ветување за Откупителот кој доаѓа. 

3. Предслика за Христос во Божјото обезбедување на покривало од животинска кожа. Пролевање на крв за грев. (Бит. 3:21), “Без пролевање на крв, нема опростување на гревовите” (Евреите 9:22)

4. Пролевање на крв и жртвување за да се докаже верата во Откупителот кој доаѓа. (Мт. 26:28; Ефш. 1:7; 1 Јов. 1:7-10) Под Стариот Завет луѓето гледале напред со вера кон Месијата кој доаѓа. Под Новиот Завет ние гледаме наназад кон исполнувањето на Неговото доаѓање и завршувањето на Неговото дело на крстот преку кое се плати патот за нашето спасение. 

Мт. 26:28 Зашто ова е Мојата крв на Заветот, која се пролева за мнозина, за проштавање на гревовите.

X.  ДИСПЕНЗАЦИЈА НА СОВЕСТ (Бит. 3:22, 8:14)

A. Дефиниција на совест – “Временски период на слобода” од закон (Рим. 2:12-16)
1. “Совест е познавањето на нашата состојба, дела или карактер, во однос на добро и лошо. Таа е чувство, сила или принцип кој се темели врз законската оправданост на нашите дејствија и совршености и според тоа ги прифаќа или ги осудува. Морално чувство или емотивна состојба.” 
2. Совеста се активирала при падот кога човекот добил знаење за добро и зло, и чувство за самосвесност. 

Б. Должина на диспензацијата
1. 1656 години од Адам до потопот
2. Од Адам до 600 години од Ное

В. Добри почетоци
1. Човекот имал можност да одбере добро од зло. Совеста може да предизвика страв или каење, но нема сила да го спречи човекот да прави лошо. 
2. Имал можност да има вера во Бог за откупување
3. Имал сознанија за вистинско обожавање
а. Бог заклал животно во градината за да ги облече 
б. Пролеана е животинска крв како знак за Христовата крв, семето на жената кое треба да дојде (Бит. 3:21)
в. Каин и Авел покажале познавање како да слават, со тоа што знаеле дека треба да принесат жртва пред Бог.
г. Авел преку вера донел крвна жртва во покорност кон Божјата волја. 
д. Каин донел од делата на своите раце како плата за своите гревови. Меѓу теолозите има недоразбирање за тоа дали било соодветно што Каин пред Бог донел жртва од жито наместо животинска жртва која подразбирала пролевање на крв. Затоа, ние ќе се обидеме од поблиску да го испитаме овој дел од Писмото во светло на тоа што Библијата вели за овој случај.

Во Евреите 11:4 ни се вели: “Со вера Авел му пренесе на Бог подобра жртва од Каиновата.” Исто така знаеме од Евреите 9:22: “И речиси сé според законот со крв се очистуваше, и без пролевање на крв нема проштавање,” значи дека пролевањето на крв било задолжително за очистување на гревовите. Според тоа жртвата на Авел изгледа дека била посоодветна. Сепак ние исто така знаеме дека “без вера не е можно да Му се угоди на Бог” Евреите 11:6. Значи верата е секогаш потребна при принесување на жртва пред Бог. Изјавата во Бит. 4:5 каде што се вели “А на Каин и на неговите дарови не погледна благонаклоно. Затоа Каин многу се разлути и лицето му се намршти.” укажува на два проблема. Првиот проблем е поврзан со личноста која ја носи жртвата. Најверојатно е дека имало проблем со ставот на срцето на Каин во однос на жртвата. Можеби имало проблем меѓу Каин и Авел, на кој Бог укажувал. Тоа најверојатно го задржувало Каин да се понижи пред својот брат за да отиде кај него и да го замени своето жито со едно од Авеловите јагниња за да може да принесе соодветна жртва. Мт. 5:24 “...тогаш остави го дарот таму, пред жртвеникот, па оди и најнапред помири се со брата си, а потоа дојди и принеси го дарот.” Ова понатаму е подржано од фактот дека Каин станува и го убива Авел. Можеби во прашање бил некој неисповедан грев во неговиот живот или недостаток на вера во жртвата во неговото срце. Било кој од овие проблеми можеле да го предизвикаат Божјиот одговор кон Каин.

Како второ, ние гледаме дека имало проблем со жртвата. Ова укажува на тоа дека Каин знаел што Бог сака и едноставно не го донел тоа. Дали тоа било затоа што не сакал да се понизи пред брат му (од кого најверојатно би ја купил исправната жртва) што во неговата гордост не сакал да го направи? Исто така изгледа дека Бог бил многу трпелив со Каин и неговиот лош став затоа што Бог му дал можност да ја исправи ситуацијата и да биде прифатен. Ова би барало понизување на Каиновото срце пред Бог. 

ѓ. Бит. 4:7, Бог понудил да ја прифати исправната жртва (“Кога правиш добро”) 
1) Хебрејскиот збор за “грев” е “чата” – што значи жртва за грев. 
2) Левитски Закон 4:3-5 – зборува за вратата на шаторот на состанок каде што биле принесувани жртвите. Идејата овде е дека ако нечиј прилог или жртва се дадени без давателот да има исправен став во срцето, покајание за нивните гревови пред Бог, тогаш Бит. 4:7 “гревот е пред вратата”, со други зборови, нивниот грев останува пред вратата на шаторот, меѓу нив и Бог, и се уште ги одвојува од Бог. Не ни оди во корист да се обидеме да го заработиме нашето спасение преку наш труд. Спасението од гревовите може да биде најдено единствено преку понизување на себе си пред нашиот Небесен Татко и да ги исповедаме нашите гревови и да побараме опростување. 

Лев. Закон 4:3-5 Aко помазаниот свештеник згрешил и го обвинил народот, тоа за гревот свој, што го направил, нека Му принесе на Господ за гревот од крупниот добиток - теле без недостаток, па откако ќе го доведе телето пред влезот од скинијата на собранието пред Господ, нека ја положи раката своја врз главата на телето и да го заколе телето пред Господ. А помазаниот свештеник нека земе од крвта од телето, и нека ја внесе во скинијата на собранието.

4. Тој знаел дека Божјото Слово е вистинито – Бог ќе превземе дејствие против побуната и непослушноста. 
5. Ако е послушен Бог ќе биде со него. Тој примил предупредување од Бог и можност да прими благослов за неговата послушност - Бит. 4:7, “Зарем, кога правиш добро, не си ведар во лицето (прифатен)?” 
6. Состојбата била најдобра што можела да биде после искажувањето на проклетството и падот. Човекот можел да се покаже верен кон Бог, но затоа што бил зол морал да биде уништен. 

Г. Бит. 4:7 – тестот на човекот 

Бит. 4:7 “Зарем, кога правиш добро, не си ведар во лицето (прифатен)? А ако не правиш добро, тогаш гревот е пред вратата; тој те влече кон себе, но ти надвладај го!” 
1. Зарем, кога правиш добро, не си верад во лицето?
2. Човекот стана свесен дека има потреба од Бог за да постапува исправно 
3. Тој има право на избор – човекот требал да ја препознае својата изгубеност и беспомошна состојба. 
4. Треба да ја прифати Божјата помош за да биде ослободен и да ги надвладее новите непријатели и духови. 

*Ова е сето тоа што Бог го бара од човекот – човекот да го препознае гревот и да се заврти кон Бог (вера). (Ефш. 2:8-9) 

Д. Целта на оваа диспензација

1. Даа го научи човекот од самиот почеток после падот дека послушноста кон Бог, верата во Неговото слово, и приклонувањето кон Неговата волја се единствениот начин до вистинска среќа. 
2. Бог сакал да го тестира човекот во ситуација на целосна слобода и да види кој господар човекот ќе го избере

а. Немало никаков закон 
б. Немало дрво 
в. Имал закон во нас (Рим. 2:12-16)

Рим. 2:12-16 Зашто сите кои згрешиле без Закон, без Закон и ќе загинат, а сите кои згрешиле под Закон, според Законот ќе бидат осудени. Бидејќи пред Бог не се праведни оние кои само го слушаат Законот, туку ќе бидат оправдани оние кои се извршители на Законот. Зашто кога неевреите, кои немаат Закон, го исполнуваат по природа она што го бара Законот; тогаш оние кои немаат Закон, сами за себе се закон. Со тоа покажуваат дека делото на Законот е напишано во нивните срца, за што сведочи нивната совест, а во нив мислите ги осудуваат или оправдуваат, за денот, кога според моето Евангелие, Бог преку Исус Христос, ќе ги суди човековите тајни.

Ѓ. Неуспехот на човекот

1. Неуспехот на Адам
а. Непослушност и пад 
б. Многумина веруваат дека Адам никогаш не задобил прифаќање преку вера затоа што Писмото не зборува за него на таков начин. 
в. Адам бил предупреден (Тој живеел 930 години, Бит. 5:5)

2. Неуспехот на Каин (Бит. 4:1‑16)

Бит. 4:1-16 Потоа Адам легна со жената своја Ева, која зачна и го роди Каин, и рече: “Придобив човек од Господ!” Го роди уште и братот негов Авел. И Авел стана овчар, а Каин беше земјоделец. По некое време Каин Му принесе на Господ дар од земните плодови; а и Авел исто така принесе од првината на стадото свое и од нивната маст. И Господ погледна благонаклоно на Авел и на неговите дарови; а на Каин и на неговите дарови не погледна благонаклоно. Затоа Каин многу се разлути, и лицето му се намршти. Тогаш Господ му рече на Каин: “Зошто се лутиш? Зошто се помрачи лицето твое? 3арем, кога правиш добро, не си ведар во лицето? А ако не правиш добро, тогаш гревот е пред вратата; тој те влече кон себе, но ти надвладај го!” И му рече Каин на својот брат Авел: “Да појдеме в поле!” А кога беа во полето, Каин скокна на својот брат Авел, и го уби. Тогаш Господ му рече на Каин: “Каде е братот твој, Авел?” А тој одговори: “Не знам; зарем јас сум чувар на брат ми?” А Господ рече: “што направи? Чуј! Крвта на братот твој вика од земјата кон Мене. Затоа да си проклет на земјата, што ја отвори устата своја да ја прими крвта на братот од раката твоја. Кога ќе ја обработуваш земјата, таа нема повеќе да ти дава изобилен род; ти ќе бидеш изгнаник и скитник по земјата!” А Каин му рече на Господ: “Казната моја е толку голема, што не може да се носи. Ете, денес ме истеруваш од плодната земја, и од лицето Твое ќе се кријам и ќе бидам прогонет и скитник по земјата: значи, секој што ќе ме сретне, може да ме убие.” А Господ му рече: “Тоа нема да се случи; зашто кој ќе го убие Каина, седумпати ќе се казни!” И му стави Господ знак на Каин, за да не го убие никој, кој ќе го сретне. И си отиде Каин од пред лицето на Господ, и се насели како прогонет во земјата Нод, источно од Едем.

а. Првиот човек роден на земјата 
б. Самоволен и бунтовен 
в. Каин знаел каква е исправната жртва која требал да ја принесе, но бил бунтовен дури и откако Бог му дал втора можност (Бит. 4:4‑7) Каин избрал грев. 
г. Каин го убива својот брат Авел, најверојатно поради љубомора поради Божјата наклоност кон Авел. 
д. Избркан од Бог во земјата Нод и проколнат, но дадена му е заштита (Бит. 4:15-16). Тој станал водач на насилен и идолопоклонички народ. 

3. Земјата во ова време
а. Се претпоставува дека во времето на потопот на Ное на земјата имало околу 150.000.000 жители. 
б. Човекот живеел до речиси 1000 години старост – имале огромно знаење 
в. Писмото прикажува други луѓе 
1) (Бит. 4:14‑15) “Други кои би го убиле Каин” што укажува на тоа дека Адам и Ева имале и други деца кои не се запишани. Ова најверојатно е така затоа шти Ева е наречена мајка на сите живи. 

Бит. 3:20 Адам ја нарече својата жена Ева, бидејќи таа стана мајка на сите живи.

2) (Бит. 4:17) Каин немало да гради град околу себе, неговата жена и синовите. Каиновата жена требало да биде една од неговите сестри. Бракот меѓу членови на семејството не бил забранет се до после потопот на Ное. 

Бит. 4:17 И легна Каин со жената своја, и таа забремени и го роди Еноха Потоа соѕида град и го нарече според името на својот син – Енох.

4. Потомците на Сет
а. Тие не биле свети но биле одвоени заради посебна крвна линија. Крвната линија преку која требало да дојде Христос. 

б. Бит. 5:21‑24, Енох бил татко на Метушелах (Метусалем). Името Метушелах значи “кога ќе умри ќе настапи (потопот)”. Интересно е дека откако Енох го добил ова откровение од Бог во однос на “потопот” кој требал да дојде, тој видливо почнал да оди поблиску со Бог. Забележете исто така дека Бог најверојатно веќе имал одлучено да спроведе осуда против човекот. Човечката раса веќе била толку корумпирана што Бог бил подготвен да ги уништи луѓето на земјата, но бидејќи е долготрпелив тој чекал повеќе од 969 години, до смртта на Метушелах за да го испрати потопот.

5. Општиот неуспех на човекот (Бит. 6:5)
а. Луѓето биле толку непослушен што Бог морал да ги уништи. 
б. Сите биле расипани (6:12)

Бит. 6:5 И Господ виде дека лошотиите меѓу луѓето на земјата се умножуваа, и дека сите мисли и помисли во срцата нивни беа зли во секое време.

Бит. 6:12 И погледна Бог на земјата, и ете - таа беше расипана: бидејќи секое суштество беше се отклонило од својот пат на земјата.

6. Џинови
а. Факти за нивно постоење
(Бр. 13:33; Пов. Зак. 2:11; 20; 3:11; 13; Ис. Нав. 12:4; 13:12; 15:8; 17:15; 18:16; 1 Сам. 17; Давид и Голијат 

Бр. 13:33 И протурија ужасни гласови меѓу синовите израелски за земјата што ја беа разгледале и велеа: “Земјата што ја изодивме, за да ја разгледаме, е земја, која ги голта своите жители, и сите што ги видовме на неа, се многу поголеми.

Пов. Зак. 2:11, 20 И ги сметаат Рефаимци како и Анакијците; Моавците, пак, ги нарекуваа Емијци. Таа се сметаше за земја на Рефаимците: порано живееја во неа Рефаимци; Амонците, пак, ги нарекуваа Замзумијци.

Пов. Зак. 3:11, 13 Зашто башанскиот цар Ог беше единствен преживеан од Рефаимците. Ете, неговиот мртовечки сандак се уште може да се види во Рава, главен град на Амонците: железен одар долг девет лакти, а широк четири лакти, машки лакти. Остатокот, пак, од Галаад и целиот Башан, царството на Ог, му го предадовме на половината од Манасиевото племе: целата област Аргов, со цел Башан. Таа земја се нарече Рефаимска.

б. Величината на џиновите
1) Голијат (1 Сам. 17:4) 3,2 -3,5м. Неговиот оклоп (стх. 5‑7) тежел приближно 144 кг. 
2) Ог (пов. Зак. 3:11) според величината на неговото легло, тој бил приближно 548 цм – неговиот кревет бил 4 м х 1,8 м. 
3) Многу од нив имале по 6 прести на секоја рака и нога. (2 Сам. 21:20)

2 Сам. 21:20 Настана уште една војна во Гет; и таму имаше еден крупен човек, исто така од потомците на Харафа, со по шест прсти на рацете и на нозете, вкупно дваесет и четири.

в. Од каде доаѓаат џиновите: 

Обединување на “Божјите синови” (паднатите ангели) со “ќерките човечки” (Бит. 6:1,4) исто види 2 Птр. 2:4 и Јуда 6-7. Се верува дека ангелите имаат особина да се покажуваат во човечка форма. Библијата не вели дека ангелите се безполови, туку дека не се мажат и женат. Освен тоа, нема никаде во Писмата, дека било кој ангел е создаден со женски пол. Значи ангелите се со машки пол. Тоа било обединување на оние ангели кои се побуниле против Бог со жени од земјата од кои произлегна расата на џинови. Ова бил еден од обидите на Сатаната да ја обесчисти крвната линија преку која требало да дојде Месијата. 

Бит. 6:1, 4 А кога луѓето почнаа да се множат на земјата, и ќерки им се народија, тогаш синовите Божји видоа дека ќерките човечки се убави и ги земаа, кои ги сакаа, за жени. А во тоа време имаше џинови на земјата, особено кога синовите Божји почнаа да влегуваат при ќерките човечки и тие почнаа да им раѓаат; тоа се силните луѓе, прочуени од старото време.

2 Птр. 2:4 Зашто ако Бог не ги поштеди ангелите кои згрешија, туку ги фрли во мрачните бездни и ги предаде да бидат чувани за суд;

Јуда 1:6-7 Па и ангелите, кои не го зачуваа своето место, туку го оставија своето определено место, ги чува во вечни окови под мрак, за судот на великиот ден. Токму така како Содом и Гомора и нивните околни градови, кои на ист начин како и овие се оддадоа на блудство и тргнаа по туѓи тела, тие стојат како пример, поднесувајќи ја казната на вечниот оган.

г. Џиновите можеле да се репродуцираат (множат) Броеви 13:33, 2 Сам. 21:20 

Бр. 13:33 И протурија ужасни гласови меѓу синовите израелски за земјата што ја беа разгледале и велеа: “Земјата што ја изодивме, за да ја разгледаме, е земја, која ги голта своите жители, и сите што ги видовме на неа, се многу поголеми."

2 Сам. 21:20 Настана уште една војна во Гет; и таму имаше еден крупен човек, исто така од потомците на Харафа, со по шест прсти на рацете и на нозете, вкупно дваесет и четири.

Е. Целта на Сатаната во одос на џиновите
1. Да ја обесчести човечката раса и да ја прекине чистата крвна линија преку која требало да дојде ветениот Месија. 
2. Ноевата крвна линија единствена необесчестена. 
3. По потопот Сатаната повторно го направил истото, па затоа Бог му кажал на Израел да ги убие сите џинови и нивните деца. Давид ја завршува таа задача и после него веќе нема записи за џинови. Ангелите кои го направиле овој грев се верува дека се затворени во Тартарус. Види 2 Птр. 2:4 и Јуда 6. Овде зборот преведен како “пекол” е грчкиот збор “тартарус”. 

Ж. Ное и неговата арка
1. Причината за потопот
а. Паднатите ангели ги користеле ќерките човечки (Бит. 6:4) и џиновите биле резултат на тоа 
б. и Бит. 6:5‑7, “злобата меѓу луѓето” 

Бит. 6:5-7 И Господ виде дека лошотиите меѓу луѓето на земјата се умножуваа, и дека сите мисли и помисли во срцата нивни беа зли во секое време. И се покаја Господ што го беше создал човекот на земјата, па се натажи во срцето Свое. И рече Господ: “ќе ги истребам од земјата луѓето што сум ги создал - од човекот до добитокот, малите гадинки и небеските птици - бидејќи се каам што ги создадов.”

2. Зошто го избрал Ное – пример за Божјата благодат кон луѓето 
а. Читај Бит. 6:8‑10

Бит. 6:8-10 Но Ное најде милост во очите на Господ. Еве го животот на Ное: Ное беше човек праведен и непорочен во својот род; Ное живееше според Божјата волја. И му се родија на Ное три сина: Сим, Хам и Јафет.

б. Ное бил праведен човек, но не бил безгрешен 
в. “Непорочен во својот род”. Се однесува на тоа дека немало онечистување на неговата крвна линија – Сем да ја продолжи крвната линија – средниот син, а не првиот. 

3. Бог го објавува Својот суд
а. Читај Бит. 6:11‑13

Бит. 6:11-13 А земјата се израсипа пред лицето на Бога, и се исполни со неправда. И погледна Бог на земјата, и ете - таа беше расипана: бидејќи секое суштество беше се отклонило од својот пат на земјата. И му рече Бог на Ное: “Крајот на секое суштество дојде пред очите Мои, зашто земјата се исполни со нивните злодела; и, еве, Јас ќе ги истребам од земјата.

б. Човекот со тоа што е непослушен кон својата совест го предизвикува Божјиот гнев врз себе. 

4. Арката на благодатта. 
а. Читај Бит. 6:14‑16

Бит. 6:14-16 Изгради си за себе ковчег од дрвото гофер, и направи прегради во ковчегот; потоа намачкај го со смола однатре и однадвор. А изгради го вака: должината на ковчегот да биде триста лакти, ширината негова педесет лакти, а во висина да е триесет лакти. Направи отвор на ковчегот, и засводи го на еден лакот одозгора; стави му и врата на ковчегот отстрана и нека има три ката во него: долен, среден и горен.

б. Направен од непознато дрво Гофер кое најверојатно споро гниело. 
в. Користел смола за да ја запечати арката 
г. Величина 158,7 м. долга, 26,45 м. широка, 15,86 м. висока
д. Ова е приближно величина на прекуокеански брод 
ѓ. Капацитетот му бил нешто повеќе од 41 метрички тон (Титаник имал 46 метрички тони)
е. Арката била доволно голема 
1) Рибите биле во морето 
2) Околу 2000 пара мали животни 
3) Просечна величина околу 1700 пара на цицачи (величина на куче) 
4) 10.000 пара на птици кои лесно можеле да висат од плафонот или по кафези 
5) (1,8 м2 во денешно време се користи за еден бик. Ако Ное на секој пар во просек му дал по толку место, немало да има потреба воопшто да се користи вториот кат.
8) Арката имала добра вентилација (стх. 16), прозорци на секој кат. Некои веруваат дека имало само еден прозорец, но најверојатно имало повеќе. 

З. Осудата е објавена

1. Потопот е испратен за да уништи - Бит. 6:17‑22

Бит. 6:17-22 Јас ќе пуштам потоп, вода, на земјата, за да го истребам под небото секое суштество, во кое има животен дух; се, што е на земјата, ќе изгине. Но со тебе Јас ќе направам Свој завет, а во ковчегот ќе влезеш ти, и со тебе и синовите твои, и жената твоја, и жените на синовите твои. И внеси во него исто така од сите животни, од секое суштество да има по две, за да останат со тебе во живот; од машки и од женски пол да бидат. Од птиците според родот нивни, и од добитокот според родот негов, и од сите влекачи според нивниот род - од сите по две ќе влезат при тебе, за да останат живи. И земи со себе секаква храна, со каква што се хранат, и чувај ја кај себе; тоа ќе биде храната за тебе и за нив!” И направи Ное се како што му заповеда Бог; така направи.

2. Стих 18 ‑ Сојуз со Ное за да се сочува неговото семејство. Забележи: Колку долго Ное работел на арката? Најверојатно меѓу 40 до 70 години, според следното: 
а. 5:32 - Ное имал 500 години кога му се родиле синовите 
б. 7:6 - Ное бил 600 години кога настапил потопот на земјата 
в. 6:18 - Бог ја открива својата осуда пред Ное да почне да работи на арката 
г. 6:18 ‑ Ноевите синови се возрасни и оженети пред Ное да ја гради арката. Ако кажеме дека Ноевите синови биле 30-40 години за да дојдат на возраст да се женат, тогаш Ное најверојатно работел 40-70 години на изградба на арката. 

3. Бог ги зачувува видовите како кај луѓето така и кај животните (стх. 19‑22)

S. Подготовка за осудата

1. Ное треба да влезе во арката – судот настапува за 7 дена - Бит. 7:1‑9

Бит. 7:1-9 И му рече Господ на Ное: “Влезете во ковчегот ти и целото твое семејство, бидејќи ти си единствениот праведен пред Мене во овој род, и земи со себе од секое чисто животно по седум од машки и женски пол, а од нечистите животни - по две, машки пол и женски пол; исто така и од небеските птици по седум, од машки и од женски пол, за да им се зачува родот нивни по целата земја. 3ашто по седум дена ќе пуштам дожд на земјата, што ќе се излива четириесет дена и четириесет ноќи, и ќе го истребам од земјата секое суштество, што сум го создал.” И Ное направи сè што му заповеда Господ. А Ное имаше шестотини години кога се случи потопот на земјата. И влезе Ное во ковчегот, и синовите негови, и жената негова, и жените на синовите негови со него, заради водениот потоп. И од чистите и од нечистите животни, и од птиците и од сè што се влечеше по земјата, влегоа кај Ное во ковчегот по две, машко и женско, како што Бог му заповеда на Ное.

2. Врне 40 дена и ноќи. Ова можеби бил првиот дожд на земјата затоа што до тогаш имало свод над земјата. Земјата била наводнувана од роса или маглина од вода (Бит. 2:5-6), слична на ефектот во оранжерија. Со настапувањето на дождот тој ефект се прекинува. Ова исто така ни објаснува и зошто живееле така долго во овој период. Човековиот живот е скратен поради изложувањето на сончевите ултравиолетови зраци. Со отстранување на сводот, човекот е повеќе изложен на зраците и должината на неговиот животен век се намалила. 

И. Спроведување на судот

1. Бог е верен на Својот збор - Бит. 7:10‑24

Бит. 7:10-24 А по седмиот ден дојдоа водите од потопот на земјата. Во шестотата година од животот на Ное, во вториот месец од таа година, седумнаесеттиот ден од месецот, во тој ден бликнаа сите извори на големата бездна и се отворија окната небески; и се лиеше дожд на земјата четириесет дена и четириесет ноќи. Во истиот ден во ковчегот влегоа Ное, неговите синови Сим, Хам и Јафет, и жената Ноева, и трите жени на синовите негови со нив. Тие, и сите ѕверови според родот нивни, и добитокот според неговиот род, и сите гадинки, што се влечеа по земјата, според нивниот род, и сè што лета, според родот негов, сите птици и сè што има крилја, влегоа во ковчегот кај Ное по две од секое суштество, во кое имаше животен дух; и тие што влегоа, машки и женски пол влегоа од секое суштество, како што му беше заповедал Бог. Потоа Господ го затвори ковчегот однадвор. Натопувањето на земјата потраја четириесет дена; водата надојде и го подзеде ковчегот; и тој се крена од земјата; водата се засилуваше многу и се умножуваше на земјата, а ковчегот пловеше по површината на водата. И нарасна водата на земјата толку многу, што ги покри сите високи планини, какви што има под целото небо; петнаесет лакти се издигаше водата над планините, откако ги покри. Тогаш го изгуби животот секое суштество што се движеше по земјата: и птиците, и добитокот, и ѕверовите, и сите лазачи, што се влечат по земјата, и сите луѓе; се, што на копното имаше здив во ноздрите свои, изумре. И се истреби секое суштество, што живееше на земјата: од човекот до добитокот, и лазачите, и птиците небески - сè беше истребено од земјата; останаа само Ное, и оние, кои беа со него во ковчегот. А водата беше над земјата сто и педесет дена.

2. Времетраење на потопот: 150 дена вода ја покривала земјата и потоа почнала да се намалува (8:3) уште 150 дена, плус додатни денови додека земјата се исушила (8:13‑14). Приближно се заедно било 1 година. 

Ј. Нов почеток за човекот 

1. Ное му дава чест на Бог преку жртвување на олтар (Бит. 8:15-20)
2. Сојузот со Ное (Бит. 8:21‑22)

Бит. 8:15-22 Тогаш му рече Бог на Ное: “Излезете од ковчегот, ти, жената твоја, синовите твои, и жените на синовите твои; 17 изведи ги со себе и сите животни, што се со тебе, од секое суштество, од птиците, добитокот и сите влекачи што лазат по земјата; нека се растурат по земјата, и нека се плодат и множат на земјата!” И излегоа Ное, синовите негови, жената негова, и жените на синовите негови; сите животни и сите лазачи, сите птици - сè што се движи по земјата, според родот нивни, излегоа од ковчегот. И Му направи Ное жртвеник на Господ; и зеде од секој чист добиток и од сите чисти птици, и ги принесе на жртвеникот како жртви сепаленици. И Господ го почувствува пријатниот мирис, па рече во срцето Свое: “Нема повеќе да ја проколнувам земјата поради човекот, зашто помислите на срцето човечко се зли уште од младини и нема повеќе да ги уништувам живите суштества, како што направив. Отсега, па сè дури постои земјата, нема да престанат сеењето и жнеењето, студот и горештината, летото и зимата, деновите и ноќите.”

а. Бог е задоволен со Ное (стх. 21)
б. Затоа Бог ветува дека нема повторно да го ја уништи земјата на ваков начин 
в. Ветувањето од стих 22 нема да се прекине сé додека земјата постои (божилакот е даден како знак за овој сојуз 9:13) 

XI. ДИСПЕНЗАЦИЈА НА ЧОВЕЧКО ВЛАДЕЊЕ (Бит. 8:15 до 12:1)
ПОСТДЕЛУВИАНЕН ПЕРИОД, ОД ПОТОПОТ НА НОЕ ДО ПОВИКУВАЊЕТО НА АВРААМ	

A. Дефиниција на оваа диспензација

1. Бог воспоставил човечко владеење преку закон после потопот и после долг период на слобода. 
2. Човекот станува одговорен за своето владеење (Бит. 9:1‑7)

Бит. 9:1-7 Тогаш Бог го благослови Ное и синовите негови, и им рече: “Плодете се и множете се, и полнете ја земјата! А сите земни животни и сите небески птици, и сè што лази по земјата, и сите морски риби да се плашат од вас: во ваши раце се предадени. Сè што се движи и живее, ќе ви биде храна; сè ви давам, како што ви ги бев дал зелените билки. Само не смеете да ги јадете живите суштества додека во нив има душа, односно крв! А за вашата крв, во која е вашиот живот, ќе барам сметка; од секој ѕвер ќе ја барам; ќе ја барам, исто така, душата човечка од раката на човек, од раката на братот негов; кој ќе пролее човечка крв, и неговата крв ќе се пролее од човечка рака; зашто човекот е создаден според образот Божји. Вие, пак, плодете се и множете се; ширете се на земјата и наполнете ја!”

3. Законот сé уште е во сила денес (Римјаните 13:1-6; 1 Птр. 2:13-17, 2 Птр. 2:10)
а. Христијаните се должни да ја подржуваат власта кога таа власт не бара ништо што е спротивно на Божјите закони. 
б. Власта има право да се справува со масите, да потисне побуна и да започне војна. 

4. Смртна казна – Бог ја наложил, ќе ја има во милениумот (Исаија 11:1-4). Откако бил даден законот “не убивај” , сé уште требало за одредени прекршоци да се плати со живот. (Изл. 21:12-14).

Ис. 11:1-4 И ќе потера фиданка од Јесеевата пењушка, и стебло ќе израсне од нејзиниот корен; ќе почива врз Него Дух Господов, дух на мудрост и разум, дух на совет и крепост, дух на знаење и богобојазливост; ќе се исполни со страв Господов, ќе суди, не според тоа како што очите Негови гледаат; и ќе ги решава делата, не според тоа како што ушите Негови слушаат. Тој ќе им суди на сиромасите по правда, и делата на страдалниците во земјата ќе ги решава според вистината; со зборот од устата Своја ќе ја порази земјата, со здивот на устата Своја ќе го убие нечесниот.

Б. Смртна казна во Библијата

2. Цитати за смртна казна
а. Бит. 9:4‑7 (Ное) стх. 6, “Кој ќе пролее човечка крв, и неговата крв ќе се пролее од човечка рака; зашто човекот е создаден според образот Божји”. Овие ветувања и правила му биле дадени на Ное, во тоа време водачот на човечката раса, во времето на воспоставување на новото општество и власт во светот после потопот. Изгледа дека декрет за смртна казна за убиство бил одреден уште од времето на Ное. Треба да се забележи дека овој декрет каков што ни е даден во последниот дел на стих 6 е издржан како што е Бог и Божјата слика според која човекот е создаден. 
б. Рим. 13:1-7

Рим. 13:1-7 Секоја душа нека им се покорува на претпоставените власти, зашто нема власт, а да не е од Бога, а оние кои се поставени, од Бог се поставени. Затоа, оној кој ú се противставува на власта, ú се противставува на Божјата уредба; а оние што се противставуваат, ќе ја примат својата осуда. Зашто владетелите не се страв и трепет за добри дела, туку за зли. Ако сакаш да не страхуваш од власта, прави добро, па ќе бидеш пофален од неа. Таа е во служба на Бог за твое добро. Но, ако правиш зло, страхувај, зашто таа не носи напразно меч, бидејќи е во служба на Бог и гневно се одмаздува на оној што прави зло. Затоа треба да ú бидеш покорен, не само поради гневот, туку и поради совеста. Затоа плаќате и даноци, зашто управителите се Божји службеници кои се занимаваат со тоа. Дајте му го секому она што сте должни: кому данок - данокот; кому царина- царината; кому страв- стравот; кому чест- честа!
1) Стих 1 Секоја душа да им се потчинува на претпоставените власти 
2) Стих 1 Секоја власт е од Бог дадена 
3) Стих 2 Да се одбие власта е исто што и да се одбие Бог и да се прими осуда 
4) Стих 3 Одговорноста на нашите владетели е да бидат страв за оние кои прават зло 
5) Стих 4 Повисоките сили се служители на Божјиот закон 
6) Стих 4 Злобниците треба да се плашат 
7) Стих 4 Повисоките власти имаат одговорност да спроведат гнев над оние што прават зло дури и до казна со смрт 
8) Стих 5 Ние за да ја избегнеме казната треба да ги почитуваме законите и да имаме чиста совест пред Бог 

в. 1 Птр. 2:13-17 исто така зборува за нашата одговорност да им даваме чест на авторитетите кои се над нас. 

1 Птр. 2:13-17 Заради Господ, покорувајте ú се на секоја човечка власт: било на царот, како владетел, било на управителите, како негови пратеници пратени од Него да ги казнуваат злосторниците, а да ги пофалуваат оние кои прават добро! Зашто ова е Божја волја: правејќи добро, да го замолкнете незнаењето на неразумните луѓе. Дејствувајте како слободни и не употребувајте ја слободата како оправдување на злото, туку користете ја како Божји слуги! Почитувајте ги сите, негувајте братољубие, бојте се од Бог, почитувајте го царот!

3. Гревови кои треба да се казнат со смртна казна
а. Убиство, прељуба, инцест, бестијалност, содомија и хомосексуалност, неморал, силување на верена девица, врачарство, принесување на човечки жртви, непослушност кон родителите, богохулство, осквернување на саботата, пропагирање на лажна доктрина, жртвување на лажни богови, непочитување на судската пресуда, предавство. 
б. Неколку коментари за хомосексуалноста:
1) Пов. Зак. 23:17-18 Содомците биле хомосексуалци или жигола (машки проститутки). Користењето на зборот “куче” се однесува на ваква личност. Идејата е дека Бог нема да дозволи пари кои се земени за ваква услуга да бидат донесени во Божјиот дом или да бидат искористени за свети цели. Од овде го гледаме ставот кој Бог го има кон овој особен грев. 
Пов. Зак. 23:17-18 Блудница од израелските ќерки да нема, и блудник да нема од синовите на Израел. Во домот на Господ, твојот Бог, не принесувај блудничка награда, за никаков завет, тоа е одвратност пред Господ, твојот Бог.

2) Лев. Зак. 18:22, 29-30 заповед против хомосексуалноста 

Лев. Зак. 18:22, 29-30 Не легнувај со маж, како со жена: тоа е одвратност. Зашто сите, што ги вршат овие гнасотии, ќе бидат истребени од народот свој. И така, пазете ги сите Мои повелби за да не постапувате според ниеден од нивните гнасни обичаи, како што правеа оние што беа пред вас, и да не се оскверните со нив. Јас сум Господ, Бог ваш.”

3) Лев. Зак. 20:13 смртна казна за хомосексуалноста 

Лев. Зак. 20:13 Ако некој легне со маж како со жена, и обајцата извршиле гнасно дело: да бидат убиени, виновни се.

4) 1 Кор. 6:9-10 оние кои себе се задоволуваат со мажи (хомосексуалци) нема да го наследат Божјото царство 

1 Кор. 6:9-10 Или не знаете дека неправедните нема да го наследат Божјото царство? Не мамете се! Ни блудниците, ни идолопоклониците, ни прељубниците, ни полово изопачените, ни хомосексуалците, 10 ни крадците, ни алчните, ни пијаниците, ни клеветниците, ни измамниците, нема да го наследат Божјото царство.

5) 1 Тим 1:10 тие се осудени затоа што се задоволуваат со мажи 

1 Тим. 1:10 За блудниците и за полово изопачените, за отимачите на луѓе, за лажливците, за кривоклетниците и за сè друго што му е противно на здравото учење.

6) Рим. 1:24-32 Бог таквиот човек ќе го предаде на страстите на телото 

Рим. 1:24-32 Затоа Бог, со похотта на нивните срца, ги предаде на нечистотија, за самите да си ги обесчестуваат своите тела, бидејќи Божјата вистина ја заменија со лага, и му се поклонуваа и служеа на создаденото наместо на Создателот, Кој е благословен во вечни векови, Амин! Затоа Бог ги предаде на ниски страсти: нивните жени го заменија природниот однос со неприроден. Мажите, исто така, го напуштија природниот однос со жена и се распалија со желба еден спрема друг, правејќи срамни дела мажи со мажи и добивајќи ја заслужената казна во себе за својата изопаченост. И бидејќи сметаа дека не им годи да Го сознаваат Бога, Бог ги предаде на нивниот изопачен ум, за да го прават она што не прилега, исполнети со секаков вид неправедност, пакост, алчност, злобност; полни со завист, убиства, расправии, лукавства, подмолност; озборувачи, клеветници, богомрасци, дрски, надмени, фаленичари, измислувачи на зла, непокорни на родителите, без разбирање, вероломци, без љубов и немилосрдни. Иако ги знаат Божјите одредби: дека оние кои прават така заслужуваат смрт, сепак, не само што прават така, туку сесрдно ги одобруваат и другите, кои го прават истото.

4. Видови на смртна казна
а. Горење (Лев. Зак. 21:9)
б. Каменување (Броеви 15:32-36) 
в. Бесење (Пов. Зак. 21:22-23 & Ис. Навин 8:28-29)
г. Од меч (Излез 32:26-28 и 1 Царства 2:31-32)
д. Давењето не може да се најде во Библијата, ама било дел од рабинските записи
ѓ. Распнувањето кое било Римски, а не еврејски начин на спроведување на смртната казна

5. Извршители на смртната казна
а. Бог
б. Сведоците на злосторството (барем двајца)
в. Заедницата
г. Најблискиот по род, крвна освета


Забелешка 1: За некои криминални дејствија можело да се плати сума која е задоволителна, но тоа никогаш не било случај за убиство. (Броеви 35:31.
Забелешка 2: Постои разлика меѓу убиство и ненамерно убиство. (Броеви 35:9-34 градови прибежишта.)

В. Времетраење (Бит. 11:10‑32)
1. 427 години. Од потопот сé до повикувањето на Аврам 

Г. Добри почетоци
1. Тие имаа предупредување преку потопот (Бит. 8:20; 9:17) 
2. Вистинско знаење за обожавањето (Ное жртвува)
3. Знаење за Божјата волја во однос на човечкото владеење и закон
4. Ветување за вечно зачувување на човекот и животните (Сојуз)

Д. Тестот за човекот за човечкото владеење (Бит. 9:1‑7) Тестот бил:
1 Да го почитува законот 
2. Да владее за добробит на сите 
3. Да ја извршува Божјата волја 

Ѓ. Божјата цел
1. На човекот да му даде уште една можност да ја изврши Божјата волја 
2. Да му овозможи на човекот да ги раководи своите дејствија во однос на добро и зло 
3. Да произведе чиста крвна линија преку која ќе дојде Спасителот 

Е. Средства за постигање на целта
1. Предложен Закон. (Бит. 9:1‑6; 11:1‑9)
2. Вистинско обожувања за човекот да може да се помири со Бог и да биде вечно откупен 

Ж. Сојузот со Ное (Бит. 9:8‑17)

Бит. 9:8-17 И му рече Господ на Ное и синовите негови со него, велејќи: “А Јас, еве, го поставувам заветот Мој со вас и со вашето потомство по вас, и со секоја жива душа, која е со вас, со птиците, и со добитокот, и со сите земни ѕверови, што се со вас, со сè она што излегло од ковчегот, со сите земни животни; го поставувам заветот Мој со вас дека отсега нема веќе ниедна плот да загине од потоп и дека повеќе не ќе има потоп да ја запустува земјата!” И рече Бог: “Еве го знакот на заветот, што го поставувам меѓу Мене и вас и меѓу секоја жива душа, која е со вас, за сите идни поколенија: божилак Свој поставувам во облакот, за да биде знак на заветот меѓу Мене и земјата. Па кога облак ќе навеам на земјата, ќе се појави божилакот во облакот, и ќе си спомнам за заветот Мој, кој е меѓу Мене и вас и меѓу секоја душа, што живее во плот; и нема веќе да има потоп за да ја уништи секоја плот. Божилакот ќе биде во облакот, и Јас ќе го видам и ќе си спомнам за вечниот завет меѓу Бога и меѓу секоја жива душа во секоја плот, што е на земјата.” И му рече Бог на Ное: “Тоа е знакот на заветот, што го поставив меѓу Мене и меѓу секоја плот, што е на земјата!”
1. Страни во сојузот (стх. 8‑10)
2. Услови на сојузот (стх. 11)
3. Времетраење на сојузот (стх. 12)
4. Знак за сојузот (стх. 13‑17)

З. Неуспехот на човекот (Бит. 9:20‑24)
1. Неуспехот на Ное
а. Се опил 
б. Бесрамно се разголил 

Бит. 9:20-24 А Ное почна да ја обработува земјата, и насади лозје. И се напи од виното, па се опи, и легна гол среде шаторот свој. А Хам, таткото на Ханан, ја виде голотијата на таткото свој, и излезе, та им го кажа тоа на обајцата браќа свои. Но Сим и Јафет зедоа облека, и, наметнуваќи ја на рамената свои, појдоа назадешкум и ја покрија со неа голотијата на таткото свој; лицата им беа свртени наназад, и тие не ја видоа голотијата на својот татко. А кога се истрезни Ное од виното, дозна што му беше направил помладиот негов син.

2. Неуспехот на Хам (9:22‑27)

Бит. 9:25-27 па рече, “Проклет да е Ханан; тој ќе биде слуга на слугите од браќата свои!” И уште рече: “Благословен да е Господ Бог Симов; а Ханан ќе му биде слуга! Нека го рашири Бог Јафет, и тој нека живее во шаторите на Сим; а Ханан ќе му биде слуга!”

Хам погрешил со тоа што ја открил голотијата на својот татко. Недостаток на чест кон родителот. Тој го прекршил законот за авторитет на родителите. Хам бил проколнат (стх. 25) да им биде слуга на братовите слуги. 

И. Поколенија (глава 10)
1. Јафет – заминал на север (стх. 10:1‑5) Од него доаѓаат Русите (Магог), и Европјаните 
2. Хам – заминал на југ (стх. 10:6‑20)
3. Сем – заминал на средниот исток (стх. 10:21‑32) Семето од кое дошол Христос 

Ј. Осуда
1. Некои проучувачи сметаат дека земјата била поделена на острови и континенти за време на Фалег (Бит. 10:25). Најверојатно ова се случило откако биле помешани нивните јазици (Бит. 11:5-9). Фалег умрел 340 години после потопот. 

Бит. 10:25 На Евер му се родија двајца синови: на едниот му беше име Фалек, зашто во неговото време се раздели земјата, а името на брат му беше Јоктан.

2. Помешување на јазиците (Бит. 11:5‑9) Луѓето се раштркале насекаде. 

Бит. 11:5-9 Тогаш Господ се спушти да го види градот и кулата, што ги ѕидаа синовите човечки. И рече Господ: “Ете, еден народ се и сите имаат еден јазик; ова е само почеток на нивните настојувања. Наскоро ќе прават сè што ќе наумат! Ајде да слеземе и да им го збркаме нивниот јазик за да не се разбираат еден со друг што зборуваат!” И така Господ ги растури оттаму по целата земја, и престанаа да го ѕидаат градот. Затоа тој се нарече Вавилон, зашто таму го збрка Господ јазикот на целата земја и оттаму ги растури Господ по целата земја.

3. Општото човеково напуштање 
а. Бог го повикува Аврам за да го благослови и да го направи татко на народите. 
б. Авраамовото семе ќе бидат народ благословен од Бог за да бидат примери за светот како Божји мисионери 

К. Провидение за откупување (Бит. 8:20)

Бит. 8:20 И Му направи Ное жртвеник на Господ; и зеде од секој чист добиток и од сите чисти птици, и ги принесе на жртвеникот како жртви сепаленици.

Жртвувањето на животни било знак за верата во ветувањето на Откупителот кој доаѓа. 

XII. ДИСПЕНЗАЦИЈА НА ВЕТУВАЊЕ (Бит. 12:1; Излез 12:37)

A. Објаснување
1. Од повикот на Авраам до егзодусот од ЕгиПтр. (430 години)
2. После Вавел потомците на Ное станале идолопоклонци. 
3. Аврамотово семејство да го носи семето 
4. Бог со Аврам склучува многу сојузи 
5. За прв пат се зборува за доаѓањето на Христос преку одредена крвна линија, која ни е откриена. 

Б. Добри почетоци
1. Бог му се откри Себе си на Аврам и склучи вечен сојуз со него за да го балгослови него и неговото потомство засекогаш и да им ја даде Хананската земја засекогаш. (Бит. 12:1‑3; 13:14‑18; 15:17‑21; 17:4‑19)
2. Вистинско знаење за славењето (Бит. 12:7‑9)
3. Тој бил спасен (Рим. 4:3‑5, 21‑25) Тој имал (Евр. 11: 8‑19) вера во воскресение од мртвите “тој го очекувал Божјиот град”. 
4. Тој одел со Бог и Бог му дал напредок во сé поради неговата верност. 

В. Владеење
Освен законите кои му биле дадени на Ное, уште неколку закони и практикувања (очекувано однесување) биле додадени. Некои дадени од Бог, а некои од луѓе. 

Г. Аврам влегува во Ханан (12:4‑10)
1. Џиновите биле таму – Бог го охрабрува Аврам (12:6‑9)
2. Гладот го заплашува и заминува во Египет по храна (12:10). Египет го претставува светот. Така овде наместо да се надева на Бог за да го избави и да се погрижи за него таму каде што е, тој во своите потреби барал помош од светот. Ова го донело до голема неволја. 

Д. Лагите за Сараја (Сара) 
1. И вели на Сараја да каже дека му е сестра (12:11‑13) Таа му е полусестра (Бит. 20:12) Тој го направил ова затоа што се сомневал во Божјото ветување дека ќе има син со Сараја. Инаку не би се плашел фараонот да не го убие, затоа што ветувањето не било сé уште исполнето. 

Бит. 12:11-13 И кога се доближуваше до Египет, ú рече на жената своја Сараја: “Еве, јас знам дека си убава жена; затоа, кога ќе те видат Египќаните, ќе речат - оваа му е жена - па ќе ме убијат, а тебе ќе те остават жива. Туку, кажи дека си ми сестра, за да ми биде добро покрај тебе и да ме остават жив поради тебе.”

Бит. 20:12 А всушност и ми е сестра: по татко, но не и по мајка: и се омажи за мене.

2. Сараја е однесена кај фараонот и фараонот му испраќа подароци на Аврам (12:15‑16)
3. Бог интервенира (12:17) на фараонот му испраќа маки 
4. Фараонот бара Аврам и Сараја да си заминат (12:18‑20)

Ѓ. Заминувањето на Лот
1. И двајцата биле многу богати (13:2; 13:5)
2. Авраам предложил да се поделат (13:8‑9)
3. Лот заминува за Содом, а Аврам за Ханан (13:12) Содом бил зло место (13:13)

Е. Други важни настани во животот на Аврам
1. Победува неколку цареви кога тие го фаќаат Лот (Бит. 14:1‑24)
2. Бог му ветува син на Аврам (15:4‑6)
3. Бог му дава на Аврам визија за неговото потомство и времето на робство во Египет (15:12‑16)
4. Сојуз склучен меѓу Бог и Аврам (15:17‑21)
д. Во очај тој добива син со Агара, слугинката на жена му – синот Исмаил (татко на Арапите) (16:1‑16)
5. Бог им ги менува имињата во Авраам и Сара (17:1‑16)
6. Бог воспоставува обрезување како знак за оние кои се од сојузот (17:9‑14)
Ангели ги посетуваат за да и кажат на Сара дека ќе роди дете на 90 -91 годишна возраст. (18:9‑15)
7. Ангели ги проверуваат Содом и Гомора заради неправдата (18:16‑21) и Аврам се ценка за животите на праведниците во Содом (18:22‑33)
а. Ангелите нападнати од содомците додека се во домот на Лот (19:1‑11)
б. Ангелите го спасуваат Лот (19:12‑29)
8. Авраам повторно лаже дека Сара не му е жена (20:1‑18)
9. Роден е ветениот син – Исак – Авраам е 100 години стар. (21:1‑7)

Ж. Највисокиот тест за Аврам
1. Бог му наредува на Авраам да го принесе Исак како жртва сепаленица на планината Мориах, кое било истото место каде Христос бил принесен. (22:1‑2)
2. Тој верно го послушува (22:3‑10)
3. Неговата вера е наградена со ослободување на Исак (22:11‑19)

З. Последното дело на Аврам
1. Наоѓа жена за Исак меѓу својот народ затоа што Халдејците не се мешале со џиновите (24:1‑67)
2. Испраќа слуга (слика на Светиот Дух кој беше испратен од Таткото да ја собере Христовата невеста) за да му најде невеста на Исак (24:5‑8)
3. Ребека му била втора братучеда на Исак. (24:51) Таа била избрана за негова жена. 

S. Аврамовото второ семејство и смртта
1. Сара умира (глава 23)
2. 25:1 – Авраам се преженува (Кетура)

Бит. 25:1 А Авраам зеде втора жена, по име Кетура.

3. Неговиот тестамент остава сé на Исак (25:5‑6) 
4. Смртта на Авраам на 175 години (25:7‑1)

Бит. 25:7-11 А деновите на Авраамовиот живот, што го поживеа, беа сто седумдесет и пет години. И откако издивна, умре Авраам во среќна старост, престар и сит од животот, и се прибра кај народот свој. А го погребаа неговите синови, Исак и Исмаил, во пештерата Махпела, во нивата на Ефрон, синот на Хитиецот Цохар, што се наоѓаше спроти Мамре; на нивата, што ја беше купил Авраам од синовите Хетеови, таму беше погребан Авраам со жена му Сара. А по смртта Авраамова го благослови Бог Исак, синот негов. Исак живееше, пак, во Беер Лахај Рои.

И. Тестот, целта и начинот
Тестот за човекот бил да верува во ветувањата Божји и да биде послушен на вистината откриена преку Аврамовиот сојуз. 

Бог видел дека не може да се справи со целото човештво поради тврдоста на нивните срца и постојаната побуна. Па така Тој одбрал одреден човек и од него направил народ кој ќе биде Негов претставник, кој народ ќе биде одвоен од останатите луѓе на земјата. Тој ќе ги користи да бидат Негови мисионери за да му ја покаже својата љубов и благослов и сила на оној дел од остатокот на светот кој ќе го следи и ќе му биде послушен. Тој сакал народите да видат колку е силен и напреден овој избран народ, затоа што тие одат со и Му се послушни на Бог.

Луѓето во овој период немале оправдување. Бог се покажал себе си преку Авраам, Мелхиседек, Исак и Јаков. Тој лично се пресметувал со градовите на отпадниците, египтјаните и други. Водачите на овие народи – Моавците, Амонците, Едомците, Мидијаните и сите други кои излегуваат од нив, сите израснале во домот на Авраам и Лот. 930 години Аврамовото семејство патувало низ други земји. Така другите не биле во незнаење за живиот Бог. На луѓето им било наложено да живеат до количеството на просветлување кое го примиле и според него биле судени. 

Тој исто така предложил да бидат одвоени за да ја одржат чистата крвна линија преку која требало да дојде Месијата. (Ослободени од обесчестувањето на џиновите). Бог планирал да подигне јак народ за да ги покори џиновите кои ја населувале земјата – вклучувајќи го и Ханан, ветената земја. 

Ј. Неуспехот на човекот
1. Неуспехот на Аврам
а. Првиот неуспех / непослушност на Авраам било што не ги оставил своите семејни врски настрана како што Бог му заповедал. (Бит. 12:1‑3) Одвојување од роднините. 
б. Тој се сомневал дека Бог има сила да го сочува од глад и отишол од Ханан во ЕгиПтр. 
в. Во Египет немал доволно вера во Божјото ветување за неговото вечно потомство, и излажал за Сара дека не му е жена, плашејќи се за својот живот. Ова бил Сатански трик за да ја обесчести Сара во харемот на фараонот, но Бог интервенирал. 
г. Во Бит. 15, Бог повторно им ветува син. Авраам и Сара биле непослушни и се обиделе да Му помогнат на Бог со тоа што Агара, слугинката на Сара, роди син. Ова дејствие продолжува да предизвикува многу мака во светот меѓу Евреите (потомците на Авраам и Сара) и Арапите (потомците на Авраам и Агара). Вистинскиот наследник на Авраам преку Божјото ветување е Исак. Исмаел детето на Аврам и Агара е дете според телото. Со обидот на Авраам и Сара да ја завршат работата на свој начин тие покажале дека немаат вера дека Бог може да го исполни ветеното. Ова е јасно недостаток на вера од нивна страна. Секогаш кога се обидуваме за Бог да го направиме тоа што Тој ни го ветил нам, ние одиме по многу тенка и опасна линија. Подобро е да сме му послушни на Бог отколку да Му принесуваме жртви за грев. 
д. Во Бит. 17, Бог повторно му ветува на Аврам дека за една година ќе има син. Сара тогаш била 89 години. Авраам заминал за Филистеја и повторно паднал во невера и ја дал Сара во харемот на царот. Повторно обидот на Сатаната бил неуспешен затоа што Бог интервенирал и го проколнал целиот филистејски народ и сите нивни жени ги направил неплодни. На овој начин немало никакво сомневање дека детето кое Сара го родила било од Авраам, а не од Авимелек, царот на Филистеја. 

К. Неуспехот на Исак (Бит. 21 до 35:29)
1. Изгледа дека е помалку духовен од Авраам – имал повеќе проблеми. (Глад, оди за Филистеја) 
2. Неуспеал / не бил послушен на ист начин како и Авраам и лажел во однос на Ребека (26:6-7). Бог ветил дека потомството на Исак ќе биде како ѕвездите, како песекот небројни, и ако Му верувал на Бог немало никогаш да се плаши дека човек ќе го убие. Ова бил уште еден обид на Сатаната да ја обесчести крвната лоза преку која требало да дојде Исус Христос. 
3. Бог прорекол дека Јаков ќе биде поголем од двете момчиња и преку него ќе дојде Месијата. Но и покрај тоа Исак се обидел да го благослови Есав и Есава го љубел повеќе. 

Л. Неуспехот на човештвото воопшто
Народите се побуниле против Бог – Аморитите, Содомците, Гоморците, Египтјаните и др. 

Љ. Судот над Израел (Излез 1:7 до 6:30)
Бог дозволил Израел да биде поробен од Египтјаните и како обид да го донесе народот до покајание. После 430 години (Изл. 12:40-41). Бог го слушна нивниот плач и Мојсеј беше искористен за да ги избави (Изл. 2:1‑4; 31; Дела 7:17‑36)

М. Судот над Египет (Излез 7:1 до 12:51)
Изл. 7:1-3 и Рим. 9:14-18 укажуваат на тоа дека Бог го отврднал срцето на фараонот. Гледано површно ова е многу нефер од страна на Бог да го искористи фараонот на овој начин. Изгледа како фараонот да немал избор. Сепак знаеме дека кај Бог нема никаква неправда, па тогаш како е ова можно? Одговорот може да се види преку аналогијата на глината и восокот. Кога секој од нив е под влијание на сонцето тие реагираат различно. Едното се топи, а другото се стврднува додека се изложени на истото сонце. Одговорноста лежи кај супстанцата, а не кај сонцето затоа што сонцето не е поинакво за едната отколку за другата. Па така било и со фараонот. Бог бил истиот, но кога фараонот бил под влијание на Божјото присуство, неговото срце, поради тоа што го имало во него, се стврднало како глина. 

1. Бог над Египет испраќа 10 маки (пошасти) затоа што не ги пуштаат Евреите:
а. Крв (Изл. 7:14‑25) – Првата пошаст беше насочена против Нил, објектот на обожување кај Египтјаните. 

б. Жаби (Изл. 8:1‑15) – Ова пошаст беше против боговите на ЕгиПтр. Жабите биле обожувани и почитувани како симболи на плодност. 

в. Мушички (Изл. 8:16‑19) – Ова пошест од мушички била за да ја покаже ограничената моќ на магесниците. Кај првите две пошасти силата биле изедначена, но овде морале да ја препознаат Божјата сила.

г. Бубачки (Изл. 8:20‑32) – Чистотата била дел од нивното обожување; ова е пошаст против Белзебуб, богот на мувите / бубачките и предизвикало омраза кон него. 

д. Помор (Изл. 9:1-7) – Пошаст против обожување на животни. Целиот добиток на Египет умрел, а ни една крава во Гошен. 

ѓ. Струпки / Чиреви (Изл. 9:8‑12) – Пепелта која овде била искористена можно е да била од печката каде што се принесувале човечки жртви пред богот Тајфон, кој би требало да ги штити луѓето од пошасти. 

е. Град и оган (Изл. 9:13‑35) – Насочено против боговите на Египет, Изис и Озирис, кои би требало да ги контролираат елементите и да ги бркаат бурите настрана од ЕгиПтр. 

ж. Скакулци (Изл. 10:1‑20) – Против богот Серарс, кој требало да ја штити земјата од скакулци. Мојсеевата заповед ги избрка скакулците! 

з. Темнина која била опиплива (Изл. 10:21‑27) – Ја демонстрира вечната моќ на Живиот Бог.

ѕ. Смрт на првородениот (Изл. 11:1; 12:51) – Смрт на првородените кај добитокот и кај луѓето. Ништо не можело да биде покатастрофално за Египет и да ја покаже немоќта на нивните богови. Сите осуди биле насочени кон божествата на ЕгиПтр. (Бр. 33:3‑4)

Бр. 33:3-4 Од Рамзес тие тргнаа во првиот месец, на петнаесеттиот ден од првиот месец, - утрината по Пасха излегоа синовите израелски - слободно, пред очите на сите Египќани; а во тоа време Египќаните ги погребуваа сите првородени, кои ги порази Господ меѓу нив, извршувајќи, на тој начин суд над нивните богови.

2. Бог ја уништува египетската војска затоа што доаѓа по Израел откако биле ослободени (Изл. 15:13‑16)

Н. Божјоте проведение за спасение
1. Крв (Изл. 12) – Бог им рекол на Израелците да земат крв од јагне и да намачкаат на вратата од двете страни – со вера и како знак за Откупителот кој треба да дојде. Бог поминал над куќите со крв. “Без пролевање на крв нема опростување на гревовите.” Евреите 9:22
а. Тие требало да испечат бесквасен леб (квасец кој прави тестото да порасне). Симболиката е дека квасецот е вид на грев. 
б. Бог помина преку куќите кои беа заштитени од крвта на жртвата. Денес Евреите ја слават Пасхата во Април. 

2. Сила – не само крв, туку им беше потребна и Божја сила за да ги извади од Египет и да ги помири со себе си. 
а. Требаше сила за да се отпуштат луѓето да си одат 
б. Сила за да се отвори Црвеното Море 
в. Сила да се зачува Израел за време на егзодусот од Египет 


XIII. МЕЛХИСЕДЕК (името значи Цар или Господар на праведност)

A. За првпат во Писмата се среќава во Бит. 14:18‑20

Бит. 14:18-20 И Мелхиседек, царот шалемски, изнесе леб и вино; а тој беше свештеник на Севишниот Бог, па го благослови, велејќи: “Благословен да е Аврам од Севишниот Бог, Создателот на небото и земјата! Благословен да е и Севишниот Бог, Кој ги предаде непријателите твои во рацете твои!” И му даде Аврам десетти дел од се.

1. Мелхиседек служел како свештеник 
2. Тој е наречен Цар на Шалем (старото име за Ерусалем) 
3. Тој го благословил Авраам 
4. Тој го слави Бог 
5. Тој примил десетоци (прв запис за десеток). Овде гледаме дека десетокот бил спроведуван пред да биде даден законот за десеток. Види Евреите 7:9-10 каде Леви плаќа десеток уште пред законот затоа што бил во Авраам уште кога Авраам му платил десеток на Мелхиседек. Според тоа нашата обврска да даваме десеток е одвоена од законот

Б. По втор пат го среќаваме во Псалм 110:4

Пс. 110:4 Се заколна Господ и нема да се покае: ‘Ти си вечен свештеник по чинот Мелхиседеков’.

1. Спомнат овде поради неговиот свештенички ред.
2. Христос ни се ветува дека ќе биде од редот Мелхиседеков 

В. По трет пат го среќаваме во Евреите 5, 6,7 глава
1. Евреите 5:6 исто и 6:20

Евр. 5:6 Kако што Тој и на друго место вели: "Ти Си Свештеник во вечни векови, по редот Мелхиседеков.”

Евр. 6:20 Каде што Исус влезе за нас како претходник, откако стана вечен Врховен свештеник според редот Мелхиседеков.

а. Христос според редот Мелхиседеков. 
б. Христовото свештенство е вечно 

2. Евреите 7

Евр. 7:1-7 Мелхиседек, салимскиот цар, свештеник на Севишниот Бог, кој му излезе во пресрет на Авраам кога се враќаше по колежот над царевите, и го благослови, кому Авраам му оддели десеток од сè, чие име преведено првин значи “Цар на праведноста", потоа и “Цар на Салим” односно “Цар на мирот", без татко, без мајка, без родословје, кој нема ниту почеток на деновите, ниту крај на животот, сличен на Божјиот Син, вечно останува свештеник. Гледате ли колку е голем оној кому патријархот Авраам му даде десеток од најдобриот плен! Навистина и оние од Левиевите синови, кои ја примаат свештеничката служба, имаат заповед според Законот да земаат десеток од народот, односно од своите браќа, иако и тие се Авраамови потомци. Но оној, чие родословје не произлегува од нив, зеде десеток од Авраам и го благослови оној кој ги имаше ветувањата. А без сомнение помалиот е благословен од поголемиот.

а. Наречен е Цар на праведноста стх. 1
б. Нарече е Цар на Шалем, на Мир стх. 2
в. Нема родословие, семејство стх. 3
г. Нема забележано време на раѓање или смрт стх. 3
д. Бил како Синот Божји стх. 3
ѓ. Има постојана свештеничка служба стх. 3
е. Бил голем човек стх. 4
ж. Не бил потомок на Авраам стх. 6
з. Бил поголем од Авраам стх. 7

XIV. ДИСПЕНЗАЦИЈА НА ЗАКОН (Излез 12:1 до Мт. 4:1)

А. Дефиниција на оваа диспензација
Оваа диспензација е така наречена поради законот кој му е даден на Мојсеј, кој што станува правило за верата и праксата за време на овој период. 

Б. Времетраење на оваа диспензација
1. Повеќе од 1760 год
2. Од Мојсеј до Христос
3. Од излезот од Египет до проповедањето на Јован Крстителот
а. Од ексодусот од Египет до влегувањето во Ханан – приближно од 41 година 
б. Од Ханан до владеењето на Саул – приближно од 500 години 
в. Од Саул до Вавилонското робство – приближно 573 години 
г. Од Вавилонското робство до враќањето на заробените во татковината – приближно 164 години. 
д. Од враќањето на заробените до Христос – приближно 483 години.

В. Добрите почетоци
1. Израелците ја виделе Божјата сила во Египет.
2. Ја виделе Божјата сила во пустината 
3. Бог им го дал законот со аудио глас. (Пов. Зак. 5:22‑24)
4. Тој бил видлив како столб од оган и облак (Неговото присуство) (Изл. 14:19‑31)
5. Обезбедувал храна, облека (Пов. Зак.. 29:5; Изл. 16:35; Изл. 16:12; 17:6)
6. Ја одзел секоја болест – немало недостаток во нивните племиња (Изл. 15:26; 23:25; Пс. 105:37)
7. Победа над нивните непријатели (Изл. 24:9‑11; Пов. Зак. 4:6‑8; 5:1‑6; Ис. Навин 5:13‑15)
8. Ги водел до Ветената Земја (Изл. 23:20‑33)
9. Целосен кодекс на закони кои ги раководеле сите фази на животот. 
10. Имале Божји благослов и ветувања 

Г. Тестот на човекот:
	Да се има вера во Бог и да се биде послушен на Мојсеевиот закон до последен детал. 
1. Тие ги имале заповедите (Изл. 20:1‑17; 5:1‑21) Божјата света волја за секоја фаза на човековиот живот. 
2. Прописите (Изл. 21:1--23:33) деталната регулатива за социјалните закони кои биле дадени во Заповедите. 
3. Правилата (Изл. 24:12--31:18) деталната регулатива на религиските закони кои биле дадени во Десетте Заповеди 

Д. Целта
1. Израел да стане глава на сите народи.
а. Да биде раководен од Божјиот закон 
б. Да биде раководен од луѓе избрани од Бог. 

2. Бог испланирал видлив систем на обожавање.
а. Место каде што ќе се манифестира Неговата слава 
б. Каде ќе може да има контакт со човекот (Изл. 19:3‑7; Пов. Зак. 28)

3. Бог сакал да го благослови Израел и да го направи пример на физички и духовен просперитет за сите други народи на земјата. 

4. Бог испратил многу пророци за време на оваа диспензација за да им зборуваат на луѓето. 

5. Божјата цел за давање на Мојсеевиот закон
а. Законот треба да го пази Израел до доаѓањето на месијата 
б. Законот го направи целиот свет виновен, за Бог да има милост кон сите подеднакво (Рим. 3:19‑29) и за да донесе до спознавање на гревот (Рим. 4:15; 5:13‑20)

*Исполнување на законот ‑ (Мт. 5:17‑18) – Христос дојде да го исполни законот, а не да го поништи.

Мт. 5:17-18 “Немојте да мислите дека дојдов да ги укинам Законот и пророците! Не дојдов да ги укинам, туку да ги исполнам. Зашто вистина ви велам, додека не исчезнат небото и земјата, ниту најмалата буква, ни цртичка, не ќе ги снема од Законот, додека не се исполни сè.

Ние сé уште имаме обврска да му бидеме послушни на законот на оние кои се со авторитет над нас (Види Римјаните 13:1-7) освен кога нивните желби се во спротивност на Божјото Слово. 

6. Алегорија за истерувањето на робинката (Гал. 4:21‑31) Стариот сојуз е отфрлен, новиот сојуз е на сила. 

Гал. 4:21-31 Кажете ми, вие кои сакате да бидете под законот, не го слушате ли законот? Зашто е напишано дека Авраам имаше два сина, едниот од робинка, а другиот од слободна. Но оној од робинката роден е по тело, а оној од слободната преку ветување. Ова е речено сликовито: тие жени се двата завета; едниот од гората Синај, кој раѓа за ропство; тој е Агара, а Агара е Синајската Гора во Арабија и одговара на сегашниот Ерусалим, кој робува со своите деца. Но горниот Ерусалим е слободен, тој е нашата мајка, зашто е напишано: "Весели се неротко, ти која не си родила; воскликни радосно, ти, која не си видела породилни маки; зашто повеќе деца има оставената, отколку онаа што има маж.” А вие сте, браќа, деца на ветувањето како Исак. И како што во тоа време оној што се роди по тело, го прогонуваше оној што се роди по дух, така е и сега. А што вели Писмото? “Истерај ја робинката и нејзиниот син, зашто синот на робинката нема да биде наследник со синот на слободната!” Затоа, браќа, ние не сме деца на робинката, туку на слободната.

(ВВ) “Затоа што Јудеистите се повикувале на Законот, Павле го прифаќа нивниот предизвик и го користи Законот за да докаже дека христијаните не се под Законот. Тој ја зема познатата сторија за Ишмаел и Исак (Бит. 16-21) и од неа ги вади основните вистини за христијанскиот однос кон Мојсеевиот Закон. Опишаните настани навистина се случиле, но Павле ги користи како алегорија, што е наратив кој во позадина има подлабоко значење.  

Павле започнува со двата сина, Ишмаел и Исак (Гал. 4:22-23), и објаснува дека тие се илустрација за двете раѓања: физичкото раѓање кое не прави грешници и духовното раѓање кое не прави Божји деца. 

	Стариот завет
	Новиот завет

	Закон
	Милост

	Робинката Агара
	Слободната Сара

	Ишмаел зачнат по тело
	Исак зачнат чудесно – преку ветување

	Земниот Ерусалим е во ропство
	Небесниот Ерусалим каде што е слобода



Всушност, Бог намерно чекал 25 години пред на Авраам и Сара да им го даде нивниот син. Исак бил “роден по Духот” (Гал. 4:29), и, се разбира, христијанинот е “роден од Духот” (Јован 3:1-7). Исак дојде на светот преку Авраам (кој ја претставува верата, Гал. 3:9) и Сара (која ја претставува благодатта); па така тој бил роден “со вера… преку благодат” како секој вистински христијанин (Ефш. 2:8-9).  

Ишмаил (телото) му правел проблеми на Исак, исто како што и нашата стара природа ни прави проблеми нам. Ишмаел не правел никакви проблеми во домот се додека Исак не се родил, исто како што нашата стара природа не ни прави проблем се додека не настапи нашата нова природа кога ќе поверуваме во Христос. Во домот на Авраам ние го гледаме истиот основен конфликт со кој се соочуваме и ние, денешните христијани:
Агара наспрема Сара = Закон наспрема благодат 
Ишмаел наспроти Исак = телото наспроти Духот 
Јудеистите сметале дека Законот ги прави верниците подуховни, но Павле јасно става до знаење дека Законот е само спротивставување на телото и создава конфликт во верникот (види Рим. 7:19). Немало Закон кој е доволно силен за да ко промени или контролира Ишмаел, но на Исак никогаш не му требал било каков Закон. Добро е изразено со зборовите: “Старата природа не знае за Закон, а новата природа нема потреба од Закон.” 

Откако ја објаснил важноста на двата сина, Павле сега се врти кон обајаснување на двете жени, Сара и Агара. Тој го илустрира контрастот меѓу Законот и благодатта и докажува дека верникот не е под Законот, туку е под слободата со љубов, и доаѓа преку Божјата благодат. Забележи ги, тогаш, фактите за Агара кои докажуваат дека Законот веќе нема власт над христијанинот.
 
Кога Бог го избавил Израел од Египет, тоа било врз основа на благодат, а не Закон, затоа што Законот се уште не бил даден. Како Агара, втората жена на Авраам, Законот бил “придодаден” (Гал. 3:19). Агара имала привремена функција, и потоа се тргнала од сцена, исто како што Законот имал посебна функција и потоа бил тргнат (Гал. 3:24-25). 

Пет пати во овој дел таа е наречена “слугинка” или “робинка” (Гал. 4:22-23, 30-31). Сара била слободната, и затоа нејзината позиција била позиција на слобода. Но Агара, иако мажена за Авраам, се уште била слугинка. Исто така Законот бил даден како слуга. “Зошто е, пак, даден Законот?” (Гал. 3:19) Тој служи како огледало за да ги објави гревовите на човекот (Рим. 3:20) и како надгледник кој го контролира човекот и за на крајот да го доведе до Христоас (Гал. 3:23-25); но Законот никогаш не бил направен за да биде мајка!   

Авраамовиот брак со Агара бил надвор од Божјата волја; тој бил резултат на неверата и нетрпението на Авраам и Сара. Агара се обидувала да го направи она кое само Сара можела да го направи, и не успеала. Законот не можел да даде живот (Гал. 3:21), или праведност (Гал. 2:21), или дарови на Духот (Гал. 3:2), или духовно наследство (Гал. 3:18). Исак бил роден како Авраамов наследник (Бит. 21:10), но Ишмаел не можел да има дел од ова наследство.  

Сара била таа која ја дала наредбата: “Истерај ја оваа робинка со синот нејзин” (Бит. 21:9/10), и Бог следствено го одобрил тоа (Бит. 21:12). Ишмаел бил во домот најмалку 17 години, но неговиот престој не бил постојан; на крајот морал да биде истеран. Во домаќинството немало место за Агара и Ишмаел, заедно со Сара и Исак; еден пар требало да си замине. 

Невозможно е Законот и благодатта, телото и Духот, да направат компромис и да останат заедно. Бог не ги замолил Агара и Ишмаел повремено да дојдат на гости; раскидот бил постојан. Јудеистите во времето на Павле – и во неше време- се обидуваат да ги помират Сара и Агара, Исак и Ишмаил, но таквото помирување е спротивно на Божјиот Збор. Невозможно е да се меша Законот со благодатта, верата и делата, Божјиот дар на праведност и човековиот обид да заработи праведност. 

Од човечка гледна точка, можеби изгледа многу безчувствително што Бог му наредил на Авраам да го истера својот син Ишмаел, кого многу го сакал. Но тоа било единственото речение за проблемот, затоа што “дивиот” (телесната природа на човекот) никогаш не може да живее со детето на ветувањето. Во подлабока смисла, размислете за тоа колку го чинелоБог кога го дал Својот Син да ја носи клетвата на Законот врз себе за да не ослободи. Скршеното срце на Авраам значеше слобода за Исак; тоа што Бог го даде Својот Син значи слобода во Христос.  

Но поедини цркви и христијани можат да ја направат истата грешка која ја правеле Галатите: тие нема да сакаат да ги отфрлат Агара и Ишмаел. Легализмот е еден од главните проблеми меѓу денешните христијани. Мора да имаме на ум дека легализмот не значи поставување на духовни стандарди, туку значи обожување на овие стандарди и мислење дека сме духовни затоа што им се покоруваме. Тоа значи и осудување на другите верници врз основа на тие стандарди. Некој може да се воздржи од пушење, пиење, одење во кино, на пример, а се уште да не е духовен. Фарисеите имале високи стандарди, а сепак го разпнале Исус.”

7. Што беше погрешно со законот?
а. Имаше грешен посредник (Евр. 7:26‑27). Земен свештеник кој и самиот погрешил во својот живот, не можел да стои како посредник меѓу грешниот човек и светиот и праведен Бог. 

Евр. 7:26-27 Зашто таков Врховен свештеник ни требаше и нам: свет, невин, непорочен, одвоен од грешници и повозвишен од небесата, Кој нема секојдневна потреба, како врховните свештеници, да принесува жртви прво за своите гревови, а потоа за гревовите на народот, бидејќи тоа го направи еднаш за секогаш принесувајќи се Самиот Себе.

б. Не можел да даде вечно (Гал. 3:18). Затоа што ни еден човек не може да им биде послушен на сите аспекти на законот. Законот бил даден за да ја видиме нашата грешна состојба и потребата од Спасител. 

Гал. 3:18 Зашто, ако наследството доаѓа од законот, тоа веќе не е од ветувањето; но Бог му го подари на Авраам преку ветување.

в. Секојдневно требало да се принесуваат жртви; Христос само еднаш (Евр. 9:11‑28).

г. Животното не можело да плати за гревовите на човекот. Крвта од животинската жртва само ги покривала гревовите, а не ги одземала. Исус ги зема нашите гревови. Низ Стариот Завет Евреите разбрале дека иако животното било жртвувано, нивните гревови само биле покриени, па затоа го очекуваа Откупителот кој ќе им ги одземе гревовите. 

д. Не можел да го оправда човекот. (Гал. 2:16‑21)

Гал. 2:16-21 Но бидејќи знаеме дека човекот не се оправдува преку делата на Законот, туку само преку вера во Христос Исус, и ние поверувавме во Христос Исус, за да бидеме оправдани преку вера во Христос, а не преку делата на Законот; зашто од делата на Законот нема да се оправда ниту еден. Но ако и ние самите, сакајќи да се оправдаме во Христос, се најдовме грешници, дали тогаш Христос му служи на гревот? Никако! Зашто, ако повторно го ѕидам она што сум го разурнал, покажувам дека сум престапник; бидејќи преку Законот умрев за Законот, за да живеам за Бог. Со Христос бев распнат; и јас веќе не живеам, туку Христос живее во мене, а животот што сега го живеам во телото, го живеам преку вера во Божјиот Син, Кој ме засака и Се предаде Себеси за мене. Не ја поништувам Божјата благодат, зашто ако праведноста доаѓа преку Законот, тогаш Христос умре залудно.

ѓ Тој не можел да нé спаси и да нé направи мртви за гревот, но можел да донесе смрт и осуда – да ни даде сознание за гревот. 

е. Тој барал праведност, но не можел да ја обезбеди, и не давал сила за да се оди во праведност (Рим. 8:1‑4)

Рим. 8:1-4 Затоа, сега нема осуда за оние кои се во Христос Исус. Зашто законот на Духот на животот во Христос Исус ве ослободи од законот на гревот и на смртта, зашто она што не можеше да го стори законот, бидејќи беше слаб заради телото, го изврши Бог! Испраќајќи Го Својот Син во облик сличен на грешното тело и поради грев, го осуди гревот во телото, за да се исполни барањето на Законот во нас кои не одиме по телото, туку по Духот.

Ѓ. Средства за да се постигне целта
1. Комплетирање на организираноста на Израел – воспоставување како нација 
2. Уништување на џиновите на земјата. Целосна победа на Израел над непријателите. 
3. Манифестација на Божјата слава и сила. 
4. Благословот над Израел како народ за да им го докажат живиот Бог на другите народи. 

Е. Неуспехот на Израел

1. Во пустината
а. Многу пати мрмореле против Бог: 
1) За вода во Марах (местото каде што фрлиле парче дрво во водата и таа од горка станала слатка) (Изл. 15:22;25)
2) За леб и месо (манна наутро и препелици навечер) (Изл. 16:1‑22)
3) За вода во Рафидим (Мојсеј удира по карпата како што Бог му кажал) (Изл. 17:1‑7)
4) За месо (Препелици цел месец додека не им излегло на нос) (Бр. 11)
5) Броеви 20:1-12 Вода од карпата. Мојсеј удрил по карпата наместо да и нареди со збор како што Бог му наредил.
6) Поради смртта на принцовите (250 мажи кои сметале дека Мојсеј не треба да го води Израел – Бог ги проголта нивните семејства и со оган ги изгоре заради нивниот грев) (Бр. 16)
7) Поради маки на патот (Змијата на стапот) (Бр. 21:4‑9)
б. Кај планината Синај обожуваа златно теле. (Изл. 32)
в. Гревот на Мирјам и Арон за самовоздигање. Тие биле лути на Мојсеевиот брак со етиопјанка и тие решиле да бидат Божјиот глас за народот. Миријам се разболела од губа и морала да биде надвор од кампот 7 дена. (Бр. 12)
г. Одбиле да влезат во Ханан поради невера. Се уплашиле од џиновите. Шпиуните дале извештај за џиновите, само Исус Навин и Калеб ја виделе Божјата ветена земја. (Бр. 14)
д. Грев на блудство со проститутките на Баал, идол (Бр. 25)

2. Под Исус Навин 30 години
а. Гревот на Ахан – земал облека од пленот и ја скрил под земја. Народот го каменувал до смрт. (Ис. Навин. 7)
б. Сојуз со Гидеонитите кои требало да живеат далеку, а биле од близина (Ис. Навин. 9:20‑27)
в. Не ги уништиле жителите на Ханан (Судии 1‑2)

3. Неуспехот под судиите ‑ 450 години. Постојано се бунтувале и имале 7 робства заради побуна и грев. 

4. Под Цреви за време од 513 години. Секој од Израелските цареви потфрлил на некој начин 
а. Станувале се полоши и полоши додека Бог не ги испратил во робство. 
б. Целосно разрушен главен град 
в. Се справил со нив како нација 
г. Не ги уништиле џиновите до овој петиод. Последните биле уништени од Давид и неговите војници.

5. Во заробеништво (Езк. 2:3; 3:9) Тие биле бунтовна нација, затоа Бог дозволил да бидат однесени во заробеништво. 

6. Неуспех во обновувањето на односот
а. Бракови со оние кои не биле од еврејскиот народ. (Езд. 10:1‑2, 10-11; Неем. 13:23‑30)

Ездра 10:1-2 Додека Ездра така се молеше и исповедаше, плачејќи и лежејќи пред Божјиот дом, се собра кај него многуброен народ од Израел, мажи, жени и деца, зашто и народот плачеше многу. Тогаш се јави шеханија, синот на Јехиил од потомците на Елам, и му рече на Ездра: “Згрешивме пред нашиот Бог, зашто зедовме жени од народите на таа земја, но уште има надеж за Израел за таа работа;

Ездра 10:10-11 Тогаш свештеникот Ездра стана и им рече: “Вие направивте престап, земајќи жени од други племиња и со тоа ја зголемивте вината на Израел; затоа, покајте се пред Господ, Бог на вашите предци, и исполнете ја волјата Негова, одвојте се од народите на таа земја и од жените од други племиња.”

б. Не го давале десетокот на Левитите. (Неем. 13:10‑14; Мал. 3:8‑9)

Неемија 13:10-14 Дознав уште дека на левитите не им биле давани деловите, и дека левитите и певците што ја вршеа службата своја, се разбегале секој на нивата своја. Јас ги искарав за тоа началниците и реков: “Зошто е запустен Божјиот дом?” И јас ги собрав и ги поставив по местата нивни. И сите Јудејци почнаа одново да принесуваат десеток од житото, виното и маслото во одделите. И ги поставив како настојници шелемија, и книжникот Садок, и Федаја од левитите, а при нив и Ханан, синот Закуров, син Матаниев, зашто се сметаа за верни. И на нив им беше наложено да раздаваат делови на браќата свои. Спомни ме, Боже мој, за тоа, и не бриши ги сесрдните работи мои што ги направив за домот на мојот Бог и за службата при него!

Мал. 3:8-9 Може ли човек да краде од Бога? Но вие крадете од Мене. Ќе речете: 'што крадеме од Тебе? - од десетокот и од приносите.' Со проклетство сте проколнати, зашто Ме одбирате - вие и сиот народ.

в. Не ја почитуваме саботата; работеле на Сабат. (Неем. 13:15‑22)

г. Го запоставиле Божјиот дом; Бог сакал да Му биде обновен храмот кој се уште не бил. (Аг. 1:1‑5)

Агеј 1:1-5 Во втората година на царот Дариј, во шестиот месец, на првиот ден од месецот, дојде слово Господово преку пророкот Агеј до Зоровавел, синот на Салатиил, управител на Јудеја, и до Исус, синот Јоседеков, првосвештеникот. Вака вели Господ Саваот: “Овој народ говори: Уште не е дојдено времето, не е време сега да се гради дом Господов.” И дојде слово Господово преку пророкот Агеј, велејќи: “А за вас време ли е да живеете во своите украсени домови, кога е светилиштето запустено?” Затоа сега вака вели Господ Саваот: “Преиспитајте ги своите патишта!

д. Корумпираното свештенство принесува сиромашни и болни жртви (Мал. 1:6‑14; 2:7‑17)

Мал. 1:6-8 Синот го почитува татка си, а робот - господарот свој; а ако сум Јас татко, тогаш каде е почитта кон Мене? И ако сум Јас Господ, тогаш каде е стравот пред Мене - вели Господ Саваот; вие свештениците, кои го презирате името Мое, велите: во што го презираме името Твое? На жртвеникот Мој вие принесувате нечист леб, а велите, со што Те оскверуваме? - Со тоа што велите: трпезата Господова не залужува почитување. И кога како жртва принесувате слеп добиток - не ли е тоа лошо, или кога принесувате хромо и болно, зар и тоа не е лошо? Ако го однесеш тоа на твојот кнез - ќе биде ли тој задоволен од тоа и ќе те прими ли со радост, вели Господ Саваот.

7. Во одбивањето и распнувањето на Месијата (Мт. 26 & 27) 

8. Во прогонството на Неговите следбеници (Дела)

Ж. Судот Божји во оваа диспензација

1. Судот над Израел
а. Пустината (Божјиот гнев) заради непослушност. Дури и Мојсеј не влезе во ветената земја заради непослушност, ја удрил карпата двапати наместо да и нареди да даде вода. 
б. Периоди на заробеништва во книгата на судиите: 
1) Вавилон 8 год. (3:8)
2) Моав 18 год. (3:14)
3) Филистеа (3:31)
4) Ханан 20 год. (4:1)
5) Мениан 7 год. (6:1)
6) Филистеа 18 год. (10:6‑8)
7) Филистеа 40 год. (13:1)
в. Робства: 
1) Вавилон
2) Асирија
3) Египет
4) Персија

2. Двостран крај на оваа диспензација
а. Осуда на целиот свет преку Крстот (Јован 12:31)

Јован 12:31 Сега е судот на овој свет. Сега владетелот на овој свет ќе биде изгонет!

б. Осуда на Евреите поради побуна 
1) Ова долга побуна кулминирала во одбивањето и распнувањето на Месијата.
2) Тие биле отсечени. (Мт. 21:33‑45)

Мт. 21:33-45 “Чујте една друга споредба! Беше еден домаќин кој насади лозје, го загради со плот, и ископа во него гмечало за грозје; изгради кула, им го даде под наем на лозарите и си замина на пат. А кога наближи времето за грозјебрање, ги прати своите слуги кај лозарите, за да го приберат родот. А лозарите ги фатија неговите слуги и едниот го натепаа, другиот го убија, а третиот го каменуваа. Тој пак испрати други слуги, повеќе од првите, но и со нив постапија исто. Најпосле кај нив го испрати својот син, велејќи: “Ќе се засрамат од мојот син!” Но кога лозарите го видоа синот, си рекоа меѓу себе: “Овој е наследникот! Ајде да го убиеме и да го присвоиме неговото наследство!” И го фатија, го исфрлија од лозјето и го убија. Кога ќе дојде господарот на лозјето, што ќе им стори на лозарите?” Тие Му одговорија: “Тие злосторници страшно ќе завршат, а лозјето ќе им го даде под наем на други лозари, кои ќе му ги даваат плодовите навреме.” Исус им рече: “Зар не сте прочитале никогаш во Писмата: 'Каменот што го отфрлија ѕидарите, стана темелен камен. Од Господ е тоа, и чудесно е во нашите очи?” Затоа ви велам дека ќе ви биде одземено Божјото царство и ќе му биде дадено на народ, кој ќе ги донесува плодовите на Царството! И кој ќе падне врз тој камен - ќе се распарчи, а врз кого ќе падне тој - ќе го смачка. “ Кога првосвештениците и фарисеите ги чуја овие Негови споредби, сфатија дека зборува за нив, и гледаа да Го фатат, но се плашеа од народот, зашто народот Го сметаше за пророк.

3) 70 по. Хр. ова било исполнето 
a) Ерусалим бил уништен 
б) 1,000,000 убиени
в) 97,000 земени во робство 
г) Целата раса била раштркана меѓу народите (Лука 21:20‑24; Пов. Зак. 28)

З. Божјото провидение за спасение

Во крстот Бог обезбедил откупување ‑ (Кол. 1:12; I Кор. 1:18‑25). Сé до тој момент луѓето принесувале животински жртви, верувајќи во Искупителот кој треба да дојде. (Евр. 8‑10)

XV. ДИСПЕНЗАЦИЈА НА БЛАГОДАТ (Мт. 23:1 до Отк. 19:10)

А. Дефиниција на оваа диспензација

1. Основното значење на благодатта во однос на Бог е: бесплатна, вечна, безусловна Божја љубов и наклоност кон слободни морални личности, кои го имаат познавањето на Бог и морално се одговорни. 

2. Божјата благодат е низ сите времиња. Бог секогаш и во сите времиња е полн со благодат, љубов и милост. 
а. Ное најде милост пред Господа (Бит. 6:8);
б. Лот и Авраам (Бит. 19:19;29) 
в. Мојсеј најде милост во Божјите очи (Изл. 33:12‑17).

3. И пред Христос да дојде на земјата имало благодат.
а. Со Неговото доаѓање полнотата на благодатта дошла преку Него. (Јован 1:14‑17)

Јвн. 1:14-17 И Словото стана тело кое се всели меѓу нас и ја видовме Неговата слава, славата што ја има како единствен од Таткото - полн со благодат и вистина. Јован сведочеше за Него и извика, велејќи: “Еве Го Оној за Кого реков: Оној Кој доаѓа по мене, поголем е од мене, зашто постоеше пред мене!” И сите ние примивме од Неговата полнота благодат врз благодат. Зашто, Законот беше даден преку Мојсеј, а преку Исус Христос дојдоа благодатта и вистината.

б. Ние можеме да ја имаме полнотата на благодатта која делумно ја имале во Стариот Завет. 
в. Тие имале делумна Божја слава. Ние можеме да ја имаме на повозвишен начин. Во Христос е сета полнота. (II Кор. 3:6‑15)

Б. Должина на оваа диспензација – Од почетокот на Исусовата служба до Исусовата служба во милениумот 

Сегашната година минус 26 години за да се пресмета периодот од Исусовото раѓање (4 год. Пр. хр.) до почетокот на Неговата служба, која траела најмалку 3 години во текот на Неговото земно постоење. Тој умрел на 33 годишна возраст. Тој живеел во нашата ера 29 години, а службата ја почнал дури последните 3 години од Неговиот живот. Затоа од 29 ќе одземеш 3 и се добива 26, па потоа од сегашната година ќе одземеш 26 за да стигнеш до приближното времетраење на Диспензација на милост до денес. Таа ќе трае до враќањето на Христос кога ќе го воспостави своето царство. 

В. Добри почетоци

1. Самиот Исус го започнал кога ја започнал Својата служба на земјата (Јован 1:17) Закон преку Мојсеј, а благодат и вистина преку Христос. 

2. Даде можност за секој човек целосно да биде помирен со Бог и да биде обновен. (Рим. 5:1‑11)

Рим. 5:1-11 И така, бидејќи сме оправдани преку вера, имаме мир со Бог, преку нашиот Господ Исус Христос, преку Кого - по вера - имаме пристап во оваа благодат во која стоиме, и се фалиме со надежта на Божјата слава. Но не само тоа, туку се фалиме и со неволите, знаејќи дека неволата раѓа трпение; трпението - проверен карактер, а проверениот карактер - надеж; а надежта пак не разочарува, зашто Божјата љубов веќе е излеана во нашите срца преку Светиот Дух, Кој ни беше даден. Зашто, додека уште бевме беспомошни, во определено време, Христос умре, за безбожниците. За праведник одвај некој ќе умре, а за добар човек можеби некој и ќе се осмели да умре. Но Бог ја покажува Својата љубов спрема нас, со тоа што Христос умре за нас додека уште бевме грешници. А сега, откако сме оправдани во Неговата крв, преку Него многу повеќе ќе бидеме спасени од Божјиот гнев. Зашто ако бевме помирени со Бог преку смртта на Неговиот Син, додека бевме уште непријатели, колку повеќе, сега помирени, ќе бидеме спасени преку Неговиот живот. И не само тоа, туку и се фалиме во Бога преку нашиот Господ Исус Христос, преку Кого сега добивме помирување.

3. Изобилен живот (Јован 10:10)

Јован 10:10 Крадецот влегува само да обира, да заколе и да погуби. Јас дојдов за да имаат живот и да го имаат во изобилие.

4. Секој човек станува свештеник и во секое време, преку благодат може да му пристапи на Бог во Најсветото место. (Отк. 5:10; Евр. 10:19‑23, 4:16)

Отк. 5:10 И ги направи да бидат царство и свештеници на нашиот Бог, и тие ќе владеат на земјата.

Евр. 10:19-23 И така, браќа, имаме слобода да влегуваме во Светото место преку Исусовата крв, Кој низ завесата ни отвори нов и жив пат, кој е Неговото тело, и бидејќи имаме Врховен свештеник над Божјиот дом, да пристапиме со искрено срце во целосна слобода на верата, со срца кои преку попрскување се исчистени од зла совест и со тело измиено со чиста вода. Цврсто да го држиме исповедувањето на нашата надеж, непоколебливо, зашто верен е Оној Кој ветил.

Евр. 4:16 И така да пристапуваме смело кон престолот на благодатта, за да примиме милост и за да најдеме благодат, која ќе ни помогне во време на нужда.

5. Сила над непријателот, и правење на истите дела кои Исус ги правел (Јован 14:10‑14)

Јован 14:10-14 Не веруваш ли дека Јас Сум во Таткото и дека Таткото е во Мене? Зборовите што ви ги кажувам не ги зборувам од Себе; Таткото, Кој е во Мене, Тој ги врши делата. Верувајте Ми дека Јас Сум во Таткото и Таткото е во Мене; ако пак не - верувајте заради самите дела. Вистина, вистина, ви велам: кој верува во Мене, делата што ги вршам Јас, ќе ги врши и тој. Ќе прави и поголеми од нив, зашто Јас одам кај Таткото. И што и да побарате во Мое име, ќе направам, за да се прослави Таткото во Синот. 14 И ако посакате нешто во Мое име, Јас ќе го сторам.”

Г. Тест за човекот.
Послушност и вера меѓу народите 

1. Физичките и духовните придобивки од благодатта се бесплатни, но единствено за они кои ги прифаѓаат преку вера.

2. Секој кој верува и се крсти ќе биде спасен; а оној кој не верува ќе биде осуден. (Мк. 16:16)

Мк. 16:16 Кој ќе поверува и биде крстен, ќе биде спасен, а кој не ќе поверува, ќе биде осуден.

Д. Божјата цел во оваа диспензација

1. Неговата цел е да ги повика луѓето од сите народи поради Неговото име. (Дела 15:13‑18)

Дела 15:13-18 Кога тие престанаа да зборуваат, проговори Јаков и рече: “Мажи браќа, послушајте ме! Симеон ви кажа како Бог, најпрво, предвиде да си земе луѓе од народите за Своето име. И со тоа се слагаат пророчките зборови, како што е напишано: По ова ќе се вратам и пак ќе го изградам  Давидовото светилиште, кое падна; и повторно ќе ги изградам урнатините, и пак ќе ги обновам;  за другите луѓе да Го побараат Господ и сите неевреи кои се нарекуваат со Моето име, говори Господ, Кој го објавил ова од дамнина.'

2. Да ја изгради Црквата (Мт. 16:18; I Кор. 12:12‑14; Ефш. 2:14‑22)

Мт. 16:18 А Јас пак ти велам дека си Петар, и на таа карпа ќе ја изградам Мојата црква и портите на Адот нема да ја надвладеат.

1 Кор. 12:12-14 Зашто, како што е телото едно, а има многу органи, и сите органи на телото, иако се многу, едно тело се, така е и Христос. Зашто ние сите сме крстени преку еден Дух, во едно тело - било Евреи, или Грци, било робови, или слободни, и сите сме напоени од еден Дух. Зашто телото не се состои од еден орган, туку од многу.

Ѓ. Божји средства во исполнување на Неговата цел

1. Преку проповедање на Евангелието.

Рим. 10:14 Но, како ќе Го повикаат Оној во Кого не поверувале? А како ќе поверуваат во Оној за Кого не чуле? А како ќе чујат без проповедник?

2. Тој ги користи верниците како сведоци за да ја демонстрира вистината и плодовите на Евангелието. 

1 Кор. 1:6 Како што и Христовото сведоштво се утврди во вас.

3. Службата на Светиот Дух – повикување и убедување 

Е. Неуспехот на човекот

1. Неуспехот на Израел
а. 2000 години тие требало да го евангелизираат светот и не успеале поради постојаното бунтовништво. 
б. Израел е отфрлен: 
1) Го отфрлиле Јован Крстителот (Мт. 21:25,26)
2) Го отфрлиле Исус (Мт. 11:11‑27; 12:1‑50; 23:1‑39; Лука 4:28‑30)
3) Ги одбиле првите ученици (Дела 4:1‑31; 6:8; 7:59; 8:1‑4)

2. Неуспехот на раната црква
а. Непослушност кон верата во раниот период уште во Дела 5 и 6. Поделби, недоразбирања (6:1)
б. Поделба околу учењата за пазење на Законот. (Дела 15)
в. Посланијата биле напишани поради неуспесите во црквите: 
1) Лично однесување 
2) Доктрини и лажни учења 
3) Законот на Мојсеј помешан со доктрината на благодат 
4) Евреите подобри од паганите 
5) Злоупотреба на даровите 
6) Погрешни брачни односи 
7) Месо, пиење, нечист живот 

I Птр. 4; 2 Птр. 2; Јуда 3; Ефш. 4; Гал. 5; Кол. 3; Отк. 2‑3

3. Неуспехот на постапостолската црква, па до денес
а. Црквата станува полоша – средниот век 
Папите и бискупите владеат преку цивилната власт. Убиваат милиони поради тоа што не се согласуваат со Римокатоличката религија. Некои веруваат дека Римокатоличката цркца е големата блудница од книгата на Откровение. 
б. Денес луѓето сé уште ја одбиваат вистината 
1) Дури и некои кои сé изразуваат како христијани го одбиваат учењето на Библијата. 
2) Ситуацијата ќе стане уште полоша, нема да се подобри (II Сол. 2; Мт. 24:15‑27) пред враќањето на Христос.

Ж. Судот над човекот
Поради постојана побуна и одбивање на Божјата љубов и справување со човекот, Божјата осуда и гневот ќе бидат истурени над земјата. Тоа е преиодот на “Големите маки”. 

1. Тоа ќе ја заврши оваа диспензација и ќе не воведе во милениумот. (Ерм. 30:6‑9; Дан. 7:20‑27; 8:15‑25; 9:27; 11:36‑45; 12:1‑13; Мт. 24:7‑31; II Сол. 1:7‑10; 2:1‑12; Отк. 6:1‑19; 21

Мт. 24:7-31 Зашто ќе се дигне народ против народ и царство против царство, и ќе има глад, помор и земјотреси на разни места. Но сето тоа е само почеток на родилните маки. Тогаш ќе ве предадат на маки и ќе ве убиваат, и сите народи ќе ве замразат заради Моето име. Тогаш мнозина ќе се соблазнат, секој ќе предава секого и секој ќе ги мрази другите; и ќе се јават многу лажни пророци кои ќе заведат мнозина. И заради многуте беззаконија, љубовта ќе олади кај мнозина. А кој ќе издржи докрај, ќе биде спасен. И ова Евангелие за Царството ќе биде проповедано по целиот свет за сведоштво на сите народи, и тогаш ќе дојде крајот. И така, кога ќе го видите гнасното опустошување, за кое зборуваше пророкот Даниел, како владее на светото место (кој чита - нека разбере!), тогаш жителите на Јудеја нека бегаат по горите; а оној што ќе биде на покрив, нека не слегува да земе нешто од својата куќа; и кој ќе биде в поле, нека не се враќа за да ја земе наметката! 19 Но тешко им на бремените и на доилките во тие денови! Молете се вашето бегство да не биде во зима или во саботен ден, зашто тогаш ќе има големо страдање, какво што не било од создавањето на светот досега, ниту пак ќе биде. И ако не се скратат тие дни, не ќе се спаси ниту еден. Но заради избраните, тие дни ќе бидат скратени. Ако некој ви рече тогаш: ,Еве, Христос е тука' или ,таму е'- не верувајте, зашто ќе се појават лажни христоси и лажни пророци, и ќе прават големи знаци и чуда, за да ги заведат, ако е можно, и избраните. Ете, ви кажав однапред! И така, ако ви речат: ,Ене Го во пустината!' - не излегувајте! ,Ене Го во една од внатрешните соби!' - не верувајте. Зашто, како што молњата излегува од исток и свети до запад, такво ќе биде и доаѓањето на Синот Човеков. Зашто каде што има мрша, таму ќе се собираат мршојадците! Веднаш по страдањата во тие денови, сонцето ќе потемни, месечината нема повеќе да свети, ѕвездите ќе паѓаат од небото и небесните сили ќе се растресат. Е тогаш на небото ќе се јави знакот на Синот Човеков. Тогаш ќе проплачат сите племиња на земјата и ќе Го видат Синот Човеков како доаѓа на небесните облаци, со сила и со голема слава. И Тој ќе ги испрати Своите ангели со силен глас од труба, а тие ќе ги соберат Неговите избраници од четирите ветра, од едниот крај на небото до другиот.”

2. Бог ќе дозволи човекот да се предаде на своите страсти и на Ѓаволот. (Отк. 9:20-21)

Отк. 9:20-21 А остатокот од луѓето што не беа сотрени од овие зла, не се покаја за делата на своите раце: поклонување на демони, на златни, сребрени, бронзени, камени и дрвени идоли, кои не можат ниту да гледаат, ниту да слушаат, ниту да одат. И не се покајаа за своите убиства, ниту за своите гатања, ниту за своите блудства, ниту за своите кражби.

З. Божјото провидение за спасение

1. Божјото ветување е секогаш исто – Христовата крв. Од Бит. до Откровение 

2. Крв и сила – Бог исто така ќе испрати војски од небото за да ги спаси избраните. (Отк. 17:14; 19:11‑21) 

Отк. 17:14 Тие ќе војуваат против Јагнето, но Јагнето ќе ги победи зашто е Господар на господарите и Цар на царевите, а со Него се повиканите, избраните и верните.

XVI. ДИСПЕНЗАЦИЈА НА БОЖЕСТВЕНО ВЛАДЕЕЊЕ – МИЛЕНИУМОТ (Отк. 19:11 до 20:15)

A. Дефиниција на оваа диспензација
Оваа диспензација се нарекува божествено владеење затоа што самиот Бог заедно со Синот и Светиот Дух ќе воспостават божествено владеење на земјата над сите народи засекогаш. Првите 1000 години од тоа владеење се нарекуваат Милениум. Mille (илјада) и Annum (година).

1. "Илјада години" владеење на Христос (Откорвение 20:1-10)
2. “Кога ќе се исполни времето” (Ефешаните 1:10)
3. "Денот Господов" (Кога Христос ќе се врати со светиите за да го воспостави своето Царство) (Исаија 2:12; Езекиел 30:3; Малахија 4; 1 Солунците 2:1-8; 2 Птр. 3:10 се некои од цитатите.
4. "Оној ден" (Исаија 2:11; 4:1-6; Езекиел 39:22; Малахија 3:12)
5. “Светот (Еон - времето) кој ќе дојде" (Мт. 12:32; Мк. 10:30; Лука 20:35; Ефешаните 1:21; 2:7-14)
6. "Царството на Христос и на Бог" (Ефешаните 5:5)
7. "Небесното Царство" (Мт. 3:2; 4:17; 5:3, 10, 19, 20; 7:21; 10:7; 13:43; 18:1-4; Лука 19:12-15

8. "Божјото Царство" (Небесното и земното царство – минато – сегашно - идно) (Мк. 14:25; Лука 10:11; 22:14-18)
9. "Обнова" (регенерација)	(Мт. 19:28; Ефешенаите 1:10)
10. "Време на опростување (обнова) од сé " (Дела 3:20-21)
11. "Помирувањето со Израел " (доаѓањето и службата на Месијата) (Лука 2:25)

Б. Времетраење на овој период (Отк. 20:1-10)

1. Времетраењето е 1000 години (Отк. 20:1-10)

Отк. 20:1-10 И видов ангел кој слегуваше од небото и го имаше во својата рака клучот од Бездната и голема верига. Тој го фати змевот, старата змија, кој е ѓаволот и сатаната, го врза за илјада години, па го фрли во бездната и ја заклучи и запечати над него, за да не ги мами народите додека не се навршат илјада години; потоа треба да биде одврзан за кратко време. И видов престоли, а на оние кои седеа на нив им беше дадено да судат; и ги видов и душите на оние што беа обезглавени поради сведоштвото за Исус и поради Божјото слово, кои не му се поклонија на ѕверот ниту на неговата икона, и кои не ја примија белег на своето чело и на својата рака; тие оживеаја и царуваа со Христос илјада години. А другите мртовци не оживеаја додека не се навршија илјада години. Тоа е првото воскресение. Блажен и свет е оној кој има дел во првото воскресение; над овие втората смрт нема власт, туку ќе бидат Божји и Христови свештеници и ќе царуваат со Него илјада години. А кога ќе се навршат илјадата години, сатаната ќе биде пуштен од својот затвор, и ќе излезе да ги мами народите по четирите краишта на земјата, Гог и Магог, за да ги собере за војна, чиј број е како морскиот песок. И излегоа на земната ширина и го опкружија логорот на светиите и омилениот град; и падна оган од небото и ги проголта. А ѓаволот, кој ги заблудуваше, беше фрлен во езерото од оган и сулфур, каде што се и ѕверот и лажниот пророк; тие вечно ќе бидат мачени дење и ноќе.

2. Од заробувањето на Сатаната, Христовото враќање и воспоставувањето на Божјото Царство на земјата, до ослободувањето на сатаната и последната побуна. Тоа ќе биде следено од обнова на земјата преку оган и Судот на Големиот бел престол. 

3. Ова се само првите 1000 години од Христовото владеење на земјата. Почеток на вечното владеење. Овие 1000 години се со цел на запирање на побуната и уништување на сите Божји непријатели, еднаш за секогаш. 

4. За време на Милениумот Бог сите нешта ќе ги собере заедно во Христос, како нештата кои се на небото, така и оние на земјата. (1 Коринќаните 15:24-28; Ефешаните 1:10; Лев. закон 22:4-5)

В. Добри почетоци
Во оваа диспензација луѓето ќе имаат најдобри почетоци од било кој друг период. Бог ќе живее меѓу луѓето и тие ќе уживаат во сите придобивки. 

1. Совршена власт – совршена правда ‑ мир (Ис. 9:6 7; 11:1‑5)

Ис. 9:6-7 Неговата власт и мирот бескраен ќе растат врз престолот на Давид и во царството негово, за да го утврди Тој и да го зацврсти преку суд и правда отсега па довека. Тоа ќе го направи ревноста на Господ Саваот. Господ му испраќа слово на Јаков, тоа слегува врз Израел.

2. Божјата слава постојано ќе се манифестира (Ис. 4:2‑6; Ис. 35:2; 60:1‑9; 43:1‑5)

Ис. 4:2-6 Во оној ден фиданката Господова ќе се јави во убавина и чест, а плодот на земјата - во величие и слава, за спасените синови израелски. Тогаш преостанатите на Сион и преживеаните во Ерусалим - сите, запишани како да живеат во Ерусалим, ќе се нарекуваат свети, кога Господ ќе ја измие нечистотијата на ќерките сионски и ќе ја исчисти крвта на Ерусалим од средината негова со дух, кој суди и со дух, кој пали. И ќе направи Господ над секое место на гората Сион и над собранијата, облак и дим дење, а блесок од пламнат оган - ноќе; зашто слава ќе покрива се. И ќе има шатор за сенка дење од припек и засолниште и заклон од лошо време.


3. Универзален мир (Ис. 2:4; 9:6,7; Михеј 4:3,4) и љубов 

Ис. 2:4 И ќе им суди Тој на народите и ќе изобличи многу племиња; ќе ги прековаат мечевите свои во плугови, а копјата свои - во српови: народ против народ нема да крене меч и нема повеќе да се учат на војна.

4. Универзален напредок (Ис. 65:21‑24); Езк. 34:26; Михеј 4:1‑5; Зах. 8:11‑12; 9:16‑17)

Ис. 65:21-24 Ќе градат куќи и ќе живеат во нив, ќе садат лозја и ќе ги јадат плодовите нивни. Нема да градат, за да живее друг, нема да садат, за да јаде друг; зашто дните на народот Мој ќе бидат како дните на дрво, и моите избрани долго ќе се користат со делото на рацете свои. Нема да се трудат напразно и да раѓаат деца за скрб; зашто ќе бидат семе благословено од Господ, и потомците нивни со нив. И пред тие да повикаат, Јас ќе одговорам; тие уште ќе говорат, а Јас веќе ќе ги чујам.

5. Животниот век на човекот ќе биде продолжен (Ис. 65:20; Зах. 8:4; Лука 1:33)

Ис. 65:20 Таму веќе нема да има новороденче кое живее кратко, ни старец, што нема да ги исполни деновите свои; тој што ќе умре на сто години ќе се смета за момче, а оној што ќе живее помалку од сто години ќе се смета за проколнат.

Живото ќе биде продолжен на 1000 години и оние кои нема да се побунат кога Сатаната ќе изгуби на крајот на Милениумот, ќе живеат вечно. 

6. Зголемување на светлото – вечно царство без сонце и месечина (Ис. 60:18-22) Сонцето ќе се појача 7 пати (Ис. 30:26), а месечината ќе свети како сонце.

Ис. 30:26 И светлината на месечината ќе биде како светлина на сонцето, а светлината на сонцето ќе биде седумпати посветла, колку светлина на седум дена, во тој ден, кога Господ ќе ја преврзе раната на Својот народ и ќе ги излекува неговите рани.

7. Промена кај дивите животни (ќе се припитомат) (Ис. 11:6‑9)
а. Тие ќе бидат во Едемската градина 
б. Змијата сé уште ќе биде проколната (Бит. 3:14; Ис. 65:25)

Ис. 65:25 Волк и јагне ќе пасат заедно, а лавот ќе јаде слама како вол, а на змијата правот ќе и биде храна: тие нема да причинуваат зло и штета по целата Моја света гора”, вели Господ.

8. Почвата ќе биде обновена (Ис.35:1‑10; Езк. 36:8‑12)
а. Можеби подрачјето на Вавилон и можеби неколку други центри поврзани со побуна нема да бидат.
б. Целосна обнова после Милениумот (Рим. 8:18‑25; Отк. 21‑22)

Езк. 36:8-12 А вие, планини израелски, проширете се и ќе принесувате плодови на Мојот народ Израел, зашто тие скоро ќе дојдат. Зашто, еве, кон вас се обраќам, и вие ќе бидете обработувани и засејувани. И ќе населам во вас многу луѓе, сиот дом Израелов, и градовите ќе бидат населени и урнатините обновени. Ќе ги намножам кај вас и луѓето и добитокот, и тие ќе се плодат и размножуваат, и ќе ве населам како што беше во поранешните времиња, ќе ви правам добро повеќе отколку во поранешните времиња, та ќе познаете дека Јас сум Господ. Ќе доведам кај вас луѓе, народ Мој Израел, и тие ќе владеат со вас. Ти, земјо, ќе бидеш нивно наследство и кај нив ќе нема веќе бездетни луѓе.

9. Многу дожд и вода (Ис. 12:1‑6; Езк. 34:26; Јоел 3:18)

Езк. 34:26 Ќе ги благословам нив и сè што е околу ридот Мој и ќе им праќам навреме дожд; тоа ќе бидат дождови благословени.

10. Многу дрвја, трева, говеда, злато и сребро и др. (Ис. 60:5-17)

Ис. 60:5-17 Тогаш ќе видиш и ќе се зарадуваш, и срцето твое ќе затрепери и ќе се рашири, зашто богатството на морето ќе потече кон тебе, имотот на народите ќе дојде кај тебе. Множество камили ќе те покријат, едногрби камили од Мидјан и од Ефа; сите тие ќе дојдат од Сева, ќе донесат злато и темјан и ќе ја објавуваат славата Господова. Сите кедарски стада ќе бидат собрани кај тебе; овните невајотски ќе ти послужат: ќе излезат на жртвеникот Мој како благоугодна жртва, а Јас ќе го прославам домот на Мојата слава. Кои се тие што летаат како облаци, и како гулаби - кон гулабарниците свои? Да, Мене Ме чекаат островите и пред нив - таршишките кораби, за да ги пренесат синовите твои оддалеку и со нив - сребро нивно и злато нивно, во името на Господ, твојот Бог, и на Светецот Израелов, зашто Тој те прослави. 10 Тогаш синовите на туѓинци ќе ги градат ѕидовите твои, и нивните цареви - ќе ти служат; зашто во гневот Свој те казнував, но во благоволението Свое бев милостив кон тебе. Твоите порти секогаш ќе бидат отворени, нема да се затвораат ни дење, ни ноќе, за да се принесува кај тебе имотот на народите и да се доведуваат нивните цареви. 3ашто народот и царствата, кои нема да сакаат да ти служат, ќе загинат, и таквите народи сосема ќе бидат истребени. Славата на Ливан ќе дојде кај тебе со кипарис, бор и кедар заедно, за да го украси местото на Моето светилиште, а Јас ќе го прославам подножјето на нозете Свои. И ќе дојдат кај тебе со покорност синовите на оние, што те измачуваа, ќе ти се поклонуваат пред нозете твои сите што те презираа; ќе те наречат град на Господ, Сион на Светецот Израелов. Затоа што беше изоставен и намразен, така што никој не минуваше преку тебе, - Јас ќе те направам вечна слава, и радост од род во род. Ти ќе се наситуваш од млекото на народите, и ќе смукаш од царски гради, и ќе познаеш дека Јас, Господ, сум твој Спасител и твој Искупител, Силниот Јаковов. Место бакар ќе ти испраќам злато, место железо - сребро, и место дрво - бакар, а место камења - железо; и ќе го поставам мирот за твој управител и правдата - за твој надзорник.

11. Голем автопат (Ис. 11:16, 35:8)

Ис. 11:16 Тогаш за остатокот од Неговиот народ, кој ќе остане во Асирија, ќе има широк пат, како што беше тоа за Израелците кога излегуваа од египетската земја.

Ис. 35:8 И таму ќе има друм, и патот по него ќе се нарече Свет Пат; нечистиот нема да оди по него; тој ќе биде само за светите; оние што одат по тој пат, дури и неискусните - нема да се загубат.

12. Плодност кај жените (Ерм. 30:19; 33:22; Осија 1:10)

Ерм. 30:19 И ќе се крене од нив благодарност и глас на весели луѓе; и Јас ќе ги размножам, и нема да се намалуваат, па ќе ги прославам, и нема да бидат понизени.

Ерм. 33:22 Како што е небесната војска безбројна, и песокот морски неизброив, така ќе се размножи племето на Мојот слуга Давид и на левитите кои Ми служат.

Г. Тестот (Отк. 20:1-10)
Да го почитува законот на Божествено владеење и да живее во хармонија со Бог. 

Д. Цел на оваа диспензација

1. Да ја запре побуната (1 Кор. 15:24-28; Евр. 2:7‑9)
2. Исполнување на сојузите склучени со Авраам (Бит. 12:13; 15:17) Исак (Бит. 26) Јаков (Бит. 28:35) Давид (2 Сам. 7 и други)
3. Да ги одмазди Христос и светците (Мт. 26:63‑66; Рим. 12:19; Пс. 2)
4. Да го обнови Израел и да го направи глава на народите (Ис. 11:11-12; Езк. 20:33‑44)
5. Да ги собере во “едно” сите нешта во Христос кои се на небото и на земјата. (Ефш. 1:10) и да ги обнови (Дела 3:20‑21; I Кор. 15:24‑28)
6. Ќе ги суди народите во праведност, и ќе ја даде земјата на ветената раса (Ис. 2:2-4; 11:1‑11; Мт. 25:31; Дан. 7:9‑27; I Кор. 6)
7. Да го обнови божественото владеење на земјата (Ис. 11:1‑9)
8. Да се исполнат пророштвата во однос на Месијата (Дан. 9:24; Дела 3:20‑21; 1 Птр. 1:10‑13)

Ѓ. Неуспехот на човекот

1. Човекот повторно се бунтува 
а. Човекот се побуни и го разочара Бог во сите диспензации и повторно не успева во последната диспензациоја под божествено владеење. 
б. Сатаната е ослободен од бездната после 1000 години и повторно собира бунтовничка војска на земјата кои отворено се бунтуваат против Бог обидувајќи се да ја победат Божјата Божествената власт.
в. Тие не успеваат. (Отк. 20:7‑10)

Е. Суд (Отк. 20:10-15)

1. Очистување на земјата преку оган 
2. Големиот бел престол на судот. Воскреснувањето и судот над сите луѓе, големи и мали, пред Бог. 
3. Сите луѓе кои не се во Книгата на животот ќе бидат фрлени во Огненото Езеро засекогаш. (Ис. 66:22‑24; Мт. 25:41,46; Отк. 14:9‑12; 20:15)

Ис. 66:22-24 Зашто, како што новото небо и новата земја, кои Јас ќе ги создадам, ќе бидат секогаш пред лицето Мое, вели Господ, така ќе постои и потомството ваше и името ваше. Тогаш од месец на месец, и од сабота во сабота ќе доаѓа секоја плот пред лицето Мое на поклонение, вели Господ. И ќе излегуваат и ќе ги видат труповите на луѓето што отстапиле од Мене; зашто црвот нивни нема да умре, ниту огнот нивни ќе угасне и ќе бидат одвратност за секоја плот.”

Ж. Провидение за откупување 
Истото откупување преку Исус Христос. 

З. Целосно откупување преку Христос

1. Ново небо и нова земја – обновена и очистена. Отк. 21:1; 2 Птр. 3:10-13

Отк. 21:1 И видов ново небо и нова земја, зашто првото небо и првата земја поминаа и море немаше веќе.

2. Целото создание е ослободено од ропство и расипаност (Рим. 8:21‑24)

Рим. 8:21-24 Дека и самото создание ќе биде ослободено од ропството на распаѓањето, во слободата на славата на Божјите деца. А, знаеме дека целото создание сè досега стенка и страда во породилни маки. И не само тоа, туку и ние самите, имајќи ги првите плодови на Духот, ние самите стенкаме во себе, чекајќи го желно посинувањето, избавувањето на нашето тело. Зашто ние, во надеж сме спасени, а надежта која се гледа не е надеж; зошто човек да се надева на она што го гледа?

3. Сите бунтовници осудени на Огнено Езеро засекогаш (Отк. 20:11‑15)

Отк. 20:11-15 И видов голем бел престол и Оној Кој седеше на него, од Чие лице побегнаа земјата и небото, и не се најде место за нив. Ги видов мртвите, големи и мали, како стојат пред престолот, и се отворија свитоци; и друг свиток се отвори - книгата на животот, а на мртвите им беше судено според она што е запишано во свитоците, според нивните дела. И морето ги предаде мртвите кои беа во него; и смртта и Адот ги предадоа мртвите кои беа во нив, и секој беше суден според своите дела. А смртта и Адот беа фрлени во огненото езеро. Тоа е втората смрт, огненото езеро. И кој не беше запишан во книгата на животот, беше фрлен во огненото езеро.

4. Воскреснатите светци ќе продолжат да владеат над идните генерации на луѓе родени во вечноста. (Дан. 2:44; 7:13‑14,18; Отк. 5:10; 11:15; 22:4‑6)

Дан. 2:44 И во деновите на тие царства небесниот Бог ќе подигне царство кое нема да се разруши никогаш, а тоа царство нема да биде предадено на друг народ; тоа ќе ги победи и разруши сите царства, а само тоа ќе остане вечно.

Дан. 7:18 Потоа, светиите на Севишниот ќе го земат царството и ќе владеат со него во векови.

Отк. 5:10 ...дваесет и четирите старешини паднаа пред Оној Кој седи на престолот и Му се поклонија на Оној Кој живее во вечни векови, и ги положија своите круни пред престолот, велејќи…

5. Природниот човек ќе јаде од Дрвото на Живото и ќе живее вечно спроведувајќи ја Божјата оригиналена креативна цел (Отк. 21‑22)

6. Животот на земјата, растенијата и животните ќе биде како што бил пред падот. (Отк. 21‑22)

S. Од Создавање до Откровение

1. Според Теоријата на јазот, од оригиналното создавање до крајот на Милениумот, земјата веќе поминала низ две совршени фази и две грешни постоења. 
а. Според Теоријата на јазот, беше совршена во Бит. 1:1; беше уништена поради побуната на Луцифер (Бит. 1:2)
б. Според Теоријата на јазот, земјата била обновена за 6 дена и по втор пат направена совршена. (Бит. 1:3; 2:25) Втората раса се побунила преку Адам и светот влегол во своето грешно постоење. (Бит. 3) Ова ќе трае до последната побуна под водство на Сатаната на крајот на Милениумот. (Отк. 20:7‑10)
2. Земјата ќе биде направена совршена. Ова е новото небо и новата земја. (Отк. 21:1)

Отк. 21:1 И видов ново небо и нова земја, зашто првото небо и првата земја поминаа и море немаше веќе.

а. Прекрасните услови на Милениумското Царство ќе продолжат и на новата земја. 
б. Сите бунтовници ќе бидат осудени на Огнено Езеро. Смртта, гревот, болестите и сé што влегло во светот поради проклетството, ќе го нема. (Рим. 8:18‑25; Евр. 12:25‑28; I Кор. 15:24‑28)

Рим. 8:18-25 Сметам дека страдањата на сегашното време не се ништо во споредба со славата која ќе ни се открие нам. Зашто созданието со нестрплив копнеж го очекува откривањето на Божјите синови. Имено, созданието ú беше потчинето на суетата, не доброволно, туку поради Оној кој го потчини, во надеж дека и самото создание ќе биде ослободено од ропството на распаѓањето, во слободата на славата на Божјите деца. А, знаеме дека целото создание сè досега стенка и страда во породилни маки. И не само тоа, туку и ние самите, имајќи ги првите плодови на Духот, ние самите стенкаме во себе, чекајќи го желно посинувањето, избавувањето на нашето тело. Зашто ние, во надеж сме спасени, а надежта која се гледа не е надеж; зошто човек да се надева на она што го гледа? Но ако се надеваме на она што не го гледаме, тогаш го чекаме со нетрпение.

в. Бог, таткото, ќе слезе долу со Новиот Ерусалим за да живее со луѓето. Емануел Бог со нас. (Пс. 68:16‑18; Ис. 7:14; Зах. 2:10‑11; 8:3; Мт. 1:23; Отк. 21:3; 25:5)

Зах. 2:10-11 “Еј, еј! Бегајте од северната земја, вели Господ, зашто Јас ве растргнав по сите четири ветра небески”, вели Господ. Спасувај се Сионе, ти што живееш кај ќерката Вавилонска.”

Зах. 8:3 Така вели Господ: “ќе се вратам во Сион и ќе живеам во Ерусалим, и Ерусалим ќе се вика град на верноста, и гората на Господ Саваот ќе се вика - Света Гора.”

г. Новиот народ ќе бидат откупените потомци на Адам кои се вратени назад до безгрешна состојба, како пред падот, за повторно да ја населат земјата и да го спроведат Божјиот оригинален план во однос на човекот и универзумот. (Ефш. 3:9‑11). Така засекогаш ќе бидеме со Господ!!! 

Ефш. 3:9-11 И на сите да им расветлам во што се состои располагањето со тајната, која од вечноста беше скриена во Бог - Кој создаде сè; та многустраната Божја мудрост да им се соопшти сега преку црквата на началствата и на властите на небесата. Ова беше според вечната цел, која ја оствари во Христос Исус, нашиот Господ.

